
Sinik Abem ami kanamsa
sung

1Kale Tidfilas kaba, kamakikiw dil buk mak go-
dukamsi bo Yesus ami kamakikiw mit kei kanam
kd bom kukukam k& bom kei badano, 2 bi Got
dew tam abid tikin unse, ami sung adikum uta
godukamsi. Kata Yesus ayo unono kanamom
nadane alam weng dew kdmin kinim iyo walu
imu nadane Got Sinik Abem kitid dim guton sawa
dauyamsa kala. 3 Kale Yesus ayo ami kal funin
kudu fikale nadale alo tala tabe tad alam weng
dew kdmin kinim iyo itam nadane aka kukuw
seng seng kukuyama. Ika kal keidomo afan Yesus

alata kaunsin be ka. Kalesidiw. Be am déanamin
deng mak, alo bako tam kin kal kabadak uyo aka

misunan bom nada Got kasak gu sung uyo weng
dew kdmin kinim bakayamsa. 4 Kale am mak ddna

Yesus so alam nikil so dutam am mak da wanin
wananom nadiwe Yesus ayo bakoyam, “kiba,

Yedusalem uyo kudayamin ba, kano bom nadiwo
Natim Got alam suwayo weng takaddyamsa umi
sung bakoyamasi leiw uyo fen sidiwo kala. > Kale
Yon aka wanang kinim wok ban kuw boyamsa,

kata kamane mew sinan si audokabiw kawak kiba
Got ami Sinik Abem ayo madak kiwa imudokaba

ka.” Yakeisa ko.

6 Kale alam weng dew kdmin kinim iyo tad Yesus
so gei dau nadiwe ika ddkadalaw, “Kamokim kaba,
kamane kaba Isadael gawman kin moyamin kitid
uyo alo Isadael kayak kuyamokabawe?” Akiwade,
7Yesus asik bakoyam, “kanamin umi am ddndamin

so atan makam so bo kim sano masi kal keidumo
kalbiw b4, kata be Natim alam san. 8 Kale kiba
Sinik Abem ata tad kiwa imu Got ami kitid uyo
kuyamano, kiba abiw Yedusalem so adikum Yud-
dia bakan so Samediya bakan so adikum anang
bakan kuw tabodu so umi wanang kinim adikum
iyo kiwta nam kin walamin sung bakayamok-
abiw.” 9 Kale be bakoyama banimune, kawakal
Got ayo Yesus fada dafo dew tam abid abe badane,
nikil iyo daw kin mo bom keimiwe, ibin tabe ati
dauda ika atamodiw banim kei bom 10 katam fen
kin mo aliwo, kinim alew ilim namal mikidin iyo u
tad mewso kal tod nadiwade bakoyam, 11 “Galili
bakan kinim kiba, watawo kale abid uyo kin
modin kuw keibiwe? Got ayo Yesus dawkiyam
dew abid tikin una. Kale kiba kano una atamiw,
be ki alo kano tada atamokabiw.” Yakeisiw ko.

Kinim mak waluliw matam Yuddas ami abin
kudusa umi sung uta ko.

12 Kale weng dew kdmin kinim iyo mukkun
auliw tikin uyo kudda Yedusalem abiw tasiw. Kale
mukkun auliw be Yedusalem mewso ko. 13 Kale
ika tad Yedusalem nadiwe tam el am ilim am
teindbiw unsiw. Kale bidi Bita, Yon, Yemis, An-
dadu, Filiw, Tomas, Batalomu, Matiyu, Alfias ami
man Yemis, Saimon bakan kalan ginanin kinim,
ade Yemis ami man Yuddas keida. Keidiwe,
14wanang madik keidiw, Yesus alam akun Madiya
so alam nikil so keidiw. Ita sun kuw tada tada dek
amki Got kalfala bom suksuk aliwo ko.

15 Kale kanabiw am bu banimo si lukin taw kei
nadiwe kabadakal Yesus afan kalin kinim iyo deng
alalew tade tam kilung kal (120) tein bidiwo kale,
Bita ayo iwyak tem kal tod nadanade bakoyam,

16 “nam nakanum kasel kiba, num awadik Dewit
aka Yuddas am sung bakodawsa. Kale kinim iyo
ata dumoda yak Yesus dew fakusidiw. 17 Kale

Yuddas aka nulumimit makuw kale aso nuso nikil
wok makuw fakuyamsuwo ko.” Kalesa. 18 Kale

Yuddas aka alam kukuw mafak kanoda kuno kale
tumon kudawsiw uyo bakan mosa kal sok wane

fikale sok wak tam da dew madak bakan dada, am
dam uyo bikinane, alam wol isak uyo fuk tam da
bakan abesu ko. 19 Kale adikum Yedusalem kayak
iyo kidi nadiwo kayo bakan win uyo ilim weng
Akkeldama kalanamaliw ko. (Umi mit uyo ki kaim
bakan kalin.) 20Kale Bita ayo fuw buk tem Yuddas
ami sung bakosu uyo bakoyam,

“‘amiam uyo kudaliw gisuk ade kinim so mak tam
amiam biyamin ba’

Kalesu ade alo bako,

‘kinim mak am abin kudu wok fakudako!

Kalesu kala. 21 Kaleyo nuka kinim mak walu-

luwo matam nuso_kei nadane Yesus ami fikale
tald tabeba umi kin walamin weng uyo bakan

kamako. Kata kinim be suwayo katow kal Yesus
ami kdmamsa uyo nuluso kinim mit makuw kei
bom alaso kuw kamamsuw ka. Kaleyo kuw ade
22 gka suwayo Yon wok ban bomin kinim so kal

alaso mit kei nuso tad bi tad Yesus imada abid
tikin unse ka. Kaleyo kuw ko.” Yakane, afan

23 jka kinim alew walusiw. Kale im win be
Yosew Badsabas ade win mak Yastas akbiw keida
Matiyas keida, ita ko. 24 Kale ika Got ganla bom

bako, “Kamok kaba, adikum kinim bidiw imi aket
fukanin uyo utamsaw. Kale kaba kinim alew bidi
kukuyam walulawo, 25 ata matam Yuddas alam
ban unom abin kudase uyo kudu weng dew kamin

kinim kei wok fakudako.” 26 Kale nadiwe ika yak
as gang mewtanong so kimis so alew faku kuwa
nadiwe kalo yak fit kudulomo Matiyas ata as gang
kimis kudula ka. Kale ata matam weng dew kamin
kinim wol fewa nikil kilung kal keisiw.

2

Got ami Sinik Abem dabaddla maddk tasa ami
sung uta ko.

1 Kale God Kamin ban bomin am ddnane Yesus
aket kudawsiw kinim iyo am mak kal dutam da
bom keim aliwo, 2 abid tikin kaw tam kalo bid
weng dukum uyo gedul dukum taw dew madak
am kaw tam uyo gedul bideng ki weinane, 3 ika
kalomo, ukal yaknamin mak as daung dukum taw
madak tadu ka. Kal bom keimiwe, as daung uyo
taktak yak wanang so kinim so adikum kaw tam
teinbiw imi al abune, 4 kabadakal Sinik Abem
ayo tad im aket tem weinane, ika mit kei weng

kukum kukum bakamsiw. Kale be Sinik Abem
ata kanoyam kitid dauyamano kanodin weng

weng be bakansiw ko. 5 Kale kanabiw bewdk Yu
kayak Got kalfalin wanang kinim seng ika anang

bakan adikum kuw tabodu kal tada tada bom law
Yedusalem abiw Kkal teinbidiw. 6 Kale ika bideng

kanodu bo kidi nadiwe aluk tad gei dau kidi
nadiwe kol beso kuwo kalsiw. Be watawo kaleyo
b4, Got afan kalin makuw makuw imi weng uyo

ita baka bada baka bada kei bidiw kidi nadiwo
kayo ko. 7 Kale ika aket diking dakung bom nadi-

wade bako, “kuin, kinim bidi Galili kayak! & Kata
yakno yakno ika makuw makuw num weng uyo
baka bidiw nuka kidibuwe? ° Nuka Badtiniyan

kayak, Mites kayak, Elam kayak, Mesabotemiya
kayak, Yuddia kayak, Kabaddosiya kayak, Bantas
kayak, ade Eisa kayak, 10 Fadisia kayak, Bamfil-
iya kayak, Isiw kayak, ade Libiya bakan Saidin
abiw mewso so biydmin kinim ade madik nuka
Udom kayak, 11 kata madik nuka Yu kayak ade
madik nuka Mifiwo maek Yu kayak wol fewa
atin Yu kayak keisuduw ade madik nuka Kadit
kayak ade Edaw kayak nuka tada tada ausaduw,
kata nuka kinim bidi nulum weng baka bom
nadiwe Got ami kukuw dukum kanaba sung
uyo adikum bakayabiw.” Kalsiw. 12 Ika aket
diking dakung bom nadiwe amon bom weng
dakaddlawa ddkadalawa bom, “utakun mit utane
utane?” Kalbidiwe, 13 kinim madik itane tudom
diyam bom nadiwe bakodiw, “Yesus afan kalin ika
wok mafak seng kuw wan bi bom aket wakwaya-
bano.” Yaksiw.

14 Kale Bita aka kinim kum kal so tod be. Kale
aka kinim wanang seng seng iyo weng dukum
kuw bakoyam, “adikum Yu kayak tad Yedusalem
tasidiw kiba, nam weng be kidela kidinamiwo mit
dakafiyamon kala. 15 Kale kim aket bako kinim bidi
wok mafak seng wane aket dakwayabano kalbiw,
kata atan sinik bo kama matam bati dim aba kayo
be wok mafak wane aket dakwayamin umi atan
b4a. 16 Kale mew imi kanabiw sung be lum senin
kinim Yoel, aka bakosa kale. 17 Got ayo bakoyam,

‘am adik adik ddnokaba kal nam Sinik Abem
ayo dabadali dak nadano adikum kinim

so wanang so imi dim abokaba. Kale
kim muduw iyo lum weng bakanokabiw.
Ade kimi kinim kasa kasa ika Got wisin

bo utamanokabiw ade_ kimi kinim fasel
ika lum seng bomokabiw. 18 Ade am

adik adik dana tadu naka nam Sinik Abem
dabadali dak nam wok fakudin wanang so

nam wok fakudin kinim so im dim aba,
ika lum weng bakanokabiw ko. 19 Kale
naka abid tikin katam uyo mudi mudin
kukuw kukuyamokabi ade bakan kadak
akal dubat dubatin kukuw kukuyamokabi,
be kaim so as kainin so as lek bakiyamin
so uta kukuyamokabi. 20 Ade atan ayo
midilokaba, alo kayow akal isak bino kaim

alataw keidokaba. Kale be kana bi tade
unuyo Kamok am, am dukum so lamlam

so dandmin uyo tadokabu. 21 Kale kan
kinim wanang ita Kamok dakonamako,
kale win gan dadawokabiw, Kamok akal kail
ba takeikuyamokabano.’

Got Yoel dim bako kalesa.

22 Kale Isadael kinim kiba, weng bela kidilino,
Got ayo Yesus Nasadet kayak alam dim kal du-
bat dubatin kukuw so aket diking dakung bom
amonin kukuw so mudi mudin kukuw so uyo
kilim iwyak tem kal kidelsa. Kale be kana badano

kibi kiliwta utam kal keidomo aka atin Got alata
dabaddala tasa ka. Akeisidiw. 23 Kale Got aka
suwayo kal alam kal ade alata bo kanodokabuno

kalesa. Kayo Bailet Yesus ayo dabaddyama yak
kilim teng dim aba, ban keimin kinim ita dakoy-
amiw as dawing dakamin dim dawti sil biki anbi-
sidiw. 24 Kata Got aka dabadala fomongin banim

td dafo nadane atin Got dabadala dak kuin bid
unemin umi kitid uyo kail ba takeikudaw min

tala dause. Be watawo kaleyo b4, kuin bid uka

ken kitid sono masi Yesus dew fakudomu banim.
25 Nulum awadik Dewit Yesus sung bakoyamsa

uyo bako,

‘naka sun kuw Kamok ayo nalam kin gubuyo
kal atamabi, watawo kaleyo b, aka nalam
teng miskuno kal be, kayo naka finganomi
banim. 26 Beta kaleyo nam aket kidel-
namabu ade nam weng bo kalfalin weng
ki weinsu ade nam dam bo kikilaw, kata

naka mimin dok di bom bo kanodokabu
kalbi kayo nam aket bo dakbunamabu.

27 Watawo kaleyo ba, Natim Got kaba, na-

madalaw kano kuin bid bomi banim ade
kaba kalam Kinim Abem ayo dabadalaw,

ami dam uyo fomomu banim. 28 Kaba
biyamin leiw kidel uyo kukunamsaw ade
kalam kin gubuyo kal idak teindmin uyo

‘weina namudokabaw.’
Awadik Dewit weng kalesa.

29 Nalam nikil fikal kiba, naka kidela bakoy-
amon, atin afan num awadik Dewit aka fikala
dausiw ade ami fom lung be kamane nuluso be.
30Kata aka Got lum senin kinim ade aka Got weng
takaddalawsa bo alam kal. Kale aka weng abem
bakodaw, ‘naka kam low mak walulino matam

kalam Kamok keibadaw taw keidokaba.” Akeisa.
31Kale Dewit aka Got ami kanamokaba uyo utam

nadano kayo aka Kadais ami tala tabamin sung
bakansa uyo bako, ‘Natim Got kaba, dabadalaw

kano kuin bid boma banim ade kaba kalam Kinim
Abem ayo dabadalaw, ami dam uyo fomomu

banim.” Kalesa. 32 Kayo Got aka Yesus be ta
dafoda ami dam uyo kudala fomongin banim kei-
dune, adikum nuka mew kanabu bo kin walabuw.

33 Kale Got aka Yesus ayo alam teng miskuno kal

dawti nadane win dukum kudaw nadane Sinik
Abem weng takadalawsa uyo kudawane alo Yesus

ayo Sinik Abem be min dabadalamadak numal tad
atamanbiw ka. 34 Dewit ayo dew tam abid tikin
unongin banim, kata aka bakosa,

‘Kamokim Got ayo nam Kamok bakodaw nadale
tad nalam teng miskuno kal kano tein
badawo 35 si kalam wasi iyo tudo imadew
tad kalam akfak tem imtikamon kala.’

Kalesa.

36Kaleyo adikum Isadael kayak kiba, nam weng
dam bela kidela kidilino, Yesus kiliwta anak as

dim dasidiw ayo Got bako nadane, ‘be kinim nam

Walusi Kinim ade Kamok keidawsi.’ Kalesano,”

Bita yakane, 37 wanang kinim iyo kidi nadiwe aket

luklakyamane, ika Bita so weng dew kdmin kinim

madik so bakoyam, “duwal kiba, nuka yakodok-
abuwe?” Kaliwe, 38 Bita ayo bakoyam, “kiba ban
keimin uyo ibik dumam nadiwe Yesus Kadais ami
win tudow dim wok ban bodiwo, Got ayo kim ban
keimin uyo lukuwd kuddyamane, kiba Got Sinik

Abem min kudamin uyo kudulino. 39 Kale Got

Sinik Abem weng takadayamsa bela adikum kilimi

ade kilim muduw adikum imi ade kinim wanang

adikum teiniw maniw imi ade yak wanang kinim
kan ata nulum Kamok Got alata gan dayamokaba

imi ko. 40 Kale Bita ayo weng Kkitid seng seng

kuw bakoyam, “kiba, mew wanang kinim teiniw

imi kukuw uyo takas kuda maek kaek abe kilim

kal babu takakudin kala.” 4! Kale wanang kinim

madik seng seng (3000) ita Bita ami weng uyo
atin afano kaliwe, wok ban boyamiw yak wanang

kinim kanabiw imi wol bakesiw ko.

Afan kalin kinim tada tadasiw umi sung uta ko.

42Kale Yesus afan kalin kinim ika tada tada bom
weng dew kamin kinim im sawa kidi bom, imin

fakel fakel wan bom nadiwe Got so weng bakan
bom ilim ufek ufek uyo kudawa kudawasiw ko.
43 Kale weng dew kdmin kinim ika mudi mudin
kukuw so aket diking dakungin bom amonin
kukuw so uyo seng kuw kana bidiwo wanang
kinim seng seng iyo Got win dafadawsiw. 44 Kale
Yesus afan kalin kinim iyo ulum kano dek amki
tada tada bom nadiwe ufek ufek adikum uyo

akanum kudawa kudawa bom nadiwe 45ilim ufek
ufek uyo wansiki dusiki bom nadiwo ta bom

wanang kinim ufek ufek iwa bidiw iyo min moni
kukayamsiw. 46 Kale Yesus afan kalin kinim iyo

sun kuw tad Yol am kasadam tem tademamsiw.
Kata ilim am am uyo aket dakbu idak tein bom

nikil tada tada bom budet fakel fakel wan bom
nadiwe 47 Got win kufadaw bom idak tein bidiwo,

Yedusalem kayak iyo imi win kufdya bidiwe Got
ayo wanang kinim makso makso ban keimin Kkail
ba takeikuyamsa ko.

3

Bita kinim makal fakanuk gam kidel dausa sung
uta ko.

1 Am mak dana nade Bita so Yon so imi tam
Yol am unsiw, Be atan sinik tade tow alewbino
dim aba kawdkal Got so weng bakanamaliw kayo
be kanamumo Kkale ika tad 2 awsom win Kidelok
kalbiw kal leiw tadiw. Kale bewak kinim mak
makal fakanuk gam, aka akun mat tem kal alam

kanodin dausuno. Kinim iyo sun kuw dew tad

dawti bidiwo, aka kinim wanang Yol am kasadam
tem tade bidiw moni munyamadba. 3 Kale Bita so
Yon so iyo tade Yol am unumo kanabiw ka, kale
itam nadale kinim ayo moni munyama nade 4 Bita
so Yon so iyo kinim kin tudun salaw nadiwade
Bita ayo kinim be bakodaw, “kaek fen alew nuka
itamal!” Aka nade 5 kinim ayo kaek fen itamsa.

Be am aket ika ufek ufek mak kunamumo kan-
abiwe, kalesa. 6 Kata Bita ayo bakodaw, “naka

gol tumon so ba. Kale naka ufek ufek makuw

fakubi uta kuw kukamokabi.” Akei nadane bako-
daw, 7 Yesus Kadais Nasadet kayak am win tudow

dim kaba kan tod unalo!” Akbane, yak kinim
ami teng miskun fakudaw fada dafo keim sadane
wabading ami yan so yantum makaluk makaluk so
uyo kasdya kitidawune, 8 kinim ayo fada kan tod

nadane ken kadmi kala kale nadale aka Yon so Bita
so Yol am kasadam tem ei bom yod tam dak kei

bom Got kalfalawsa ko. 9 Kale adikum wanang
kinim iyo atamomo kinim ayo ka bom nadale Got

kalfala bom keiba ka. 10 Kale ika atamomo kinim
Yol am awsom win Kidelok kal tein bom moni
munala alata ka. Kalesiw. Kale kanosu be ika
aket diking dakung bom amonin so kol beso kuwo

kalin so keimsiw ko.

Bita tam Yol am bom nada kinim wanang weng
bakayamsa umi sung uta ko.

11 Kale munin kinim ayo Bita so Yon so imi
teng fakuda tam Yol am kasadam tem ilim awadik
Solomon am &balim tein bidiwe wanang Kinim iyo
kol beso kuwo kale tad falfala imudiwe, 12 Bita
ayo wanang kinim itam nadane weng bakoyam,
“Isadael kayak kiba, watawo kale bo amonin



Sinik Abem 3:13 xi Sinik Abem 3:21

kuyabu? Ade kiba nulum Kkitid tuw kinim be kidel
daudiwo, kale kin antam dakamin kuw keibiw.
Kim aket nuka kinim kidel, kayo kinim be kidel

daudiwo. Kalbiwe? B4 be! 13 Kale num awadik
kasal Ebadakkam, Aisak, Yekkow imi Got alam
wok fakudin kinim Yesus win dukum kudawsa.
Kata kiwta ta bom Yesus ayo dew yak Bailet dadaw

anbidino. Kaliwe, Bailet aka bako, ‘dabadaliw
luk bala unako.” Kalese, kata kiba Bailet bako-
daw, ‘Yesus be num kuso.” Akeisidiw. 14 Kale
Yesus be Tatun Kinim ade Kinim Abem, kata Kki-
wta Bailet bakodaw, ‘Yesus be num kuso.” Akei
nadiwe ‘Baddbas kinim amin kinim ata min tala
dauyamalo!” Akeisidiw. 15 Kale num Sinik Mit

Kayakim ayo kiba anbidiw fikalese, kata Natim
Got tabe fom lung kal dafoda tda matamanse. Kale
alew nuluta kin walasuduw kala, kaleyo alew
nuka bakayam kabuw. 16 Kale kinim bela atam

kilim kal keisiw, Kale be kinim Yesus win tu-
dow dim num afan kalin Got amiyo kal tasu uta

ta bom aka atin kidela daudu kasdya. 17 Nam
duwal kiba, naka nalam kal, kiwso kilim gebom
gebom so kiba Yesus be ambisiw, kata bo kim
kal banim kayo bo kanosidiw. 18 Kata be Got

alata kanoduko, kalese, be Got alam lum senin
kinim dim bakoyam kanam tadokabuno, kalesa

uyo bako, ‘nalam Walusi Kinim ayo kal funin kudu

fikalokabano.” Yakeisa uta matam dam abusu.
19 Kale kilim aket uyo ban keimin ibik dumam

nadiwo maek Got ami mit tadiwo Got ayo kim
ban keimin uyo takan keiyamokaba. 20 Kaleyo

Got ata dabadaliwo, ata ta bom Got afan kalin
kitid uyo kuyam nadane kilimino, kale Walusa

kinim Yesus ayo dauyamak kala. 21 Kata aka

abid tikin kaw tam kal tein badano bi Got ayo
alo adikum ufek ufek uyo asiki kidel kudokaba.
Kale be Got alata suwayo lum senin kinim abem
imi dim kal be weng takaddyamsa. 22 Kale Mosus
aka bako, ‘Kamok kilim iwyak tem kal kinim mak
waluyamokaba. Kale aka lum senin kinim kei
nalataw keidokaba. Kale kiba ami weng adikum
uyo kidilawin kala. 23 Alo kan kinim ata am weng
mak kidilawongin banim namti, aka takan kei
dauda alam wanang kinim imada atin yak kaek
abokaba ko.” Kalesa.

24 Kale lum senin kinim adikum Samuel ami

dim kalo Jum senin kinim imu madak madak ta-
sidiw im lum weng kanam bakamsiw namti, bo

kamane kal kanam tadbu ka. 25 Kale kiba lum
senin kinim imi bakamsiw namti, kiwta kuduliw
ade kiba Got kilim kawadik kasel dim abino
kalin weng kidel kusa kai, kuduliw. Kale Got

aka Ebadakkam bakodaw, ‘kam law dawtidok-
abaw dim kal wanang kinim adikum anang bakan
teiniw iyo im kinim dadokabi.” Akeisa. 26 Got ayo
alam Wok fakudin kinim ayo tala dafo nadane aka
dabadala tad Yu kayak kibilim dim asik abe im

kinim dase. Be alam imadela kilim ban keimin
kukuw uyo kuda maek Got mit tem tasidiw beta

ka.” Bita kalesa ko.

4

Bita so Yon so kansol dim kot keimsiw sung uta
ko.
_ 1Kale bowél bowal so Yol am un tabudin kinim
imi gebom so kinim mit Saddusi so iyo tad Bita

so Yon so itamomo, alew ika kinim wanang weng
bakaya bidiwo ika tad itam nadiwe 2 aket mafak

dukum kuw keiyamsa uyo watawo kaleyo ba,
weng dew kdmin kinim alew ika Yesus tala tabese
umi sung uta kinim wanang weng kukuya bom
keibiw uta ta bom atin dam kukuyam fikalanamin
uyo tala tabe kaunsin ken bokabiw. Yakbu kayo
ko. 3 Kaleyo ika Bita so Yon so iyo imadew faku

imadew kot keim unumo kaliw. Kata am Kkuina
kabadakal kanabiw kayo imadew yak kalabus am

imtidiw sidiwo amsino danunalo kaliw ko. 4 Kata
wanang kinim imi kinim alew Yesus tala tabamin

sung bakoyam aket dafoyamiw maek Got afan
kalesidiw iyo ki kinim seng seng (5000) ausiw
ko. 5 Kanabi sidiwo matam kin moyamin kinim
kinim so gebom gebom so sawa kukumin kinim
kinim so iyo yak Yedusalem kal tada tada ausiw.
6 Kale bokal kayak am win Anas aka kawakal
alam muduw Kayafas, Yon, Aleksanda ade alam

muduw madik iso bidiw. 7 Kale ika Yon so Bita
so imadew yak ilim kin gubuyo kal todiwade,

ika weng dakaddyamiw ko. “Kiba yakno yakno

bom nabiw ade kan imi Kkitid dim ade kan win
tudow dim bo kanabiwe?” Yakiwe, 8 Bita ayo

Got Sinik Abem kiwa dausa kayo weng fakadu
bakoyam, “kin moyamin kinim so gebom gebom
so 9 kiba num kukuw kidel kinim kun iwdnsa
kanodawuw kasdyase umi sung uta dakadayabiwe?
Ade kiba num dakaddyam kan ata kidel dauda
kasdyaseno, kalbiwe? 10 Afan namti, num aket kibil
keidiw Isadael kayak wanang kinim adikum ikil
keidiw, kiba be atin kidela mew kinim tad kilim
kin gubuyo kaddak toda be atam kal keidin kala.
Aka kun iwdnsa, kata Yesus Kadais Nasadet kayak
kibilim anak as dim dasidiw, Got ta bom ta dafoda

fikalandmin uyo kuddase ami win Kkitid tudow dim
kinim bela atin kidelba. 11 Kale Got godin weng
bakosu be Yesus ami dinang bakosu, uyo bako,
‘kale am ginamin kinim kiba, tum bula mafako
kale kudaliw yakabu kudasidiw, kata uta ta

bom nadule kamano tum beta atin matam
iwkuk midi keiba kala.’
12Kaleyo Yesus makuw aka alata kuw ken wanang

kinim iyo ban keimin uyo kail ba takeikuyamoma
kala. Kaleyo mew anang bakan kuw tabodu
wanang kinim bidi mak Got win kitid dauyamsino
ken im dim ban keimin kail ba takeikuyamodiw
banim.” Yakiwe, 13 kot keimin kinim ika Bita
so Yon so imi aket finganin banim keibidiw, be
utayam nadiwade finang dddomo alew ika sukul
mak keidongin banim ade ika takam budumin
kinim kuw ka. Kale aket diking dakung bom
nadiwe ika finang dadomo, kinim alew ika Yesus
so makuw kawamsiw ka. Kaliw ko. 14 Kata ika uta-
momo kinim kun iwdnsa kidel daudiw kai, alew
ilim iwyak kal todbe ka. Kale nadiwade ika im
weng mit banima kuda nadiwe 15 kinim alew iyo
imadaliw kot keimin am kuda abiw uniwe, beta
kot keimin kinim ilifin gudulu bakodawa bako-

dawa au nadiwe kaliw ka. 16 “Mew kinim bidi
yaknoyamokabuwe? Yedusalem kayak wanang

kinim adikum teiniw, ika alew imi dubat dubatin
kukuw kanosidiw be utam atin afan kalebiw.
Kayo nuka yakno yakno faltiyamoduw banim?

17 Kata nuka weng kitid dauyam, kiba wanang
kinim iyo Yesus win bemi sung be bakayamin
bano yakuwo kanodin kukuw be yak aba maek
aba sengoma banim keidako.”

18 Kale nadiwe ika sawil gan ddyamiw tam

uniwe, weng sawa kitid kuw bakoyam, “kiba
Yesus win tudow dim weng bakanin ade kuku-
min ba.” 19 Kata Bita so Yon so ika weng atung
fakadu bakoyam, “kiba aket taktakudin kala. Au

bo kukuw kidel ade bo kukuw mafak kalino. Got
aka kin mobe kale kim aket nuka Got am weng

kidimin bo kud4, kim weng kidiyamume? 20B4 be,
nuka Got am kukuw utamsuduw ade alam weng
sawa kidisuduw umi baka bom kukumin uyo
kudd sading kaloluw banim.” Yakeisiw. 21 Kale
Yu kayak gebom gebom ika leiw sono masi, sok
gei imudoliw banim, watawo kaleyo ba, wanang
kinim adikum iyo kanodin kukuw kanodu bo
utam Got win kufadabiw kayo ko. 22 Kale kinim aka
kun iwan kei bada bi itol ulumi ki deng mak ade
fakadis dutamo tade tam kin kal keisa ayo kasaya
daudiw, kayo Yu kayak gebom gebom ika weng
dew kdmin kinim iyo asawil kitid weng bakoyam
kanamin bayo, yakei imadaliw unsiw ko.

Got wis sdanla bom fingdnin banimamin kuyamo
akin sung uta ko.

23 Kale Bita so Yon so iyo tala imadaliw tam abe
wabading u yak ilim kinim iyo itam nadiwade
weng adikum bokal kayak as fakiw dakadawin
kinim so gebom gebom so im weng bakoyamiw
uyo isik kudew yak bakoyamiw ade 24 Yesus afan
kalin kinim iyo weng bela kidi nadiwe ilim kinim
adikum iyo nikil dek amki tein, Got ganlaw bom

nadiwe bako kaliw ko. “Got adikum kin modin
kinim kaba, kalawta abid so bakan so wok so

adikum ufek ufek im tem tem bidiw iyo kidel
imusaw kinim. 25 Kaba kalam Sinik Abem dim

awadik Dewit kalam wok fakudin kinim bon tem

leiw bakosaw uyo bako,

‘watawo kale anang bakan kuw tabodu, wanang
kinim ika atin keng keiyaba? Watawo kale
wanang kinim ika weng mit banim uyo
gudulbiw. 26 Kale bakan dim kamok kamok
ika wasi ginumo kidelbiw ade ika tada tada

dek amki bom Kamokim ade alam Walusa
Kinim tabuduw ginumo kanabiw.’

27 Kale afan Edot so Bantias Bailet so iyo tad Mi-
fiw tademin so keidiwade Isadael kayak kinim
so Yedusalem tein bidiw keidiw iyo tad kam
wok fakudin kinim abem, Yesus kalam walamin
kinim walusaw ayo weng gudul dau kukuw mafak
kanadawsiw. 28 Kale wanang kinim bidi kalam
kanoduko kalesaw kai, ita kanodiw matam dam
abusu. Ade kanosu, be kalam kitid dim ade
kalam kanoduko kalbaw kayo kanosu. 29 Kamok
kaba, kamano imi fingadnin weng bakayabiw bo
utayamal kala. Nuka kalam wok fakudin kinim.
Kale dakoyamawo, nuka kam weng uyo finganin

banim bakan kawum kala. 30 Kale kabalam
wok fakudin kinim abem Yesus win tudow dim
kalam kitid uyo kudalaw maddk wanang kinim

td imkdnin so dubat dubatin kukuw kukumin so
lﬁu%u_lw lgnakik makik kukumin so keimuk kala.”
alsiw ko.

31 Kale ika wis sdnin uyo wis san si banimano
kalomo ilim am teinbidiw uyo bilak bilak tabuno
kalomo, kinim so wanang so iyo Got Sinik Abem
tabe tad kiwa imudane, ika Got weng sung uyo
finganin banim ken kitid kuw tabe bakansiw ko.

Got afan kalin wanang kinim ilim ufek ufek

gelemsiw sung uta ko.
32 Adikum Got afan kalin kinim iyo tada tada
aket makuw keisiw uyo kinim so mak bako, “mew

naka nalam ufek ufek bo nalam adik dawo kalon-
ginbanim, kata ika adikum ufek ufek bo nikilnum

makuwo.” Kalsiw. 33 Kale weng dew kdmin kinim
ika kitid dukum tuw wanang kinim bakoyam atin
afan Kamok Yesus be fikale tald tabeseno yak
bidiwo Got ayo atin adikum afan kalin kinim iyo

im kinim désa. 3% Kale adikum ika ufek ufek
so mak iwongin banim. Be watawo kaleyo ba,

wanang kinim iyo ilim bakan so ilim am so uyo
moni mo ku kudew tad 35 weng dew kdmin kinim
dakaya bidiwo ika moni uyo kudu kudew yak
kan ita ufek ufek waktuwa bidiw iyo gele kukaya
bidiwo kayo ko.

36 Kale Got afan kalin kinimm mak win Yosew, am
kinim mit be Liwai ade am bakan be wok gung
Saibadas. Kale weng dew kamin kinim ika win
takudaw Banabas, akbiw. Kale win Banabas kalbiw,
umi mit be, ‘weng im Kitid sanin kinim.” Kalbiw.
37Kale aka bakan mak kuduseno bakan uyo moni
mo ku nadane kudew tad weng dew kamin kinim
kuyamsa.

S

Ananayas so Safaida so im bakan moni mosiw
sung uta ko.

1 Kale kinim mak be am win be Ananayas
ade alam kadel um win be Safaida. Kale aka
alew ikil ilim bakan uyo moni mo ku nadane
2 madik alam kutidane, madik kuw kudew tad
weng dew kdmin kinim déyamane, kadel uka ulum

kal keisu. 3 Kale Bita ayo bakoda, “Ananayas, ya-
kno Mafakim ayo dabadalawo, ayo kam aket geika-
mudano, kaba Got am Sinik Abem ibakada bom
bakan kun tum kudusaw uyo anung kalam kuti-
sadawe? 4 Kamakikiw modongin banim bakan

bo atin kalamino ade alo bakan kun mosadaw
uyo tum kalami kudu ayo kalam aket kuwo kalte

kalte kuda sadaw ka. Utakun uta ta bom kam
aket fukanin uyo kanakam tabu kanodono, kale

ibakanin kukuw bo kanamubawa? Kaba kam
aket bo kinim ibakadabino, kalbaw, kata kaba

Got ibakadabaw ka.” Akane, 5 Ananayas ayo be
kidi kei badane, anbinoda un bi dak bakan abe
fikalane, wanang kinim ika kanoda umi sung uyo
kidi nadiwe, ika finganin dukum kuw kei bidiwe,
6 beta mining kinim ita tad nadiwe, ami atukul
uyo lim gine falal falala ku kudew yak bakan tem
kal dau keimiw.

~ 7Alo teinin taw si atan sinik alewbino mak ban-
imune, Ananayas alam kadel uyo kimak kanoba

sung be mak kidilongin banim ulum duyo duyo
tad am tadu nade 8 Bita aka dakaddmam bakoda.
“Kuba, kimak akam kimi bakan kisol mo ku-
biw uyo bula kiye, weng dam kuw bakonamo!”
Wakane, uka bako, “au, bakan kun ade be ka.”
Kalune, ° Bita ayo weng bakomam, “kuwso Kki-
makso, kiba watawo kale Got Sinik Abem ayo

ibako dawkukubiw? Utamal! Kinim kulum kimak
dau tadiw ika tad awsom todbidiw ka. Ade ita
alo kuluwso kamadew tama unongin kanamiw

ka.” Wakane, 10 uka bilat un bi ddk alam mewsino
abe ﬁkalune, alo mining kinim iyo tad utamomo
fikalu ka. Kale kudew yak kimak daubiw mewso
kal kudiwe, 11 adikum Got ami kinim wanang

gu so yak wanang kinim madik kanamubu sung
kidiliw so iyo finganin dukum kuw keisiw ko.

Weng dew kdmin kinim, kinim wanang seng
kidel imusiw sung ko.

12 Kale weng dew kdmin kinim iyo dubat du-
batin so ade aket diking dakungin kukuw so uyo
kinim wanang tem kawakal kidel bom nadiwe
adikum aket afan kalin kinim iyo tam Solomon

Yol am kasadam tem kal tada tadasiw ko. 13 Kale
wanang kinim madik Got afan kalongin banim,

ika Got afan kalin imi win bude kufayamsiw, kata
ika fingdnin dukum kudu bom nadiwo kayo ika
yak im wol fewodiw banim keiyamsiw. 14 Kata
wanang kinim seng iyo Kamok aket kudaw nadiw
ulum kano maek Got mit tem tade bidiwo, afan
kalin kinim wanang imi gu uyo atin tam so tam
so sengansiw ko. 15 Kale weng dew kamin kinim
im dubat dubatin uyo kana bidiwo, kayo wanang
kinim asanin dukum keisiw iyo imadew tad leiw
leiw kal, abin so abin kon so ifo imadew tad imti
buduwo, Bita tade unano ami sinik kik fitin uta
maleyamano kidelamumo, kale kanamsiw. 16 Alo
abiw abiw Yedusalem mewso so kinim wanang
seng seng iyo tad tad bom ilim kinim asanin seng
so sinik mafak kiwa imusa so iyo imadew tad
weng dew kamin kinim ddka bidiwo, ika adikum
kasayamsiw.

Ensel tad kalabus am weng dew kamin kinim
imkan keisa sung uta ko.

17 Kaleyano bokal kayak so alam wok mit
makuw fakanin kinim so kinim gu Saddusi so
keidiw, ika weng dew kamin kinim imi kukuw

kanabiw uyo atin titiyam nadiwe 18 imadew faku
imadew yak kalabus am imtisiw. 19 Kata midiliw
kawdk Kamok ami ensel ayo kalabus am fal uyo
bisu imadew matam abiw da nadale bakoyam,
20 “Kiba yak Yol am kasadam tem tod nadiwe
wanang kinim iyo alokso biydmin sung adikum
bula bakayamin kala.” Yakeisa.

21 Kale sidiwo matam kutim am gak gak tad
badane ilim kanom ensel bakoyaba taw be ki
wakas tam Yol am kasadam tem tod bom wanang
kinim kukuyabidiw. Bokal kayak so alam wok
mit makuw fakanin kinim so iyo tad kansol kot
keimin am nadiwe Isadael kayak gebom gebom
iyo adikum gan dayamiw tada tada keidiwe, Yol
am un tabudin kinim iyo bakoyam, “yak kalabus
am nadiwo weng dew kamin kinim iyo imadew

tadino!” Kale imaddliw uniw. 22 Kata ika tad
kalabus am tadulomo, ika mak teinongin banim

ka. Kale kuda ayo ilim yan tem yak nadiwe sung
bakoyam, 23 “nuka yakudomo kalabus am fal ude
atin net net leibiwo kalomo, un tabudin kinim
iyo am awsom kin mo todbidiw ka. Kaluwe,
nuka fal bisu tam am unuw, kata tam audumo
am katam kai, kidin kuw keibuno kalomo kinim
mak teinongin banim kale kuda taduw.” Kaliw,

24 kidi nadiwe beta Yol am un tabudin kinim im
gebom akal keida bokal kayak as fakiw dakadawin

kinim ikil keidiw, ika aket seng seng fukan bom
kuin weng dew kdmin kinim bidi yaknobiwa, kal
bom keimiwe, 25 alo kinim mak tad bakoyam,
“kiba kidilin, kinim imo kalabus am da sidiw ide,
tad Yol am kasadam tem kal tod bom wanang
kinim kukuyabiw, bede.” Yakane, 26 Yol am un

tabudin kinim gebom ayo alam kinim so ika yak
weng dew kamin iyo bakadu imadew tadiw. Kata
ika teng imadew faku imadew tadiw ba, kata
ika alam weng kuw bakayama imadew tadiw.
Watawo kaleyo b4, ika aket fingdn bom wanang
kinim iyo tum kuwno yodiwo. Kale nadiwo kayo
ko. 27 Kale weng dew kdmin kinim iyo imadew
tad kansol kot dim kal nadiwe bokal kayak ata
weng dakaddyamako. Kale imadew tadiw. 28 Kale
aka bakoyam, “nuka kitid weng kuyam naduw
kiba Yesus am win tudow dim kinim wanang
iyo kukuyamin bd.” Yakeisuduw, “Kata kibilim
kanosidiw bo utamino, kim kukumin ki ta bom
Yedusalem uyo adik yak abe maek abe ausu ade
kiba bakoyam nuta mafak kei kinim be ambi
sidiwo, yakbiw.” Kalane, 29 Bita so weng dew
kamin kinim madik so isik weng atung fakadu
bakoyam, “nuka Got am weng kuw aboyamin ka,
kinim weng be ba. 30 Kiba Yesus anew yak as

dim dasidiw. Be nulum awadik kasal imi Got
ta bom Yesus tald dafoda tum tem uyo kuda

31 matam abane, dew tam alam teng miskun abin

abem dawti nadane Kamokim keidaw ba kuw
num Watakayaw keidaw ause. Be watawo kaleyo

b4, be kanodayo Isadael kayak iyo ken ilim ban
keimin uyo ibik dumamiwo aka im ban keimin
uyo lukuwa kudayamanako. Kaleyo ko.

32 Nuka bumi sung uyo nuta kin wala bakan
kabuw ade Sinik Abem akal alaso bumi sung uyo
kin walasa. Kale yak kan ata Got weng kidila-
wokabiw beta Got aka Sinik Abem ayo dauyamok-
aba.” Yakiwe, 33 ika be kidi nadiwe im aket
keng keiyama weng dew kamin kinim iyo anuduw

fikalino, kaliw. 34 Kata Fedasi kinim mak am win
be Gameliel, aka sawa kukumin kinimo, wanang

kinim ta bom win kufodawsiw. Aka kot keimin
am kal fada kan tod kinim bakoyam, “mew weng

dew kamin kinim bidi imadaliw tam abiw tein sidi-
wano.” Yaka abiw uniwade, 35 kansol madik iyo

weng bakoyam, “Isadael kinim kiba, mew kinim
kilim kanoyamumo, kanabiw bidi kidasu abo itam
nadiwo kala. 36 Suwdmi b4, amsin mew lukongin
banim be kal Tiuddas matam bako, ‘naka kinim
dukum, win sono.” Kalan taba, 400 kinim iyo yak
alam mit tem unsidiw. Kata kinim be anbidiw
fikalese ade adikum kinim am ibik tein kdmin,
ika basikel yak aba maek aba audom ilim kukuw
kanamin uyo kuddliw kutinu, 37 alom nadiwade
beta ayo am mak ddna Galili bakan kinim mak win
Yuddas ayo win bakanin atan kadakal matamba
kinim wanang iyo seng seng yak ami mit tem
uniw ka. Kalom nadiw kinim be anbidiw fikalane,
am ibik tem kamin, ika basikel yak aba maek aba
ausidiw kala. 38 Kaleyo kamano ki naka bakoyam,

mew kinim bidi kano imadalin. Kiba kukuw so
mak kanoyamum kalin ba. Be watawo kaleyo b4,

imi kukuw so wok fakubidiw so be kinim ilita
kanabiw namti, be banimokabu. 39 Kata bo Got
amiyo kai, kiba kinim bidi imkan ke1dohw banim.
Abede kilimi ki utamomo, nuka Got aso ginanbuw

ka. Kaloliw ka.” Yaka nade afan kansol ika ami
weng kidilawsiw.

40 Kale ika weng dew kamin kinim iyo gan
ddyamiw matam tadiw. As dukum faum si imu
nadiwe weng dauyam bako, “kiba Yesus am
win tudow dim weng uyo bakan kamin ba.”
Yakei imadaliwe, 41 ika kot keimin am ba kuda,

kalfalin so kei matam abesiw. Watawo kaleyo
b4, Yesus alam win uyo fatom banim alam win
uyo kufadawsiw kayo ko. 42 Kale ika ulum kano
kudalodiw banim, kei nadiwe am ddndmin makuw
makuw dim uyo Yol am kasadam tem tem so
wanang kinim imi am am so uyo ka bom nadiwe
Walusa kinim Yesus ami sung kidel uyo gan ka
bom kukuyamsiw ko.

6

Wanang kinim gong dakdyamin kinim fet kal
maksino walu imusiw.

1 Kale Got ami weng kidimin kinim iyo ulum
kano matam matam senga tad bidiwe, Yu kayak
Gadik weng bakamin ikil keidiwe Yu kayak
Yedusalem bidiw ikil keidiw, wengal fukan bom
nadiwe Gadik Yu kayak weng bakanin iyo bako,
“num wanang kadun kadun ika makuw makuw
wanin sanbiw uyo kikiw kukdyamongin banimo
kale kanamsiw.”

2Kale Got weng dew kdmin kinim kilung kal iyo
adikum Got weng kidimin kinim gan dayamiw adik
tadiwe, bakodiw ko. “Nuka ken Got weng bakanin
uyo kudd wanin uta geleyamoduw banim. 3 Kayo
nikil fikal kiba, kilim iwyak tem kawadkal kinim

fet kal Sinik Abem weina imusa ade kal keimin
kidel kudusiw kuw walu imudiwo. Ita bumi wok
kin moydmin kei imuduw ika bu fakudiwe, 4 nuta

Got weng uta kuw kano bakaya bom naduwade
Got so weng bakan bom keimum kala.” Kaliw
kidi nadiwe 5 adikum wanang kinim teinbidiw im
aket, weng dew kdmin kinim imi weng be keno.
Kale nadiwe Sitiwen afan kalin kitid tabesa kinim

Sinik Abem weina dausa keida, alo kinim madik
Filiw so Budokodas so Nikkanod so Timon so Bad-
menas so Nikkolas aka Antidk kinim. Kale aka Yu
kayak keise keida. Ita walu imu nadiwe ¢ imadew

tad Got weng dew kdmin kinim itamiwe, ita teng
dew yak kinim im gebom dim kuti Got gan dadaw,
im kinim déasiw.

7 Kale Got weng uyo fukudu yak abu maek
abu auduyo, wanang kinim seng seng Yedusalem
bidiw iyo maek Got weng kidimin kinim Kkei
bidiwe bowal seng seng iyo iliso Yesus afan kale-
siw.

Sitiwen kanadawsiw sung uta ko.

8 Kale Sitiwen ayo Got ta bom atin daw kinim d&
nadane kitid daudawsa. Kayo aka mudi mudin
kukuw so dubat dubatin kukuw so uyo wanang

kinim tem kaddkal kanamsa. 9 Kata kinim madik
iyo matam am kanadawsiw, bidi kawed am win,

Min Kinim kalbiw, imi kinimo, kale imi abiw abiw
be Saidin, Aleksendiya ade alo Silisiya bakan so
Eisa bakan so kinim ita mit kei Sitiwen so wengal
fukansiw. 10 Kata Got Sinik Abem ayo kal keimin
kudawano, kayo ami weng bakansa uyo ika ken
weng yan kidawodiw banim. 11 Kayo ika kinim
madik kalo iwal aket takoyam ibakamin weng
mak kiwta be kanam kaleseno kalin, yakiwo.
Afan ika bako, “nuka Sitiwen aka weng mafak
weng Mosus so Got so bakayamano, nuka kidis-
uduw.” Kalbidiwe, 12 kinim wanang so gebom
gebom so sawa kukumin kinim so im aket dak-
foyamiw. Ika Sitiwen dew faku dew tad kot
keimin im dim tasiw kala. 13 Ika kinim madik
imadew tad dadiwe, ita ibako kin wala suduw

kai, kale bako, “mew kinim bela sun kuw Yol
am abem so Got ami weng Sawa so uyo weng
mafak bakayamdba. 14 Kale aka weng bako kalana
kidisuduw, ‘mew Yesus Nasadet kayak aka Yol am

bula fikidisu fakadédsu ku nadanade Mosus alam
kukuw kukuyamsa uyo kukum kei kudokabano.’

Kalese.” Yakiwe, 15 adikum kot keimin dim tein-
bidiw iyo kin sidi Sitiwen didaw atamomo am Kkibi
lamlam eidin uyo ensel kibi lamlam eidin taw
keida ka. Akeisiw.

7

Sitiwen kot keimin kinim weng bakayamsa umi
sung uta ko.
1Beta bokal Kayak ayo Sitiwen dakadalaw, “weng
bu atin afane?” Akane, 2 aka weng atung fakadu
bakodaw, “bawal so natim kasal so kiba, kidi-

namin! Nulum awadik Ebadakkam aka Adan
abiw unongin danim alam kanom Mesabotemiya

bakan kal alano Gotlamlam soyok ayo Ebadakkam
alam dim misuna nadane 3 bakodaw, ‘kalam
bakan so kinim so imada nadawo yak bakan
nalam kukukamokabi kal unalo!” Akano, 4 afan
aka Kaldiya bakan bo kuda nadane yak Adan

abiw kal naknek fakada tein badano bi alam alaw
ayo fikala nade Got ayo Ebadakkam dabadala tad

bakan kibilim kamano teinbidiw bela kal tase ka.
> Got aka Ebadakkam kaddk bakan mak kudawon-
gin banim, atin bakan katiw so mak wakudawon-

gin banim. Ebadakkam aka am man banim Kkeisa.
Kata Got Ebadakkam weng takadalaw alaso ade
alamilow so ika bakan bo kuyamokabino, kalesa.
6 Kale Got weng belata kale bakodawsa. ‘Kam
man low ika fitad yak kinim mak kinim im bakan

kal bidiwo, ita imi wok fakudin keiyam wok
kukayam bom nadiwade kukuw mafak mafak
kukaya bidiw bi itol seng seng (400) keidokabiw.
7 Kata naka kinim bidimi kanoyamiw, sok gei
tabamin kinim taw wanang kinim keiyamsiw kai,
bidi naka im mafak dadokabi’ ade ‘yanol kawak
wok fakudin wanang kinim ika bakan bewak

kudd matam abe tad bakan bela kal suksuk-
namokabiw.” Kalesa. 8 Kale Got aka Ebadakkam
kal bomin ban mak bodawano uta ta bom kukuya-

muno ayo alew ika abino kalin weng uyo Got so
Ebadakkam so ika abino kalesiw. Kale beta yanol
min Aisak ayo daudiw dak am luwan kal keida

nade min kal bodawsa ka. Kale Aisak ata Yekkow
amimin ade Yekkow ata man kilung kal fukodano,

ita matam num awadik kasal keisiw ka.

9 Num awadik kasal ika Yosew alam kukuw
beta titidaw nadiwo kayo ika kinim madik im
dauyamiw ita mo dew tow Isiw kal nadiwo imi
wok fakudin kinim keidawsiw, kata Got aka asino
bom nadano 19kayo ami idum seng seng uyo Got
ta bom dakadawsa. Kale Yosew aka tad kamok
Fedo atamane, Got ta bom kal keimin so kukuw
kidel fakuyamin so uyo Yosew kudawane, kamok
Fedo aka atamomo, aka kukuw kidel so kal keimin
so kudusa kinim ka, akei nadane Yosew ata Isiw
bakan kin moyamin kinim dawtida ata kin mo

nadanade kamok alam am so adikum Kkin mo
badano, 11 adikum Isiw bakan so Keinan bakan

so uyo imin wol fut am ddnom nadu idum dukum
kudew tadule, nulum awadik kasal iyo imin
bude fen kdmsiw, kata mak utamongin banim kei

bidiwo 12 Yekkow akal kidilomo Isiw bakan kawdak
uta imin bu ka. Kale nadano aka alam muduw

nulum awadik kasal iyo kamakakiw imadala yaku

tadiwo. 13 Alo asiki leiw mak unsiw uta Yosew
ayo alam nikil fikal bakoyam, “naka Yosew nala-

tano.” Yakano, kamok Fedo aka Yosew ami
nikil fikal sung uyo kidela kal keidano, 14 Yosew
ayo weng kudala tad alam alaw Yekkow alimal
adikum tadino, yakano, afan alimal ilimi ki deng
alew ade alo mit dim faku tadelak fet kal, ita
tasiw. 15 Kale beta nulum awadik Yekkow ayo

dak Isiw bakan tasa. Kale Yekkow so nulum
awadik kasal so ika kal fikalesiw. 16 Kata imi dam
utane alo faksiki imadew tad Sekkam abiw fom
lung Ebadakkam alam kisol madik kudu Eimod

muduw kasal kuyam fom lung mosa kal imusiw
ko.

17 Kale Got Ebadakkam weng takadalaw kan-
odokabi. Akeisa, am ddnamin uyo mewso kanam
matam bono kanamu nade nulum kinim wanang
Isiw bidiw iyo matam matam sengan bidiwo,
18 yak kamok mak aka Yosew sung kidilongin
banim ayo maek Isiw bakan uyo ata kudu kin
moyamsa. 19 Aka nulum kinim mit iyo ibakaya

bom nadane im mafak ddka bom nadane awadik
kasal iyo weng mafak weng bakaya bom kitid

weng bakayam, fotaba bom ‘kilim man kama
kaimso imubiw iyo tam abiw kal imtidiwo kata
fikaldnino’  Yakansa. 20 Kawdkal Mosus ayo
dausiw ade aka man kidelok takak so. Kayo alam

aulal ika ilim am kal kalo iwal dawti kin mo bidiw
bi kayow alewbino banimane, 21 dew yak gusak

kal dawtidiwo Kamok Fedo mun uta kanom man
ayo dabudu naduno atin ulum man tudun taw

keidaw dafo ifesu. 22 Kale Isiw kayak ika kal
keimin kidel bo adikum Mosus kukudawiw kal kei

nadane ami weng bakaba so kukuw kanaba so uta
kuku aka kinim kitid soim. Akeiyamsiw Ko.

23 Kale Mosus aka itol deng mak ade mak
bako tam kin kal kei nadano alam wanang kinim
Isadael kayak itamono. Kale nadane 24 yak

audumo Isiw kinim mak tabe Isadael kinim mak
kus atam fauba ka. Kale nadane yak Isadael kinim

dakodaw nadane Isiw kinim ayo anbida fikalesa.
25 Kale Mosus am aket bude alam wanang kinim

ika atam aka Got am dim kal kanamom nadano
nuka kail ba takeikuyamokaba, kalokabiw kai,

kalesa, kata ika mak atam kal keidongin banim.

26 Kale be kanoseno am mak ddna matam kutim
Mosus ayo tad Isadael kinim alew mak ika ginan-

biw ka. Kale itam nadane am aket tako imu alew
abino kalino. Yakon kala. Kale bakoyam, “alow

kiba, isak makuw kale, watawo kale kiba an-
bida anbida yumo kanabiwe?” Yakane, 27 kinim
awkinum daw mafak ddkaba kinim ayo Mosus
ai dabaddla yak kaek aba nade bakodaw, ‘kaba,

kan ita kamtidiwo matam num kin modin ade
taktakin kinim keidaw? 28 Kam aket amsino Isiw
kinim anbi sadaw taw nakal nanbidono kalbawe?’
Aka nade 29 Mosus aka be kidi nadanade fingan

da Isiw uyo kuda yak Midiyan kayak im bakan kal
{{éw fitad tein bom nadano man kinim alew fukosa
0.

30Kale Mosus ayo Midiyan bakan kal bada biitol
deng mak, mak bako tam kin kal banima kal yak
anang iwan sed gisa bakan amgu Sainai mewso
kal ensel ayo as katiw dutam teidin dim as daung
tem kal misunane, Mosus aka 31 bo utam nadane
bo yaknamine? Kale kidela utamono kale wakas
yak mewso nadane Kamok weng kidilawsa uyo

bako, 32 ‘naka kalam kawadik kasal im Got, kalam
kawadik Ebadakkam, Aisak ade Yekkow imi Got
ko.” Akane, Mosus aka banbin so wadwad so kei
bom finganin dukum kudu nadane kanabu bo kibi
duwa utamoma banim keimane, 33 Kamok ayo
Mosus bakodaw, ‘kalam yan lom uyo kukan Kkei-

dalo! Kam bakan tod badaw bewak bakan abem.
34 Kale naka nam kinim wanang Isiw bidiw iyo

Isiw kayak ta bom im mafak dakabidiw naka atin

utamsi. Ade naka im kdal funin kudu bom amanin
bo kidiyamsi. Kayo naka madak tala imadali min

wanang kinim keidino kale tadi. Kale kamane

kaba kidilalo, naka kamadali asiki Isiw unokabaw
ko.” Akeisa.

35Mosus be kinim makuw alata ki Yu kayak ika
aket kudawongin banim dako nadiwe bakodaw,

‘kaba kan ata kitid daukamano matam numi kin
mo bom taktakin kinim keibaw?’ Akeisiw. Kata
Mosus kinim makuw alata ki Got dabadala yak

wanang kinim kin mo bom Kkail ba takeikumamin

kinim keise. Kale be ensel as um tam teidin dim
as daung tem atamsa, ata Mosus dakodawa, be

kanamsa. 36 Kale Mosus aka wanangkinim iyo kin
mo tudo imadewa, Isiw uyo kuda unsiw. Kale aka

mudi mudin kukuw so dubat dubatin kukuw so
uyo Isiw kalo kanam una ki yak Sol wok Kas yakan

da nadane yak anang iwan sed gisa bakan unsa be
itol ulumi ki deng mak alo bako tade tam kin kal
keisiw. 37 Kale Mosus alata Isadael kinim wanang
bakoyam kalesa. ‘Got aka kilim kinim mito kal
lum senin kinim mak dabadayama tadokaba be
alam kano nalam namadadla yak itamasi taw kei-
dokaba.’ Yakeisa. 38 Kale be Mosus kinim wanang
so nulum awadik kasal so im tem bom anang

iwan bakan kal ensel alam amgu Sainai tikin weng
bakada bisa ayo Mosus ata Sinik so biydmin weng
sawa uyo kudu nadano num kutiyamase.

39Kata nulum awadik kasal ika Mosus am weng
bo kidilawoduw bdno, akeisiw. Ika am weng
kidilawongin bo kuda bano, akei nadiwade im
aket, alo kudd asiki Isiw unumo, kalesiw. 40 Kale
ika Mosus alam fik Edon bakodaw, ‘Kaba, got
kukum mak kidel imudawo, ita ta bom num leiw
gebomiwalo! Mew Mosus alam leiw gebom keida
Isiw bakan kuda matam abesuw, kata be num kal
banim. Aka yaknosane? Kale nadiwe 41 buduma
kau man taw mak ibakamin got kidel ku nadiwe

ufek ufek kudew tad wane ilkdda bom nadiwade
nulum teng tuw beso kano kidel kuduw kuwo

kal bom nadiwade kalfal bom ibakamin got win

kufada bom imin liwliw wansiw. 42 Kata Got aka
ibik wakuyam nadanade imadala yak ibakamin

got abid tikin milum ita suksukyamsiw. Be lum
senin kinim Got buk tem godusiw taw kanamsiw.
Kale Got bako, ‘Isadael kinim kiba anang iwan sed
gisa bakan kal bi itol deng mak bako tam kin kal
keidiw, kata kiba iniman buduma kauye siwsiwe
uyo kudew tad nam wane ilkdnamusiw ba. 43 Kiba
ibakanin got Molak umi suksukin am abem uta
gida kudew ka bom nadiwe ibakanin got Ude-
fan umi milum kit bidita ibakanin got kidel imti
suksukyamusiw. Kale naka imadali un bi Babilon
akamam kalo yak kaukal unokabiw.” Yakeisa.

44 Kale suwayo num awadik kasal ika Got Yol
am kikildw uyo kudew anang iwan sed gisa bakan
kal ka bidiwo, Got aka am kaw tam kal weng
bakayamsa. Kale Yol am kikilaw be Got alata

am umi kit uyo Mosus kukudaw kano ginedalo.
Akano alam kukudawa ki abo ginesiw. 45 Bi itol
seng banima kawakal num awadik kasal iyo kik-
ildw Yol am uyo muduw kuyamiw, muduw ita
kudewiwe, Yosuwa ata geboma ei bom nadiwo
Got ta bom wanang kinim bakan kayak iyo fotaba
sakun dadiw im bakan uyo ita dudamsiw. Kale
kikilaw Yol am uyo iliso tad kal buduyo bi matam

Dewit ami dim tasu. 46 Kale Got aka Dewit
ami kukuw bo kalfaludawano, Dewit aka Yekkow
ami Got dakadalawi au kalano atin Yol am kidela
ginedawono, kalsa. 47 Kata atin Yol am be Dewit

ata ginesa ba. Be alam man Solomon ata ginesa.

48 Kata atin win soim Got dukum aka kinim im am
ginamin be am biydmin ba. Lum senin kinim Got

weng kale bakosano kalesa. 49 ‘Abid tikin be nam
abin abem ade bakan mada bo nam yan ban, kayo
kiba bakan sono nam am ginenamodiw banim.
Ade be bakan sono naka finudongin banim. 50 Be
watawo kaleyo ba adikum ufek ufek bo alo nalata
kidela kusi make!” Kalesa.

51 Kala kaleyo kiba atin yonin wanang kinim.
Ade kim aket bo ban keimin kukuw ki weinsu,
kayo kiba Got weng sawa uyo kidimongin banim

keisiw. Ade kiba atin kilim kawadik kasal taw
kayo kiba sun kuw Got Sinik Abem weng uyo

kidiloduw bdayo kaleyabiw. 52 Ade kibilim kawadik
kasal biyabisiw ika lum senin kinim adikum
iyo im mafak dadka bom tal leiw kukuyamsiw.
Kale Got weng dew kdmin kinim ika Got ami
Kinim kidel kano tadokabano kalanamsiw, kata
ika anudiw fikalesiw. Ade kamane aka tase, kata
kiba wasi gi dauyamiw anbidiw fikalese. >3 Kale
Got weng sawa uyo ensel dim kilim kuyamsa, kata

kiba mak kidi abodongin banim.” Kalesa ko.

Tum tuw Sitiwen anbidiw fikalesa sung uta ko.
>4 Kale weng be yakei kei badane kansol kot
keimin kinim ika weng be kidi nadiwe im aket
keng keiyama kaek fen atam ilim kail gang tek

sansiw. >> Kata Sitiwen aka Sinik Abem weina dau-
dane aka katam fen abid tikin utamomo Got ami
lamlam tem kaukal Yesus kai Got teng miskuno

kal tod be ka. Kale nadanade 36 bako, “bo utamin,
naka abid tikin uyo bisudu katam fenomo, Got
ami Kinim kai, Got alam teng miskuno kal tod

be ka. Kalbi.” Kala nade 57 kawakal ika ilim
kilung tem uyo ati nadiwe yuleng dukum kuw

seng adikum wakudu wakade biyaku yak Sitiwen
dew faku nadiwade 38 gidi gidi dew abiw dukum
kuda tam abiw wol ban kal dawti tum fudut fudut
bom Sitiwen faumsiw. Kale kinim kasa mak am
win Saul ata tod bom im kin mo bom nadane
ata kinim ibako kin wala suduwo kal bom Sitiwen
faubiw, imi ilim uyo am yan mewso kal guldma ku-
tidiwo, ata kin moyam bisa. 39 Kale ika Sitiwen fau
bidiwe, aka Got ganla bom nadane bako, “Kamok
Yesus nam sinik uyo kudulalo!” Ak bom nadane
60 katun luko dudak di bako, “Kamok mew Kkinim
ban keibiw bidi kus itamanin ba im ban keimin bo
lukuwa kuddyamal kala!” Kalbane fikalano, Saul

aka bako, “am kanodawiw bo keno.” Kalesa ko.

8

Saul Yesus afan kalin wanang kinim im mafak
ddkamsa sung uta ko.

1Kale am makuw ddna Sitiwen fikalesa kawdkal
Yedusalem abiw Yesus afan kalin wanang kinim

iyo im mafak daka bom tal leiw kukuyam tabiwo,

ika basikel yak Samediya bakan so Yuddia bakan
so uyo adik una tada audom weng dew Kkamin

kinim ita kuw imaddsiw. 2 Yak kinim madik ika
Got kukuw kidel fakudin, kayo ita tabe Sitiwen be

dau nadiwe amanlawin dukum kuw keidawsiw.
3Kata Saul aka Got wanang kinim gu uyo mafaka

kudalano kana bom nadane am am uyo yak abe
maek abe ka bom nadane wanang so kinim so iyo
faku im tam mo gidi gidi imadew matam abe yak
sok gei imkansa.

Filiw Samediya bom weng bakansa sung uta ko.

4 Kale Yesus afan kalin wanang kinim bésikel
sakabe abiw mak mak unsidiw iyo Got weng
bakan yak aba maek aba kei bidiwo, 5 Filiw akal
dak abiw dukum Samediya una kale, kawakal
akal Got Walusa Kinim ami sung uyo bakayam
badano, 6 wanang kinim seng seng iyo Filiw
am weng bakanba be atin dakbu sading kale

kidi nadiwe am dubat dubatin kukuw kidelba
bo utamsiw. 7 Kale aka wanang so kinim so

sinik mafak gei imusa iyo fotaba sinik mafak iyo
kinim imada yuleng kal bi maek abe une bidiwe,
kinim wanang kun iwdnsa so yan dabimsa so
iyo kanoyama matam kenan bidiwo, 8 Samediya
abiw dukum kabadak wanang kinim iyo kalfalin
dukum keisiw.

Saimon usong kinim ami sung uta ko.

9 Kinim mak abiw dukum kawdkal be, am win
be Saimon aka usong kei bom bi audano. Kale
Samediya kayak iyo atam beso kanaba kuwo kal
bidiwo Saimon aka bako, “naka kinim kamok win
finin kae,” yak badano, 10 adikum kinim gebom

gebom so bisdk kinim so iyo dakbu am weng ki
kidilaw bom nadiwe bako, “kinim bela Got Kkitid,

win takumam Kitid Dukum kalbiw soim kinim
be.” Aksiw. 11 Kale aka alam usong fal bom mudi

mudin kukuw uyo suwayo katow kal kanam tada
bom wanang kinim amonin kukaya badano, ika
am weng wataw kalomane, kal bom kidilawabiw.
12 Kata Filiw aka Got kasdk gu so Yesus Kadais
win so imi sung kidel uyo wanang kinim bakaya
badane ika kidi afan kaliwe, wok ban boyamsa.
13 Kale usong kinim Saimon akal alaso afano kale
nadanade wok ban bosa. Ade aka Filiw yakeina
Saimon akal alaso kuw kd bom nadane Filiw ami
mudi mudin kukuw so dubat dubatin kukuw so
kidel badano, Saimon akal kin antam da kol beso
kuwo kalsa.

14Kale weng dew kdmin kinim Yedusalem bidiw
ikal kidilomo. “Samediya kayak ika Got weng

kudubiwo.” Kaliw ka. Kale nadiwe kinim alew
Bita so Yon so iyo imadaliw Samediya kayak ita-

msiw. 15 Kale alew ika tad itam nadiwe Got
dakadalaw yak Got afan kalin ika Sinik Abem kuya-

malo! Kale Got weng bakadawsiw. 16 Be watawo
kaleyo ba, ika Yesus win tudow dim wok ban
bomin bude bosiw, kata Sinik Abem ata kudongin
banim kayo ko. 17 Beta Bita so Yon so iyo ilim
sikal kudew yak kinim wanang im dim dawti Got
gan dadiwe, Sinik Abem ayo tad kiwa imudane,
18 Saimon aka weng dew kamin alew ika itamomo
alew im sikal uyo kudew tam kinim im gebom
dim dawtidiw Sinik Abem ayo tad kiwa imuda ka.

Kale nadane Saimon am aket moni mak kudew
tad kuyam nadino alokso kukuw bo modono. Kale

tad kuyam nadane 19 weng bakoyam, “alew kiba,

kitid kunamiwo, nakal nalaso sikal kudew tam
wanang kinim gebom dim dawtiyam bidino Sinik
Abem ayo tad kinim kiwa imkanako!” Yakane,
20 Bita weng atung fakadu bakodaw, “ba be, kaba
kalawso kalam moni so alew alew yak as kainin
abiw unumo kalbawe! Watawo kaleyo b4, kam
aket fukanin Got min gelemin tadebu uyo moni
tuw modono kalbaw kayo ka. 21 Kaba kawso maek

tadaw kanodin wok bula faku kudew taboduw ba.
Watawo kaleyo b, kam aket kaok uyo Got ami kin

dim uyo ken b4, kayo kala. 22 Kaleyo kaba kukuw
mafak keimin uyo ibik dumam kuda falmek Got
atam ganlawawo, aka kam kanodin aket mafak
fukanin uyo lukuwa kuddkamako. 23 Naka kaba
katamomo kalam aket tem uyo aket titiyamin aket
keng uta weinsu ka. Kali kale kaba atin ban
keimin ta bom sok gei kamusu.” Akane, 24 beta
usong kinim Saimon ayo weng atung fakadu
bakodaw, “kinim alew kiwta, Got dakadalawiw
dakonamano mew kanamin weng bakanabiw uyo
kanonamomu banim keiduko.” Yakeisa.

25 Kale weng dew kamin kinim Bita so Yon so
alew iyo kukuw kanoyamu utam suduwo kalin
weng so Got weng so uyo bakayam si nadiwe
alew ilim yan tem fasiki Yedusalem unsiw. Kata
alew leiw ei bom nadiwe Samediya abiw abiw Got
weng kukayam tam tam unsiw Kko.

Filiw sung kidel sung Itiyobiya kayak
bakadawsa sung uta ko.

26 Kale Kamok ami ensel mak Filiw bakodaw,
“kaba ufek ufek bai dew nadawe duwo wok

kakamo be kalomo leiw mak Yedusalem kalo
tade Gasa abiw unemin, be anang iwan sed gisa

bakan leiw. Kale bekal leiw Gasa unalo!” Aka
nade 27 afan matam abe una ko. Leiw unom
nadale Itiyobiya kinim mak atam aka Itiyobiya

ilim kamok wanang um win Kandas umi ufek
ufek so kisol so kin moyamin kinim dukum. Kale
aka Yu kayak b4, kata aka tade tam Yedusalem
kal Got suksuk unbano, 28 tade alam abiw unono.
Kale abin gidi gidi kudew kdmin dim tein tad bom
nadane lum senin kinim Aiseya buk godusa uta
kim tadba. 29 Kale Got Sinik Abem ayo Filiw bako-
daw, “kaba, baw yak abin gidi gidi kudew kamin
mewso falemam unalo!” Akane, 30 beta Filiw
ayo biyaku yak abin gidi gidi kudew kdmin mew

falemam unom nadane kidilomo kinim aka lum
senin kinim Aiseya buk godusa beta kim tadba

ka kale nadale bakodaw, “kinim kaba, buk kibaw
umi mit buwok bo kalam kal bade ba?” Akane,
31 kinim asik Filiw bakodaw, “naka yakno yakno
nadino be kal keidokabi, & bede kinim mak tad
mit dakafi kukunamano kuwo.” Akei nadane
beta Filiw bakodaw, matam tadalo!” Akane, aka
tudum daung tam una alew unsiw.

32 Kale kinim ami buk tem weng kim mada kim
tadba uyo bako kalesu.

“Aka siwsiw gi dau alumo kalin taw kei dew uniw

ade siwsiw man sissis tuw kalim bitada
bidiw weng sading kalin taw kei am weng

sading kale bon tem takodin banim Kkeisa.
33 Kale ika am win dukum uyo kuwadaw
nadiwe, kot kidela keimongin banim kei-

dawsiw. Ade kan ata mak matam be am
kinim mit sung uyo bakayamongin banim

keisiw. Be watawo kaleyo ba, am bakan
kadak biyamin uyo wabading kukan keidaw

sidiw kayo.”
Kalesa.

34 Kale Itiyobiya kinim ayo Filiw ddkadalaw,
“kuin bakonamo! Be kan lum senin kinim sung
uta bakanbuna? Aiseya lum sung bade kinim
kukum imi sung uta kalesana?” Kala nade 35beta
Filiw ayo weng kim buk tem bakosu be kal tei
bakadaw una ki adikum Yesus ami sung kidel
uyo adik bakodawsa. 36 Alew leiw tadom nadi-
wade tad wok kumun mak utam nadiwe Itiyobiya
kinim ayo Filiw bakodaw, “kalak fen bula wok
ka! Kadakal wok ban bonamalo, alo utakun uta
leiw atinama bune?” Aka nade 37 Filiw bakodaw,
“Kaba adikum kalam aket so atin afan kalolaw,

bede ken wok ban bokamomi ka.” Aka nade
Itiyobiya kinim ayo Filiw bakodaw, “au, naka afan

kale, Yesus Kadais be Got ami Man. Kali kate!”
Aka nade 38 Kinim ayo gidgid kudew kdmin abin
kin modin kinim ayo bakodawa, abin kutidane,
beta alew dak nadiwe Filiw ayo Kamok kisol kin
modin kinim wok ban bodawa. 39 Alew ika wok
ba kudd matam ta sidiwo, Got ami Sinik Abem
ta bom Filiw ayo dew unane, Itiyobiya kinim aka
utamomo, Filiw aka banima ka kale aka asiki
atamongin banim, kata aka alam leiw ei bom
kalfal kalfal unane, 40 Filiw atane tad Asotas kal
misuna nadano sung kidel sung uyo bakayam

abiw dukum dukum so abiw katiw katiw so tam
tam tad bi tad Sesadiya tasa kala.

9

Saul Yesus aket kudawsa umi sung uta ko.
1 Kale kana bidiwo, Saul aka ulum kano ulum
kano Kamok weng kidimin wanang Kkinim iyo

finganin weng bakaya bom nadale bako, “kiba
amongin keimuwo.” Yak bom nadane tam bokal
kayak 2 ddkadalaw, “kaba nalam sung uyo goda
kunamawo kudew yak Damaskas Yu kayak kawed
am kin modin dukum dukum kuyamono.” Kalesa.
Be watawo kaleyo ba, Saul am aket bokal kayak
ayo kitid kunamano yak Kadais kukuw abo bidiw
wanang kinim itamine, kale sok gei imadew asiki
Yedusalem tadono kale nadano ko.

3 Kale Saul ayo Damaéskas unono kale tad bi tad

Damaskas mewso kal tad bom keim dalano abid
tikin kaw tam kal lanin dukum mak lat kudew tad
didaw suduno lanin lukluk ta bom kin kuwadawu,

4bila ddk bakan abe nadane kidilomo weng mak
bako, “Saul Saul, kaba watawo kale nam mafak
dakamusaw?” Akane, 5 Saul weng ddkadd bakodaw,
“Kamokim, kaba kan ata?” Akane, weng ayo
bako, “naka Yesus kalam nam mafak dakamalaw
nalata. Kale 6 kaba kan tod nadawe yak abiw
dukum kal unawo. Kinim mak ata bakokam,
‘kaba bo kanamalo,” Kakokaba.” Ak badane,
7 kinim Saul alaso tadbiw ika weng sading kale
nadiwe weng bakaba be kidisiw, kata ika kinim
be atamongin banim keisiw, 8 kanabiw be bani-
mane, Saul aka bakan bo kuda matam tod nadane
alam kin bada, kata kin falak atidawo ufek ufek
mak utamongin banim keidano kayo kinim alaso
unbiw iyo am teng dew faku daw sawid modiw

Damadskas unsiw. 9 Aka kin kuwddaw bada bi
am alewbino keisa ade kawak be wok so imin so
mak wanongin banim 10 kei badano, Yesus ibik
tein kdmin kinim mak Damaskas kawdakal be am
win Ananayas. Aka wisin tem kal Kamok ayo

bakodaw, “Ananayas” kala nade Ananayas aka

weng atung fakadu bakodaw, “au, Kamokim naka
kalakabi.” Kala nade 11 Kamok ayo Ananayas
bakodaw, “kaba, kidelu nadawo yak leiw win
Tudun kalbiw kal yak nadawe Yuddas ami am kal
tam nadawe Tasas abiw kinim win Saul ayo yakal
benako. Yakalo!” Akei nadane bako, “aka alaso
Got ganla bom nadane 12 wisin tem kalomo kinim
mak am win Ananayas aka tad teng dew yak alam

dim dawtidawa kin badokabano. Kalu utama. Kale
unalo!” Akane, 13 Ananayas ayo weng anung

fakadu bakodaw, “Kamokim, naka am sung uyo
seng seng baka bidiw kidisi. Aka kam kinim
wanang seng Yedusalem bidiw iyo kukuw makik
makik mafak uyo im mafak ddkam kamalano,
14 gka bokal kayak as fakiw dakddawin kinim ita

tabe walu dau kitid so dabadaliw tad abiw kalak
adikum num kam win bakanin kinim nuyo sok

gei imadew unono kale tadba make.” AKkeisa.
15 Kata Kamok weng bakodaw, “unalo! Watawo
kaleyo b4, kinim be nam wok fakunamako, kale
walu daubi. Kale ata nam win uyo kudew yak

Mifiw im kamok kamok so Isadael kinim so im
kukuyamano, ika naka kal keidokabiw. 16 Kale

aka nam win tudow dim am idum so kal funin so
keidokaba uyo nakal kukudawokabi.” Kalesa.

17 Kale Ananayas ayo yak am abe wakas tam
teng dew yak Saul dim dawti nadanade bakodaw,
“nalam nakanum Saul kaba, tad kadak tadono,

kale leiw tad badaw Kamok Yesus madak misuna
katamsa ata namadala tadi, kale kaba ken asiki

kin ba ufek ufek uyo utamawe, Got Sinik Abem
ayo weina kamudak kala.” Ak badane, 18 ami
kin takam gin taw yak tein fakadasu uyo wabising
kadis banimune, aka kin kidel bamas ba, ufek ufek

utam nadane kan tod matam abe dak wok ban bo
nadane 19 imin wane alam kitid uyo asiki kudusa

ko.

Saul ami Damdskas so Yedusalem so sung kidel
sung bakayamsa.

Saul aka Damaskas abiw Got weng kidimin
kinim iso sinanom nadano 20 kawdkal aka kano be
ki fok yak Yu kayak imi kawed am kawed am uyo
weng bakan ka bom nadane bako, “Yesus be Got
Mano,” yak bom bakan badano, 21 adikum yak am
weng kidibiw ika amon bom nadiwe weng bakan
bom kaliw ko. “Kuin kinim be Yedusalem abiw
Yesus win bakanin wanang kinim seng im mafak
dakamsa, ata tada. Ade aka tad kalak nusino sok
geiimadew bokal kayak as fakiw dakddawin kinim
itamono kale tada bade?” Kalsiw. 22 Kata Saul ami
Yesus sung kidel bakamin uyo atin matam Kkitid
dukum so keidune, Yu Kayak Damaskas bidiw iyo

Saul am kuku bom Yesus be Got walusa kinimo
kal badano, ika be kidi nadiw, im aket dakfoyama,

ika kal kei atin afan be. Kalesiw. Kata aket
kuw mifiyam bada weng yan so mak fakadulodiw
banim keisiw.

23 Kale Saul aka Damaskas abiw kal tein bom
bi am dandmin seng banimane, Yu kayak iyo iwal
weng gudulu Saul be alumo. 24 Kale ika midiliw

so taw so sun kuw awsom kal faskodom Saul am-
bidumo kalbiw. Kata Saul aka imi weng gudulbiw

uyo kal keisa. 25 Kale Saul alam ibik tein kdmin

ita midiliw kal tum dédm tem kal leiw weikal men
dukum dabu nadiwe sok dukidom sok faku akol
bamas bamas dabadaliw dak dak un bi dak abiwo
bakan kal abe unsa. 26 Kale aka tam Yedusalem
abe nadale aka Yesus aket kukadawin Kkinim iso
wolfewono kalesa. Kata ika atam fingdn bom aka

Yesus aket kukddawin kinim bdyo, akansiw. 27 Kata
Banabas ata maek dakodaw dew yak weng dew
kamin kinim ddyam nadane Saul am leiw tad bom,
Kamok atamase sung so Kamok weng bakodawse
sung so alo Yesus sung kudew yak Damaskas abiw
kal kitid kuw tabe bakoyamse sung so uyo dakafi
bakayamsa ko.

28 Kale Saul ayo kinim iso Yedusalem kal bom

iliso wolfewa nade adikum Yedusalem abiw kal
Kamokim win tudow dim ken luk bala kitid kuw
tabe weng bakan kdmsa ko. 29 Aka yak Yu kayak

Gadik weng bakanin iyo weng bakaya badano, ika
fakadu bakodawiw, akal weng fakadu bakoyama
kei bom nadiwe Yu kayak ika leiw fen bom weng
gudul dau “Saul alumo.” Kalaniw ka. 30 Yanol
kawdk afan kalin kinim iyo bemi sung be kal kei
nadiwade Saul dew yak Sesadiya abiw kal abe

dabadaliw Tasas abiw unsa ko.
31Kale ika dabaddliw una nade beta adikum Got
wanang kinim gu Yuddia kayak so Galili kayak so

Samediya kayak so iyo ken abin teiniw, watawo
kaleyo b4, kinim mak tad im mafak dakamongin
banim keidiw, Kamok akfak tem unemin kukuw
uyo abodiwo, kayo Sinik Abem maddak im kitid
moda kinim wanang seng iyo maek iso wolfewiw
wanang kinim gu dukum keisiw.

32 Kale Bita aka bakan so abiw mak mak so
adikum kamusano, tad Lidda abiw afan kalin
kinim tein bidiw, itamono kale una ko. 33 Kale
yak abiw kal kinim mak atama. Kinim am win
be Einiyas. Aka kun dabim gam kayo abin tem
ki bada bi itol luwan kal keisano, 34 Bita aka
kinim be atam nadane gan dadaw, “Einiyas kaba,
Yesus Kadais ata kidel kamuda ka. Kan tod kalam

abin uyo kidel bom kutimalo!” Aka nade Einiyas
ayo wabading fada kan todane, 35> wanang kinim

ika kukuw kanodu bo utam nadiwade adikum
wanang kinim Lidda abiw teinbidiw so Saiddon

bakan kinim soiyo aket dumade Kamok afan kale-
siw ko. 36 Ayo beta abiw Yowba kawdkal Yesus aket
kudawsu wanang mak bu um win be Ibidu ika
bako, ‘Tabita’ kalino, Gadik kayak ita win kusiki
bako “Dokas,” wakanabiw, uka kukuw kidel kuw
fakudin ade win banim wanang kinim dakayamin
wanango. 37 Kale am mak ddna kawdakal asanom
fikalu nade um dam uyo wok gingku nadiwe
kudew tam el am kutidiw buduyo 38 Lidda abiw
be ulum Yowba abiw takas mewso kal, kale Yesus
aket kukadawin kinim ika kidilomo Bita tad Lidda

abiw kal beno kaliw ka. Kale nadiwe kinim alew
mak imadaliw unsiw. Kale ika yak Bita bakodaw,

“kuino, wabading tadaw, nuso unumo.” Akan
bom munlawiwade, 39 beta Bita ayo iso tasa. Kale
tad abiw tadiwe, Bita ayo daw tam mo el am
abin unsiw. Kale aka tam el am unane, adikum
wanang kadun kadun iyo Dokas umi kaunsin iliso
bom, ilim baki bom keimsu uyo adikum fakat
kudew tad kukudaw bom amaniwe, 40 Bita ayo
wanang kadun kadun imadala abiw uniwe, katun
katun luko duddk di tein Got gan dadaw falmek
wanang fikale, bu utam nadane weng bakomam,
“Tabita kan todalo!” Wakane, uka kin bda Bita
atamanbune, fadat matam teinune, 41 aka yak
teng fakumam fada kufoda ken matam todu ka.
Wakei nadane beta afan kalin wanang kinim so
wanang kadun kadun so iyo gan ddyama matam
tadiwe, wanang sinik tad lakudu uyo kukuyamsa.

42 Kale umi kanosu sung uyo yak abu maek abu
adikum Yowba abiw dukum kinim seng iyo kal
kei nadiwe, “Kamok aket kudaw afan.” Kalesiw.

43 Kale Bita aka Yowba kawdkal kinim iniman kal
guldmin kinim am win Saimon aso kal bi am deng

mak seng keisa ko.

10

Kinim Koniliyas ta bom imadadla Bita kalan un-
Siw sung uta ko.
1 Kale Mifiw kinim mak Sesadiya tein be am
win be Koniliyas. Aka Udom gawman Itali kasel
imi un tabudin kinim 1000 kal, imi kin modin

kinim. 2 Kale alaso alam am makuw teindmin so
ika Got win kufadaw bom sun kuw Got so weng

bakanin ade aka Got atud fingan bom nadanade
aka kinim isom, kayo aka kinim wanang ufek
ufek iwa bidiw iyo ufek ufek dakdyamin kinim.

3 Kale am mak déna atan sinik tade un bi dék
alewbino dim keidane, Koniliyas ayo wisin tem

kal Got ensel ayo tad atam nadane bakodaw,
“Koniliyas” akane, 4 Koniliyas aka kin kaek fen
atam liw bom finganin so keimom nadane bako,
“Kamokim kaba, watawo kale tadawa?” Akane,
ensel weng atung fakadu bakodaw, “Got aka
kam weng bakadawin uyo kidikamaba ade Got
aka kalam win banim kinim wanang ufek ufek
kukayamin bo utamsa. Ade Got aka kam aket
fukanba. 5 Kale kamano kinim imaddlaw yak
Yowba abiw nadiwo kinim mak win Saimon, alam
win mak Bita, ayo fasiki dew tadino! 6 Aka alam
win asek Saimon iniman kal gulamin kinim aso
tein be. Kale ami am be yak kaoko Sol wok

mewso kal ko.” Akeisa. 7 Kale ensel Koniliyas
weng bakadaba ayo unane, Koniliyas alam wok

fakudawin kinim alew so un tabudin kinim mak
Koniliyas alaso bom Got suksukin kinim so iyo gan

dayama tadiwe, 8 aka ensel weng bakodawa uyo
bakoyam nadanade kinim bidi imadala Saimon
Bita finang Yowba abiw uniw ko.

Bita wisin utamsa umi sung uta ko.

9 Kale kinim ika leiw tad bi iw sidiwo tad bi
tad abiw dukum mewso tadaniwe, Bita akal atan
tad gubidim bikida tam am konal kal Got weng

bakanlawon kale tam una ko. 10 Kale aka tam
Got weng bakanla bomo imin tew dukum kuw
keidawa, ufek ufek mak wanono kal bom kei bada
kinim madik ita imin kidel bom fu bidiw kei bom
kanabiw kawakal aka wisin utama ko. 11 Kale aka
wisin tem katam fenomo abid tikin kai bikiduno,
kalomo ilim kal dukum mak kinang kinang alalew
taw uyo kinim fakudin taw keidiw falak falak

madak abu ka. 12 Kale aka ilim kal taw tem buwok
boutamomane, sak adikum teng yan alalew kamin

iniman uyo fako kaok unbu ade iniman atud so

bakan dim faimkun so atim so el kamin awon so
uyo kaok unbu ka. Kalane, 13 beta kaw tam kal

weng mak Bita bakodaw, “Bita, kan todal nadawe
bo abom wananalo!” Akane, 14 Bita ayo weng
atung fakadu bakodaw, “Kamokim atin ba be,
naka ufek ufek takoyo kalesu uyo atin wanomi
ba.” Kalane, 15 beta weng uyo alo bakodaw, “Got
ufek ufek kidel ku bula wanin kuwo kalesa uyo
kaba bako bula takoyo kalin bd.” Ak badane,
16 weng uyo sawil bakodaw bakodaw bi bid alew-

bino fakada bakodaw nadane alo ilim kal dukum
uyo wabising aluk asiki abid tikin unane, 17 beta

Bita aka wisin utama bo aket diking dakung bom
um mit fena, alo Koniliyas am kinim imadala
tasiw. Ikil Saimon am fen tad bi tad nadiwe ika
abiw tum ddm fakosiw awsom kal tod bom nadiwe
18 jka kinim madik ganya bom, “Saimon am win
mak Bita, be am tein benako?” Kalaniwe, 19 Bita
aka ulum kanom wisin utama bo aket fukan bom
keimalano, Sinik Abem ayo bakodaw, “Saimon,

kinim alewbino ika kam fen kabiw. 20 Kale kan tod
dak bakano abin abe mew kinim iso unalo! Kaba
aket kakan kakanin ba, watawo kaleyo b4, kinim

bidi nata imadali tadbiw ko.” Akane, 21 Bita aka
maddk nadanade kinim bakoyam, “naka kibilim
fen kabiw kai, kalakabi ka. Kiba watawo kale
tadiw?” Yakane, 22 kinim ika weng atung fakadu
bakodaw, “nuka Koniliyas ami weng tudow dim

taduw. Kale aka un tabudin kinim 1000 kal imi kin
modin kinim. Aka kukuw kidel fakudin kinim ade
Got win kufadawin kinim ade aka Yu kayak ika am

win kufadawdbiw. Kale ensel abem ata bakodaw,
tad kamadew yak alam am dadano kam weng mak
bakodaw kidilono kale imadala taduw.” Akiwade,
23 Beta Bita kinim bidi weng bakoyam, “tadino!”
Kale imadew tam am dasa.

Bita Koniliyas am unsa sung uta ko.

Nikil sidiwo matam kutim Bita alaso unsiw.
Ade Yowba kinim Yesus afan kalin madik so ikil
iliso keidiw unsiw. 24 Kale nikil yak iw sidiwo
matam am mak dana beta yak Sesadiya abiw
unsiw. Kale Koniliyas alam kinim isak anung
so alam awkinum kasal so iyo gan ddyama tadiw
dek amki tein bom leiw fen bidiwo, ika tasiw ko.
25 Kale bude Bita ayo kama am wakas matam
tad badale, Koniliyas ayo katun katun fakela dak

Bita alam yan mewso tein win kufadawa, 26 kata
Bita ayo bakodaw, “kaba kan todalo! Naka mada
kinim kuw nata ka.” Akei nadale 27 Bita weng
Koniliyas bakanlawom nadale wakas tam am uta-
momane, kinim wanang seng dek ami ki tein-
bidiw ka. Yakei nadale 28 aka weng bakoyam,
“kiba kilim kal keisiw, nulum sawa uyo bako
nadune Yu kayak aka Mifiw kinim so teindmin ba
ade yak im mewso unemin ‘bayo’ kalesu. Kata
Got aka kukunaba ayo naka sdk yak kinim mak
bakodaw, ‘kaba baim so yak aka baim banim.
Yakba bano. Nakeiba. 29 Kaleyo naka kam génin
tabe namadalu tadi uyo naka weng mak bako,
‘bayo.” Kale kuddlongin banim tadi. Kale naka
dakakadalon, watawo kale kaba kinim imadalaw
nam finang unsidiw?” Aka nade 30 Koniliyas
weng atung fakadu bakodaw, “am alalew mak

tadenba kal atan sinik tade un bi dak alewbino
dim keidane, naka nalam am tein bom, naka

Got so weng bakan bom keimalino, kinim ilim
lamlam mikiba mak tad nalam kin gubuyo kal
tod nadale 31 weng bakonam, “Koniliyas, Got aka
kam weng bakanin uyo kidikamsa ade kam ufek
ufek kinim wanang iwa bidiw dakayamin uyo uta

kamsa. 32 Kale kaba kinim imaddlaw Yowba abiw
Saimon alam win mak Bita ami finang unino. Aka

Saimon iniman kal guldmin kinim ami am kal be.

Kale kinim ami am be sol wok mewso kale aso tein
beno, kale bakonamano, 33 naka wabising kinim

imaddli kam finang unsidiw. Kale kaba ken kei

tadaw. Kale kamano Got ami kin dim kadakal tein
buduw nuka adikum ufek ufek sung Kamokim

alam bakokam, kaba yak num kano bakayamalo!

Kakeiba uta nuka bakoyamaw kidilumo kanabuw
ko.” Akei bakodawane, 34 beta Bita aka weng
bakayamono kale bako kala ko. “Kiba atin afan,

kamane naka nalam kal Natim Got ami kin dim be
mew kinim wanang adikum teiniw be ikil kukum

so ba. 35 Kata Got ami aket kuyamsa bidi yak

kan ita suksuklaw bom nadiwe kukuw kidel kuw
fakubidiw ita. Kale aka yak wanang kinim bakan

mak mak tasiw kal bom afetin beta iwkuk ba.
36 Kiba Got weng mak kuddla tad Isadael itamasu

bo kilim kal. Kale weng kudala tasu, be Yesus
Kadais dim abino kalin sung kidel uta. Kale Yesus
be adikum wanang kinim Kamok kale. 37 Kibilim
kal, adikum kanamin dukum umi kanam matam
abesu uyo Galili kalo as bakada kanam yak yak

adikum Isadael bakan abesu make. 38 Yon aka
Yesus Nasadet kayak wok ban bodaw sadano Got

Sinik Abem so kitid so uyo kudala madak Yesus

dim abesu. Kale Yesus kukuw kidel faku bom
bakan adikum yak abe maek abe ka bom nadane

kinim wanang Mafakim kitid akfak tem unsiw
iyo im kidel bom keimsa. Watawo kaleyo b4,
Got aka alaso badano kayo ko. 39 Yesus am Yu
kayak bakan so Yedusalem abiw so kd bom nada
adikum ufek ufek kanam kdmsa uyo, nuta kin
wala atam aluwo ika as dim dawti anbisiw. 40Kata
am alewbino banimane, alo Got tabe ta dafose.
Kale aka kanodawano wanang kinim madik ika
atamasidiw. 41 Yesus am fikale nadane yanol tala
tabese ayo kinim adikum atamasidiw ba. Kata yak
Got alam kin walamin kinim suwayo alam walusa
nuta kuw atamsuduw be yak alaso imin wane
wok wane keimsuw nuta ko. 42 Aka weng dauyam,
“kiba sung kidel uyo yak kinim wanang bakayam

ka bom nadiwe itam kuku bom kei bom nadiwo
bako, ‘aka kaunsin so fikalanin so uyo taktakoka-

bano, kale Got ata walusano.” Yakanin kala. Kale
aka num weng dauyamse kala. 43 Kaleyo lum
senin kinim iyo alam sung bakan bom nadiwo
ika bako, ‘kinim adikum kan ita aket Yesus be
atin afan kalokabiw, im ban keimin uyo alam win
tudow dim lukuwa kuddyamokabano.” Kalesiwo,”
Kal bom keimsa.

Mifiw kinim imi Sinik Abem kudusiw umi sung
uta ko.

44 Bita aka weng be kal bom bakan 4lano,
adikum kinim wanang Got weng kidibidiw iyo

Sinik Abem maddak ilim_ kal dim kiwa imusa.
45 Yuddia kayak Got afan kalin kinim Bita so tad-

biw iyo aket diking dakung bom beso kuwo, kal
bom nadiwe bako, “kuino, Got min gelemin Sinik
Abem ayo yak mit mak kinim im dim so kiwa
kuwo.” Kalsiw. 46 Be watawo kaleyo b4, Sinik
Abem madak wanang kinim im kiwa imuda, weng

kukum kukum baka bom Got win kufadaw bidiwo,
ika kidi bom keimiwe, Bita aka weng bakoyam,

47 “jka iliso wok ban bomin ken bodoliw ka. Be
watawo kaleyo ba, im Sinik Abem dabuduliw

be nulum dabudusuduw taw keidiw kayo ko.”
48 Kale nadane bakoyam, “imadew Yesus win tu-
dow dim wok ban bomin boyamino!” Yakanano,
wanang kinim ika Bita bakodaw, “kaba abiw

lﬁadékal fiaw nuso sinan si nadawano!” Akeisiw
0.

11

Bita alam kanamsa sung bakayamsa uta ko.

1 Weng dew kdmin kinim so nikil fikal Yud-
dia bakan teinbidiw so iyo kidilomo Mifiw kinim
madik ikil iliso Got weng uyo afan kalebiw ka.

Kalesiw. 2 Kata Bita akal tam Yedusalem una nade
kal wakelin ban bosiw kinim Yesus afan kalin
iyo Bita weng kanada bom nadiwe 3 bakodaw,

“kaba tam kinim kal wakel luyamongin banim
Mifiw im am kal iso imin wanansaw.” Akaniwe,
4 beta Bita aka adikum sung kana budu uta-
mase uyo kidela dakafi bakoyam, > “naka Yowba
abiw dukum kal Got so weng bakanom nadino

wisin tem kaokal utamomo lim kal dukum taw
kinang kinang alalew so uyo abido kal aluk kudalu

maddak abu tad bi tad nalam todbi mewso kal
abune, 6 naka lim kal taw tem buwok bo uta-
momane, adikum bakan dim kdmin iniman teng
yan alalew so iniman atud so bakan dim faimkun
so atim so ade awon el kdmin so uyo itaman
bom keimine, 7 beta weng mak bakonam, ‘Bita
kan tod nadawe bo abom wanalo!” Nakune,
8 naka weng atung fakadu bako, ‘Kamokim ba
be. Naka ufek ufek takoyo kalesu uyo naka atin
mak kutam bon dadomi banim.” Kaline, 9 beta
weng abido kal ayo alo bakonam, ‘Got ufek ufek
kidel ku bula wanin kuwo. Kalesa uyo kaba
bula takoyo kalin b4’ Nakansu. 10 Kale weng
uyo bakan bi leiw alewbino mo fakada nadune
lim kal dukum taw uyo aluk kutamo asiki abid
tikin une kei budune, 11 beta naka kalomo kinim
alewbino mak Sesadiya abiw kalo imadaliw nalam
finang tad nalam am teinbi mewso kal tod aliwe,
12 Sinik Abem ayo bakonam, ‘kaba aket luklakin
banim ken luk bala iso unalo!” Nakane, afan Got

afan kalin nikil fikal bokuw kal mak tabiw, iso
nikil makuw tad bi tad Sesadiya abiw naduwe
tam kinim Koniliyas ami am unuwe, 13 Koniliyas
aka alam wisin utamase umi sung uyo bakoyam,
‘naka nalam am Kkal tein alino, ensel mak tad
am kal misuna nadane bakonam, “Kaba kinim
mak imadalaw yak Yowba abiw dukum Saimon
finang unino! Saimon alam win mak be Bita.” ”
14 Kale ata weng mak dewyam tadokaba. Kale
ami weng dew tad bakoyamokaba uta ta bom
kalawso yak adikum kalam am makuw bidiw so
kimi ban keimin uyo kail ba takeikuyamokabu
ko. Nakeiseno, kalane, 15> naka Kamok weng uyo
kama bakayamono kanam alino, Sinik Abem ayo
madak im dim abese. Kale imi kanoyamase be

kamakikiw Sinik Abem madak nulum dim abese
taw keidane, 16 naka Kamokim weng bakosa umi

finang dasi uyo bako kalesa. ‘Yon aka wok tuw
wok ban bomin, kinim wanang boyamsa. Kata

naka Sinik Abem kiwa imudokabi.” Kalesa. 17Kale
be Got ami min gelemin uyo Got afan kalin num

kuyamsa taw uyo ikil kano kuyaba namti, naka
yaknodin kinimo yak Got ami kukuw kanaba
uyo atidawokabi?” Yakane, 18 ika weng be kidi
nadiwade weng tow so bako Bita kanadawon-
gin banim kei nadiwe Got win kufada bom bako
nadiwe, “Got aka Mifiw kinim so imadala ikil iliso
aket dumade Got alam sun biyamin uyo kudu
sidiwe.” Kalsiw ko.

Antidk abiw Yesus afan kalin mit kei win
takuyam Kadisten yakeisiw.

19 Kale Sitiwen ayo fikalane, im mafak ddkanin

uyo matam abune, Yesus aket kukadawin kinim iyo

basikela yak aba maek aba bom yak Antidk abiw

Fonisia bakan abe Saibadas bakan abe kei bom
nadiwo weng uyo Yu kayak ita kuw bakayamsiw.

20 Kata ilim iwyak tem Yesus afan kalin kinim
madik ika Saibadas wok gung kinim so Saidin
bakan kinim so ikal yak Antidk abiw kal Mifiw
kinim iyo Got Weng uyo bakanya bom Kamok
Yesus ami sung kidel bakaya bidiwo, 21 Kamok
alam kitid ude kinim iliso tadbu kayo kinim
wanang seng seng iyo Kamok Yesus aket ku-
dawsiw.

22 Kale kinim wanang Kamok Yesus aket
kukadawin weng uyo takenom yak Yedusalem
kayak Yesus afan kalin kinim dim unu kidi
nadiwade ika Bdanabas ayo dabaddaliw tad Antidk
abiw tasa ko. 23 Aka tad wanang so kinim so iyo
itamomane, Got alam min gelemin uyo kudubiw

ka. Kale nadanade aka kalfalin dukum kuw
kudu nadano wanang kinim iyo aket wis sanya

bom bakoyam, “kiba kim aket uyo adikum atin
afan kale Kamok kudaw yak alami mewso ki
biydmino.” Kale Banabas weng yakeisa. 24 Banabas

aka atin kinim kidel aka Sinik Abem weina dausa
kinim ade afan kalin kinim kayo kinim wanang

seng iyo imadew maek dada Kamok ami kinim
wanang keisiw ko.

25Yanol beta kawak Bédnabas ayo Tédsas abiw kal
Saul fenon kale unsa. 26 Kale aka yak Saul fen
kamom atami ka. Kale nadanade ayo faksiki Saul

dew tad Antidk abiw tasa. Kale Banabas so Saul so
iyo alew itol makuw um dim kal Got ami kinim

wanang gu so teina bom nadiw Got weng uyo
kinim wanang seng kukuya bom keimsiw. Kale

Antiak abiw kawdakal mit kei Yesus ibik tein kdmin
kinim iyo win takuyam, “Kadisten” yak81w ka.

27 Kanamsiw atan kawdkal lum senin kinim
madik iyo Yedusalem kalo tad Antidk tasiw Kko.
28 Lum senin kinim makuw am win Akabas ayo
Sinik Abem kitid dim matam tod weng bako, “imin
wol fut dukum mak tadokabu uyo matam abe

adikum Udom bakan mak mak tadokabu ko.”
Kalesa. Kale be Kaldddias ata matam kamok kei
nada bakan bula kin mo badano, imin wolfut
uyo matam abesu. 29 Kale Yesus ibik tein kdmin

kinim ikil kanamin bo matam bune ilim nikil fikal
Yuddia bakan teinbidiw iyo dakoyamumo. Kale

nikil kisol seng kuw kutida kutida yumo. Kale

nadiwe 30 afan kisol kudew tada tada au nadiwe
Bdnabas so Saul so imi dim kudaliw Yuddia Yesus
afan kalin gu gebom im dim unsu ko.

12

Edot Got wanang kinim gu im mafak ddkamsa
sung uta ko.

1 Kale bemi am ddndmin kawdkal kamok Edot
ayo kinim madik Got wanang kinim guyo kal

imadew faku nadano imadew tad kanaya bom
im mafak ddkanono kale nadane 2 alam kinim iyo
imadala yak Yon ami ning Yemis ayo woksek tuw
anbidiw fikalane, 3 kamok Edot aka Yu kayak
itamomo, im aket ken kei Yemis anbidiw fikalane,

kalaniw ka. Kale nadane alo Bita alaso dew
faku dew kalabus am da sok gei dausa. Kale be

Akayam Unemin ban bomin am danabu kawdakal
Edot aka kanaba. 4 Kale yanol aka Bita dew
faku nadane dew yak kalabus am dawti nadane
un tabudin kinim gu alalew ita bakoyama, kin

mobisiw. Kale gu alalew be alam un tabudin
kinim alalewe toda toda falala dok mobisiw. Kale
Kamok Edot am aket Bita be kanodawi sadano,
Akayam Unemin ban uyo banimuno, dak dew
matam kinim wanang kin dim kaddkal kot keida-
wono, kale kanodawsa. 5 Kale Bita aka kalabus
am dawtidiw be, kata Got wanang kinim gu ika
Bita Got dakodawako kale kitid kuw tabe Got wis
sanlawbisiw ko.

6 Edot ayo amsino kal Bita dew matam weng
bakanokabino kal badane, umi midiliw kabadakal
Bita aka ayen sok dukum alew tuw teng so yan

so sok falfal kd bi dawti nadiwe un tabudin
kinim mak tada mak tada iwyak tem kawak kin

modiw akdalane, awsom kin moydamin ikil awsom
kin modiw kei bidiwo, 7 Kamok ami ensel ayo
mew U tad misunane, am yakom uyo lat kudew
tad kalabus am daddom nadayo Kamok ami en-
sel ayo Bita akdlba kinango kal kulfom bao bao
akei nadale dafo bakodaw, “wabading kan to-
dal!” Akane, Bita ayo kan todane sok uyo sikil
bokuw bokuw ba kuda dak abin abune, 8 ensel
ayo Bita bakodaw, “ddk kalam lim so yan kal
so uyo mikidalo!” Akane, afan Bita aka ensel
weng bakodawa uyo kanodane, alo ensel Bita
bakodaw, “kalam gid lim uyo miki nadawe nam
yan abo tadbadaw!” Akeisa. 9 Bita ayo ensel
weng abo kalabus am uyo kuda matam aba, kata
aka ensel am afan kanaba bo mak kal keidongin
banim, watawo kaleyo ba, Bita am aket bo lum
memak kanabino, kalesa. 10 Kale alew matam
kamakikiw un tabudin gu akayam nadiwe matow
mak akayam au nadiwe matow ayen awsom leiw
tam abiw dukum unemin leiw tadiwe, awsom

uyo uluta bisuyamuno, alew wakas matam abe

uniw ko. Alew leiw unom nadiwe ensel Bita
wabising dabadd una nade 11 Bita ayo bo utam

nadanade weng bako, “kamane atin afan nalam

kal keidi ka. Naka Edot sikal ban dim teinbi ade
Yu kayak kinim wanang imi ufek ufek mafak mak

kanonamumo kanabiw so uyo Kamok Yesus aka

alam ensel dabaddala maddk im sikal ban dim ba
takan kei namadew maek dada ka.” Kale kal kei
nadane 12 yak Madiya um am kal unsa. Kale umi

min be Yon ade ami win mak be Mak. Kale im
am kal kinim wanang seng seng iyo tada tada

bom Got so weng bakan bidiwo, 13 aka tam am
abalim tod bom fal gaugau bom keimane, wok
gong dakdyamin wanang mat um win Udota uyo

tad fal bisudono. Kale naduno 14 manes kinim
am weng be kidilomane, Bita weng kuw bakanba

ka. Kale nadunade um aket kalfalin seng so kei
nadune fal uyo bisudongin banim kuda biyaku
tad bakoyam, “kiba, Bita ade tad awsom tod bete!”
Yakune, 15 ika bakomam, “kuba aket dakwan kei
badawe?” Wakan bidiwade, uka atin weng dok di
bom bako, “atin afan aka tad awsom tod beno.”
Yakanune, ika weng bako, “be Bita alam sawkale

mako tad kanaba tei.” Kalsiw. 16 Kata Bita aka
alam kanom fal gaugau bom keimane, ika nes

fal bisudomo, afan Bita kuw ka. Kale nadiwe im
aket madiw finang dakat, kalaniwe, 17 Bita ayo
teng kufoda kinim wanang weng sading kaliwe,
aka alam sung Kamok ta bom kalabus am kal
sok baddaw dew matam abiw dada tada umi sung
uyo bakoyam nadane bako, “kiba nam sung uyo
Yemis so nikil fikal madik so iyo bakoyamino!”
Yakei imada nadane beta tam tam abiw kukum

mak unsa ko. 18 Kale un tabudin kinim iyo sidiwo
kutim matam Bita be yaknobanako kal bom aket
mafak mafaksiw. 19 Kale Edot ayo un tabudin
kinim iyo imadali Bita fen kdmino. Kale imadadla
ika fen ka bi audomo atamongin banim keiduw
ka. Kale kuda tadiwe Edot ayo weng di ddkaddyam
sinadane un tabudin kinim madik bakoyam, “bidi
anudiw fakiw kalino.” Kalesa ko.

Edot fikalesa sung uta ko.

Kale Edot ayo Yuddia bakan bo kuda dak
Sesadiya abiw kal tein bom nadano 20 aka Taya
kayak so Saiddon kayak so iyo weng seng kuw
kanaya bom kei badano, ika tada tada dek amki
makuw kei naduwo tad Edot atamumo, kale
tadiw. Kale ika kamakikiw tad kinim mak am win
Balestas, aka kamok Edot wok fakudawin kinim
ade Edot aka kinim be aket kudawsa kinim, ata
atamuwo dakoyamano, kamok aso abino kalumo,
kale dakadasiw. Be watawo kaleyo ba, bakan
kawak kinim iyo yak kamok ami bakan kal wanin
wanin uyo san aliwo kayo ko.

21 Edot ayo am ddndmin mak kuti nadane tam
kamok ilim lim mikimin uyo miki nadane tam
kamok abin abem tein nadale kinim wanang iyo
weng dukum kuw bakayam alano, 22 ika weng gan
bom bako, “bela kinim ata weng be bakanba b4,
be got ata weng bakanin taw keiba be.” Kalan
aliwo, 23 kamok ayo ensel dabaddla madak Edot
ayo anbidane, yen ta bom dam fudul bom wanan
tabiw fikalesa. Be watawo kaleyo b4, aka Got win
mak kufadawongin banim kayo ko.

24Kata kinim wanang seng makso Got ami weng
uyo kudew matam abe nadiw yak abe maek abe

audiwo, wanang kinim seng iyo be afan. Kale-
siw. 25 Kale Bénabas so Saul so ikil ilim wok uyo
Yedusalem kal banima kuda nadiwe ilim yan tem
fasiki tadom, Yon alam win mak be Mak ayo dew
tasiw ko.

13

Bdnabas so Saul so Sinik Abem imaddla unsiw
sung uta ko.

1 Kale Antidk abiw Got wanang kinim gu tem
bidiw be kukumin kinim so lum senin kinim so
im win be, Banabas, Saimon am win mak Naika
akbiw, Lusiyas Saidin kayak, Menaim, aka gaw-
man kinim mak am win Edot aso makuw ifosidiw
kinim ade mak be Saul so ita ko. 2 Kale ika Kamok
suksukla bom nadiwe imin fala bom kei bidiwo,

Sinik Abem ayo bakoyam, “kiba Banabas so Saul so
walu imadaliw un bi yak nalam wok kanodokabi.
Kale kutiyabi kal faku, unino!” Yakane, 3 afan
imin fale bom suksukbiw uyo banimane, ika teng
takadew yak alew im dim dawti im Kinim da
imadaliw unsiw ko.

Kinim alew Saul so Bdnabas so imi Saibadas
alandmsiw sung uta ko.

4 Kale kinim alew iyo Sinik Abem ta bom

imadala uniw ko. Ika uniw ki un bi tow Selusia
abiw abe nadiwade tam siw am tem abe siw tem
leiw yak wok iwyak Saibadas bakan abe 5 yak yak

tadiw ki tad Salamis abiw tasiw. Kale ika tad abiw
abe nadiwe tam Yu kayak kawed am kawed am

kal Got weng uyo bakayamsiw. Kale Yon Mak aka
alew iso wol fewa bom dakdyamsa ko.

6 Kale ika adikum Saibadas wok iwyak bakan
bo luko yak Bawfos abiw tad nadiwo kawakal Yu

Kayak kinim mak atamiw. Kale am win be Badye-
sus aka usong kinim ade ibakanin lum senin
kinim kayo 7 kinim mit Gadik ika win takudaw
Elimas, akanabiw. (win Elimas umi mit be usong

kinim kalbiw.) Kale aka Saibadas kawak imi
Tabalasew Sedgiyas Faulas ami wok fakudawin

kinim. Kale tabalasew kal keimin kinim ayo
kinim imadala yak Bdnabas so Saul so imadew
tadino, kale imadala im fukan unsiw. Be watawo
kaleyo b4, aka alaso Got ami weng mak kidilono,
kale nadano kayo ko. 8 Kale ika tadiwe, Elimas
usong kinim ayo tad Banabas so Saul so Got weng
bakanin bayo, kale kanayam bom nadane tabal-
asew Yesus afan kalono kanaba ayo daw tam modi
kudalako, kale kanamsa. 9 Kata Saul alam win
kukum mak Faul, aka Sinik Abem weina daudano,

kin tudun kaek fen Elimas dok didaw nadane kitid
weng bakodaw, 10 “kaba Mafakim ami man ade

kaba adikum kukuw kidel umi wasi ade adikum
ibakamin kukuw so kukuw mafak mafak so uta
tabe weina kamusu. Ade kaba yaknamin atan

kal wanang kinim maek Kamok kukuw kidel mit
tem tademumo kana bidiw leiw atiyamin uyo
kuddlokabaw? 11 Kale kamane, Kamok ami teng
kulfom uyo kuddla kamal abu. Kale kaba kin
mat keidokabaw ade kaba atan eidin uyo mak

utamodaw banim kano ale audokabaw ko.” Faul
weng kale bakada badane, wabading ayung wol

uyo tad Elimas kin tem midila kudawune, kan tod
matam yak abe maek abe bom kinim mak tad
namadew unino. Kalana nade 1% tabalasew ayo

kukuw kanabu bo utam nadane alam aket Yesus
kudaw nadane Faul ami kukumin uyo utam kol

beso kuwo kalsa.

Faul so Banabas so Saitbadas kudd unsiw sung uta

0.
13 Kale Faul so alam nikil so ika Bawfos abiw
uyo kuda, siw am tem wok dang dim tadiw ki

tad Bamfiliya bakan abe nadiwe tad Bedga abiw
tasiw kata, Yon Mak aka kawakal imada ayo fasiki
Yedusalem abiw unsa ko. 14 Aka imadd unano,
ika Bedga abiw kalo uniw ki tad Bisiddiya Antidk
abiw nadiwade Finuyamin am kal tam Yu kayak
kawed am tam nadiwe dak teiniwe, 15 kawed am
kin modin ika Mosus am sauk kon weng Sawa
so Lum Abem Senin kinim im weng so godusiw
uyo ki nadiwe weng mak dabadaliw tad Faul so
Banabas so dim abu bakoyam, “nakanum kasal
kiba, ken im Kkitid sdnin weng mak wanang kinim
kukuyamum kaliw kai, be ken kukuyamin kuw
ka.” Yakiwe, 16 Faul matam tod sikal kufoda, sad-
ing kaliwe, aka bakoyam, “Isadael kinim so Mifiw

kinim Got suksukin so kiba kidinamin! 17 Isadael
kayak im Got ayo num fasel walu imtida yak Isiw

bakan abe matam kinim senga mit taku ufek ufek
kayak kei nadiw Got ami kitid dukum dim Mosus
ayo Isiw kuda kinim wanang bakadu imadew
matam abesa. 18 Ade wanang kinim iyo anang
iwdn sed gisa bakan ka bom kukuw mafak faku
bidiwo, kata Got aka dakbu ita bada bi itol deng

mak ade bako tade tam kin kal keisiw. 19 Kale
Got kitid dukum dim Keinan bakan kinim mit
fet kal iyo fotabiw tam abe uniw im bakan uyo

Isadael wanang kinim ita kudusiw. 20 Kale imi
anik anik auyam bakan kudusiw be kana bidiw bi
itol seng 450 kal banimano kudusiw. Kale yanol
kawak Got ayo Isadael kinim im taktakin kinim
waluyam waluyam tad bada bi lum senin kinim

Samuel ami dim tadune, 21 beta kinim wanang ika
Samuel bakodaw, ‘kaba kamok mak waluyamalo.’
Kale dakada bidiwo, Got aka Kis min Saul beta
waluyamsa. Kale aka Bensamin ami kinim mito
kinim. Kale aka Kamok kei bi itol deng mak ade
bako tade tam kin kal keidane, 22 yanol Got tabe

Saul dawkan keida banima dau nadane Dewit ata
amiabin kudaw nadane Got ayo Dewit guton alam

wanang kinim bakoyam, ‘Yesi am man Dewit am

kukuw be nalam kal keisi ade kanodin kinim
be nalam aket kudawsi kayo aka nam kanodalo,

akokabi uyo aka ken abo dudew tabokaba ko.
Kalesa. 23 Kale suwayo Got aka weng takaddyam

bako kalesa. ‘Bi dak dak audokabu be Dewit
man law kawakal kinim mak Got ata dabaddla
tad Isadael kinim wanang Watakayamin Kkinim

keiyamokaba.” Kalesa kai, Yesus ata ka. 24 Yesus
tadongin danim dako alano Yon wok ban bomin
kinim ayo Isadael wanang kinim weng bakoyam,
‘kiba, ban keimin uyo kudd dumade nadiwade

wok ban bodino!” Yakeisa. 25 Ade Yon alam
wok uyo mewso banimono, kanamom nadane

weng kale wanang kinim bakayamsa, ‘Kiba kilim
Got ami weng takaddyam kinim mak tadokabano
kalesa, ami fenbiw be nata b4, kata aka nam yan

tem kal tadokaba ade naka kinim kideloko masi
wakbak am as fakiw dadkanlawomi banim be.” Yon
weng kalesa.

26 Nalam nikil fikal Ebadakkam law so Mifiw
kinim Got atud finganin kinim so kiba, Got nulum

kail ba takeikuyamin umi sung kudala tasu kai,

tad nulum dim abesu ka. 27 Yedusalem kinim
wanang so ilim gebom gebom so ika Yesus be

mak kidasu atam kal keidongin danim ade lum

senin kinim godin weng bede sun kuw Finuydmin

am kal kimamsiw, Kata ika kidela mit mak uta-
mongin banim dakoyamsiw. Be suwayo buk

tem weng bako nadu ‘Yesus be anbidiw fikaloka-
bano,” kalesu kai, kanodawsidiw ka. 28 Ika Yesus

ami mafak keimin mak utam nadiwo masi aka
ken anbiduw fikalako, kalesidiw ba. Kata ika

Bailet weng kitid kuw bakodaw, ‘Yesus anbidaw
fikalako” Akansiw. 29 Suwayo kal am sung
uyo Got godin weng adikum umi tem kal bako
ayo kanodawokabiwo, kalesu kai, afan be kukuw
adikum kano nadiwe tam as dawing dakamin dim
dew madak nadiwe dew yak fom lung tum tem

dausidiw. 30 Kata Got ta bom t4 dauda fikaldnin
uyo kuda kaunase. 31 Kale kinim iyo Galili bakan

kuda Yesus alaso makuw yak Yedusalem abiw
unumo, kale ei bidiwo, Yesus ayo tad misuna
atamasidiw. Kale kamano uyo kinim bidita, Yesus

kin walamin kinim. Kale ita tabe Isadael kinim
wanang bakoyam, ‘atam suduwo,’” yakokabiw ka.

32 Ade nuta sung kidel uyo kudew tad kim kuya-
mumo kaleyo ka. Got nulum awadik kasal weng
takadayam, ‘kanodokabi.” Yakeisa kai, 33 kamano
nulum kanoyama. Aka Yesus fom lung kal dafoda
fikaldmin uyo kudd matam abeba ka. Kale weng

}ka)okPuw Buk umi tem fuw kamakikiw falew uta
ako,

‘kaba nalam Min keikami ade kamane naka kalam
kalaw keidi ka.’
Kalesu. 34 Got ayo Yesus dabadali fomomano, kale

ta dafose kayo aka bakodaw,

‘naka Dewit weng takadalawsi kai, naka adikum
ufek ufek abem ade tatun uyo kukamok-
abi’

Kalesa ade 35 alo fuw madik umi tem kal Got ayo
bako,
‘kaba kalam Man Abem ayo dabaddlaw fom lung
kal fomoma bayo.
Kalesu.
36 Kale Dewit aka bakan dim biydmsa ayo Got

alam aket fukanin ki abo alom fikalano dew
yak alam awadik kasal fom lung kal dawtidiw

fomsa. 37 Kata kinim mak Got fom lung kal dafose,
be aka fomongin banim keise. 3% Kala kaleyo,
nalam nikil fikal adikum kiba, Yesus kim ban
keimin kukan keimin umi sung uta bakayabuw

ka. Bela atin kal keidin kala. 39 Kale kan ata Yesus
aket afan kalokaba, ata kuw Got bakodaw, ‘kaba
keno,” akokaba, kata Mosus am weng sawa be

ken kanokamu Got kin dim ken keidolaw banim.
40 Be kiba kidasu ata bom nadiwo masi lum senin
Kinim weng kale bakosiw uyo tad kim dim so

abomu kala. 41 Kale lum senin weng uyo bako,
‘Got atafimin kinim kiba, kiba bo utamin. Kiba
mada aket fukanin seng kuw fukanom fikalin.

Naka kibilim tein bidiw am dandmin kabadakal
kukuw mak kanoyamokabi, kata kiba kim aket

uyo atin afan kaloliw banim ade alo kinim mak
tad bakoyamoma, kata atin afan so kaloliw banim

ko Kalesano.” Yakeisa. 42 Faul so Bdnabas so
iyoweng banima, kawed am kudd matami unumo

kanamiwe, wanang so kinim so iyo bakoyam,
“kiba ayo yak Finuyamin am mak ayo tad umi
sung uyo makso kukuyamino!” Yakeisiw. 43 Yanol
kinim wanang ika kawed am kuda tam abe uniwe,
Yu kayak seng keidiwe, Mifiw kinim seng Yu
Kayak kukuw kudusiw keidiw iyo iliso Faul so
Banabas so leiw ei bom nadiwe alew ika im Kki-



Sinik Abem 13:44 Ixii Sinik Abem 13:51

tid sadnin weng bakoyam, “kiba ulum kano Got

aket kudaw_ bidiwano.”  Yakansiw. 44 Kale
alo sin yak Finuyamin am mak dana nade abiw

dukum wanang kinim adikum iyo tad Kamok Got
weng kidimumo kale tadiwade, 45 Yu Kayak ika
kanomin kinim wanang adikum iyo tadiw itam
nadiwade im aket tem mafakyama titiyam bom
nadiwe Faul ami weng uyo ididlawsiw. 46 Beta
Faul so Bénabas so alew atud kuw fakada weng
bakoyam, “alew nuka Got weng uyo kudew tad
kiliwsik bakoyamumo, kanabuw. Kata kiba bo
bayo, kalbiw. Kala kaleyo kiba mada ken wak-
bak sun biydmin sinik bo kuduloliw banim. Kala
kaleyo kamano nuka Mifiw wanang kinim ita kin
diyamuw ko. 47 Kale bela Kamok alata bakoyam,
‘naka kiba kanoyami Mifiw kinim imi yakom lanin
keiyamino, kim dim anang bakan kuw tabodu
wanang kinim adikum imi ban keimin uyo kail ba
takeikuyamokabi.’ Yakeisa.” Yakane, 48 wanang
kinim Mifiw iyo weng be kidi nadiwe idak tein
bom nadiwe Kamok weng kalfalbiw ade kinim
wanang Got walu imu sun biydmin kuyamase ita
Yesus aket afan kalesidiw ka.

49 Kale anang bakan kawdak uyo Got weng
ki yak aba maek aba adik kilasu. 50 Kata Yu
kayak ika wanang win tabesiw dukum dukum
Got atud fingdnin so kinim gebom gebom abiw
dukum kin mobidiw so im aket dakfoyamiw aket
kus keiyama, Faul so Banabas so im mafak da
tal leiw kukuyam alew im bakan teinbidiw uyo
kuda unino, yakiwe, 51 afan alew iyo fotabiw
unom nadiwade ifiw alol kadilak moyam nadiwe
bakoyam, “kibi kibilim ban keimin seng bo Kki-

bilim sano.” Yakei, imada yak Aikkoniyam abiw

unsiw. 32 Kale Yesus ami ibik tein kdmin Kinim
alew itane kalfalin dukum kuw kudu nadiw Sinik
Abem madak weina imusa ko.

14

Bdnabas so Faul so Got weng Aikkoniyam abiw
bakayamsiw sung uta ko.
1 Kale Faul so Banabas so ika yak Aikkoniyam

abiw kal tein bom nadiwo ilim kanamaliw taw
tam Yu kayak kawed am bom aket dakfayamin

weng bakayam bidiwo Yu Kayak kinim seng seng
so Mifiw kinim seng seng so iyo Yesus afano
kalesiw. 2 Kata Yu kayak madik afan kalongin
banim iyo Mifiw kinim im aket dakfoyamiwe, ika
Yesus afan kalin kanayam bidiwo kayo. 3 Faul so
Bdanabas so alew iyo kawakal am seng kuw teinan
bom nadiwo Kamok min gelemin weng uyo Kkitid
kuw tabe bakanyam bidiwo, Kamok alata kuku
be afano. Kale kitid kuyamano ika dubat dubatin
kukuw so aket diking dakungin kukuw so uyo
kana bidiwo, wanang kinim seng iyo utamansiw.
4Kale abiw dukum kawak wanang kinim iyo tako
dau madik iyo Yu kayak imi ibudiw alo madik
ita yak weng dew kdmin kinim ibudiw kei bom
nadiwo > Mifiw kinim so Yu kayak so ilim gebom
gebom so iyo weng gudul dau tum tuw Faul so
Bdanabas yan biim mafak dddumo kanamsiw. 6 Kata
kinim alew ika kanamin weng be kidi nadiwe
buwdk bo kudd sakabe yak Laikkoniyan bakan

umi abiw alew Listada abiw so Dedbi abiw so kal
abe nadiwade abiw mewso so 7 kal ka bom sung

kidel uyo ulum kanom kukuyam kamsiw ko.

Alew Listada so Dedbi abiw so weng kukayam-
Siw sung uta ko.

8 Kale Listada abiw kal kinim yan mafak gam
mak tein be ayo ki akun mat temo kal yan
wok babid gam dausu ayo aka kdmoma banim
keisano, 9 aka Faul tam weng bakanba be kidi
bom keimane, Faul akal weng bakamom kaek
fenomo kinim ayo tein be ka. Kale kin tudun
kuw atamomo, aka am aket afan kalin so ken
keidongin taw ka. 10 Kale nadale gan dadaw,
“kaba fada kan todalo!” Ak badane, afan kinim
ayo wabising badgong matam abe tod tod unane,
1T kinim so wanang so seng seng ika Faul kanoda
kukuw uyo utam nadiwe ika Laikkoniyan weng
gan bom bako nadiw, “nulum men abem umsinik

ide madak atin kinim nulutaw kei nadiw nulum
itamumo kale tadiwo.” Kale nadiwade 12 Banabas
win mak takudaw “Sus.” Akeibiw kuw Faul be
weng bakanin kinim kale nadiwo kayo win mak

takudaw “Edmis.” Akei ausiw. 13 Kale kinim
abem mak am men abem Sus uyo kudew yak Yol

am abiw dukum umi wol ban kal kutisa kinim so
kinim wanang so iyo iniman buduma kau kimak

kimak mak fako kudewbiw kuw kait kon fakan bi
kudew tad abiw dukum dam awsom kal Faul so
Bdnabas so imi kufu wane ilkdya bom suksukumo

kale kudew tadiw.

14 Kata weng dew kdmin kinim Faul so Bénabas
so alew ika bo kidi nadiwe ilim lim kal uyo fingela
kusiw. Watawo kaleyo b4, kinim wanang imi
kanabiw uyo alew imi aket mak kidelongin banim
kayo. Kale alew ika u yak wanang kinim iwyak tod
nadiwade gan ddyam bako, 15 “kinim kiba, watawo
kaleyo bo kanabiw. Nuka sak kukum ba, kibiliw

taw nukul kinim ka. Nuka sung kidel uta kudew
tad bakayamumo, kale tasuduw. Kale kiba sak
kukuw ufek ufek dam banim umi kanamin uyo

kuda dumade Got Motabid ami abid so bakan so
sol wok so ade imi dim ufek ufek teinbidiw so
kidel kusa kinim am mit tem tadin kala. 16 Kale
afan suwayo Got aka adikum kinim mit mit iyo

imadali ilim kukuw ki kanamino, kalesa. 17 Kata
Got aka kukuyam, naka kukuw kidelok kanamin
Goto, yakei abid tikin weiw kuddala madak kilim

wanin wanin sun dim abesu ade aka wanin wanin
kidela kuyam kalfalin seng kuyamse uta ka,” 18 kal

bom bhakayabiw. Kata ika im weng mak kidiya-
mongin banim ulum kano iniman buduma kau
ki kuek fu wane ilkdyamumo kal bidiwo, alew ika
yakno yakno imi kanabiw leiw uyo atiyamume
kal bom fitsiw.

19 Beta Antidk abiw Yu kayak so Aikkoniyam
abiw Yu kayak so iyo tad tad au nadiwe yak kinim
seng seng iliso aket dakfoyamiwe, Faul tum tuw
faum si nadiwade im aket bo fikala kae, kale gidili
dew yak abiw dukum abiwo kal dawti dabadaliw.
20 Kata Yesus afan kalin iyo tad falala daudiw
kan tod asiki yak abiw dukum seno matam kutim
Bdanabas so alew Dedbi abiw dukum unsiw ko.

Faul so Bdnabas so fasiki Antidk abiw Sidiya
bakan unsiw sung uta ko.

21 Kale weng dew kamin kinim alew Faul so
Bdanabas so iyo tow Dedbi abiw kal sung kidel uyo
baka bidiwo wanang kinim seng iyo tad Yesus
aket kudawiw imada nadiwade alo ilim yan tem
net Listada abiw abe nadiwade yak Aikkoniyam
abiw abe kalo Antidk abiw abe bom nadiwo

22 Yesus afan kalin aket kuw kitid dakdya bom
nadiwade kitid weng bakoyam, “kiba Yesus afan
kalin uyo kitid fakadda bom nadiwo kala nuka
Got ami kasak gu uyo kal funin seng uta kudu

naduwo umi tem kal tam unum kala.” Yakei
nadiwe 23 Got wanang kinim gue yak yak abe bom

nadiwo ilim kin modine walu dawti dawti keibom
nadiw imin fala bom nadiw Got suksukla bom
bako, “Natim Got kaba, kam kinim wanang gu

im kin modin kinim iyo waluluw. Kale ika kam
afan kalin kinim im gong dakdyamalo!” Ak bom
nadiwo 24 yak Bisiddiya bakan sin matam yak
Bamfiliya bakan abe nadiwe 25 ika Got weng uyo
Bedga abiw kayak bakayam si nadiwe beta tow
Atiliya abiw sidiwo, 26 Atiliya abiw uyo kuda dak
siw am tem leiw wok dang kun dim tadiw ki tad
Antidak unumo, kale tadabiw. Kale bewak suwayo

ilim Yesus afan kalin kinim ilita walu imu imadew
Got sikal dim imti nadiwe yak kanodin wok belata

fakudino kale imadaliw unsiw. Kale ika afan ilim
wok kuyamsiw uyo adik wakadd tadiw. 27 Kale

alew ika tad nadiwe Got wanang kinim gu iyo gan
dayamiw tada tada keidiwe, kinim alew ika ilim
Got kitid dauyama kanam kamusiw umi sung uyo
adik bakoyam nadiwe Got ami Mifiw kinim iliso
ken leiw keiyama Kamok aket kudawasidiw sung
bakoyam au nadiwe 28 kal Yesus ibik tein kdmin
kinim so bi ausiw ko.
15

Yesus afan kalin kinim seng Yedusalem kalo
tada tadasiw sung uta ko.

~1 Kale kinim madik Yuddia kalo matow An-
tidk abiw nadiwe nikil fikal kukuya bom nadiwo

bakoyam kaliw ko. “Kiba Got aka kim Kkail
ba takeikuyamoma banim be, a bede kal wake-
lin ban uyo kanodiwo kuw Got aka ken kail
ba takeikuyamokabano, Mosus sawa uyo bakosu
make.” Yakaniwade, 2 Banabas so Faul so iyo Yud-
dia Kayak im weng uyo kidiyam nadiwe ika imi
weng ilaluyam kanayamsiw. Kale Got wanang
kinim guiyo Faul so Banabas so keidiwe, Yesus aket

kukadawin kinim madik keidiw ita walu imadaliw
yak tam Yedusalem kal weng dew kamin Kinim

so gebom gebom so iyo itamiwe, iso tein kanodin
weng bo kidelino, 3 kale imadéaliw Fonisia bakan
so Samediya bakan so kal leiw ei bom nadiwo ika

Mifiw kinim imi kano ban keimin ibik dudaw Got
atabiw sung uyo bakayam bidiwo, nikil fikal iyo

kidi nadiwe im aket idak teinasidiw ko. 4 Kale ika
tad Yedusalem tadiwe, Got wanang kinim gu so

weng dew kamin kinim so gebom gebom so ika
weng umuyam, “ken tadiwako?” Yakiwade, Faul

SO Banabas so ika Got kitid dim kukuw adikum
kanabiw uyo bakayamiw.

5> Kata Fedasi kinim mito Yesus afan kalin iyo
fada kan tod nadiwe weng bako kalaniw ko. “Kiba
Mifiw kinim iyo imadaliw Mosus sawa abo nadiwe
kal bomin ban bo nadiwano!” Yakiwade, ¢ afan
weng dew kamin kinim so gebom gebom so iyo
tada tada au nadiw weng bakanbiw, beta abo
kidel daudomo kanamsiw. 7Kale ika weng dukum
kuw bakan bi banimane, Bita wakas matam tod
weng bakoyam kala ko. “Nikil fikal kiba, kibilim
kal kamakikiw Got aka sung kidel uyo kudew yak
Mifiw kinim bakayamalo, kale kilim iwyak tem
kal walunamuse, kayo sung kidel uyo kudew yak

Mifiw kinim bakayamino kidi afan kalebiw. & Ade
Got aka kinim wanang im aket tem bo alam kal
kayo, nulum kano kuyamase alataw be ki mit
mak kinim ikil kano Sinik Abem ayo dauyamase.
Kale uta kuku nadano aka iliso aket kuwayaba.
9Kayo Got aka nukul kukum mak kidel kuyam, ikil
ilim kukum makik mak kidel kuyam auyamase
ba. Kata ilim aket kudaw afano kaliw, be ki im
aket tem baim ginga imuse. 10 Kale be watawo
kale Got ayo dawkukubiwe? Kiba kanabiw bo
Yesus afan kalin idum dukum kuek gitikyaman-

biw. Kale nulum awadik kasal iso nuluso nuka
bumi idum bo mak utam kudew tabongin banim

keisidiw make. Kiwta Yesus afan kalin im idum
kuek gitikyamumo kanabiw be Got ami aket ku-

sokaba. 11 Kata ba be, nuka kal keisuduw be
Kamok Yesus am min gelemin dim kal ken Got aka
Mifiw kinim so nuluso num ban keimin uyo kail
ba takeikuyamse ka.” Kalesa.

12 Kale kinim adikum teinbiw iyo weng sading,
kale kidiliwe, Banabas so Faul so iyo Got alew im
dim kukuw makik so aket diking dakungin kukuw
so uyo Mifiw kinim im iwyak tem kanamsa sung
uyo adikum bakodiwe, 13 Yemis asik weng kutama

bakoda ko. “Nikil fikal kidinamin! 14 Saimon Bita
aka kamakikiw Got tad Mifiw kinim walu imuda
yak alam mit tem unsidiw umi sung uyo kidela

bakoyama. 15 Kale suwayo lum senin kinim weng
bakosiwwengkai, ulutaw keidu ade buk tem godu
bakosiw uyo bako kalesu.

16 ‘Yanol kawdk naka fasiki tad nadine Dewit
ami am bila ddk abesu uyo sawil kufo gine

nadine am mafaksu uyo kidela kudino,

17 kinim kan ata am mafaku yanol ulum
kano teinsiw iyo Kamok fenokabiw ade
alo Mifiw kinim nam win takenbiw, ikil
iliso Kamok fenokabiw. Naka Kamok
kukuw bulami kanosi kinim nalata bakabi.
18 Kale be suwayo kal wanang kinim ika kal

keisiw.’
Kalesa.

19 Kale nam aket fukanin nuka Mifiw wanang
kinim yak kan ita Got aket kukadabiw iyo kanoyam
fitin kukdyamin ba. 20 A bede nuka sauk kon uta
mak godu bakoyam, ‘kiba wanin ibakamin got
wane ilkada bom kuw mafak dakabiw so wanin b4,
kiba wanang sakadin kamin b4, kiba im iniman
gitak bimki ku angkukabiw uyo wanin ba ade
iniman kaim uyo wanin bayo.” Yakumo, 21 watawo
kaleyo ba, suwayo katow kalo kanam kudew tad

kadak didu be Mosus sawa abem bo abiw dukum
dukum adikum kukuyamaliw ade adikum Fin-

uyamin am dadnamin kal ulum kano kiyamamaliw.”
Yakeisa.

Sauk kon kudaliw yak Mifiw kinim Yesus aket
kukadawin itamsu sung uta ko.

22 Kale weng dew kamin kinim so adikum Got

wanang kinim gu so gebom gebom so im aket,

ilim kinim ki walu imaddliw Banabas so Faul so
iso makuw Antidk abiw unino. Kale nadiwe
afan kinim mak am win Yuddas alam win mak
Badsabas so kinim mak am win Sailas so alew ita
walusiw. Kale alew ita nikil fikal ilimi gebomao,

23 kale alew im dim kal sauk kon uyo kuyamiw
kudew uniw. Kale sauk kon weng kaok uyo kale
bakodiw ko. “Nuka weng dew kdmin kinim so
gebom gebom so kilim nikil fikal so nuta sauk

kon bula godu kudayamuw yak Antidk so Sidiya so
Silisiya so Mifiw kinim Yesus afan kalin so kiba
ken tein bidiwako? 24 Num kinim madik im tad
kibilim dim kal ika weng bakayam bidiwo, kim
aket mafak kei, aket seng fukansiw umi weng

kidisuduw bu nuta kinim bidi walu imadaluw ta-
sidiw ba, ikil ilim aket tei, tad kilim dim tasidiw.
25 Kale nuka taken da naduw aket makuw kei
naduwo num Kkinim alew mak walu imadaluw
tadiw iyo, nakanum kasal kinim alew Banabas so

Faul so 26 alew im fikalanin aket fukanin banim,

atud fakadd bom nulum Kamok Yesus Kadais
win tudow dim wanang kinim weng bakayam

ka bidiwo, iso imaddaluw tad itamokabiw kala.
27 Kaleyo num weng sauk kon tem goduyamuw

be kanom Yuddas so Sailas so ikil kano bon tem
weng bakoyamokabiw. 28 Kale nuka Sinik Abem

so aket makuw keiduw, kayo nuka alo idum uyo
makso kudew yak madik umi tiw kutiyamoduw
béyo. Kaluw, kata kiba sawa belata kuw aboyamin
kala: 29wanin ibakamin got wane ilkdda bom kuw
mafak dakanbiw so wanin b4, sakadin kamin ba,
iniman fukun bimki angkukabiw so wanin ba ade
kaim uyo wanin ba ko. Kiba be kidasu uta bom
nadiwade kanodin kukuw uyo dufodokabiw be
ken ko. Kale itamumo.” Kalesiw ko.

30 Kale kinim iyo Yedusalem kuda dak Antidk
abiw nadiwade Got wanang kinim gu gan dayamiw
tadiw, sauk kon uyo kuyamsiw. 31 Kale kinim
wanang iyo sauk kon bo ki nadiwe atin kalfalsiw.
Be watawo kaleyo ba, ika im kitid sanin sauk
kon kuddyamiw tadu kayo ko. 32 Kale Yuddas so
Sailas so ikil iliso lum senin kinim kayo ikil aket
kideldmin weng bakaya bom nikil fikal im kitid

san bidiw bom 33 kawadkal si nadiwe Yesus afan
kalin ilita dakdyamin weng so abino kalin weng so

kuyam imadaliw fasiki ilim yan tem tad ilim kinim
imaddliw unsidiw abiw kal tasiw. 34 Kata Sailas
aka kawadkal kudd teinono, kalesa. 35 Kata Faul
S0 Banabas so iyo Antidk abiw kal teinbisiw. Kale
alew ikil keidiw, wanang kinim seng ikal keidiw,
nikil Kamok weng uyo kukuya bom ade bakayam
ka bom keimsiw ko.

Faulso Banabas so takas yak aba maek aba ausiw
uta ko.

36 Alom nadiwe am mak déna Faul ayo Banabas
bakodawa ko. “Alew nuka asiki nulum yan

tem tow abe bom naduwo nulum Yesus afan
kalin nikil fikal kinim wanang abiw dukum

dukum tein bidiw iyo itaman kd bom Kamokim
weng bakayam kdmsuw iyo ken tein bidiwe,
yakanumo!” Akane, 37 Banabas asik Faul bako-
daw, “nam aket Yon Mak ayo alaso nikil unumo!
Kalbi ko.” Akane, 38 Faul ayo bakodaw, “aka
suwayo Bamfiliya abiw kal tein bom nuso wok
uyo kanom faku unongin banim imada unsa, kayo

aka kanamin kinim be nuso unoma banim.” Aka
nade 39 alew kawakal wengal kal sinadiwade alew

wok makuw fakudin uyo takas tako yak aba maek
aba, au nadiwe Banabas aka Mak dew siw am tem
wok daung kun dim yak Saibadas bakan unsa.
40 Kata Faul akal Sailas walu dew unono kalane,
nikil fikal iyo weng bakoyam, “au ken Yesus min
dakoyama alew unino.” Yakiwo, unsiw. 41 Kale
Faul aka Sidiya bakan so Silisiya bakan so imi Got
wanang kinim gu im Kkitid san unsa ko.

16

Timotiyak Faulso Sailas so wol fewaunsiw sung
uta ko.

1Kale Faul ayo yak Dedbi abiw abe tam Listada

abiw una. Kale bemi abiw kawdkal Yesus weng

kidimin kinim mak tein be am win be Timoti. Kale
aka Yu kayak wanang uta dausu, kata ami alaw be

Gadik kayak. 2 Kale Listada abiw so Aikkoniyam
abiw so Yesus afan kalin wanang kinim iyo Timoti
tok bakanla bom, aka kinim kidelo. Ak bom keim
aliwo, 3 Faul aka Timoti be alaso dew Yu Kayak Got
weng bakanyam unono, kalesa. Kata Yu kayak
ika ilim kal Timoti ami alaw be Gadik kinim, kayo
aka kal bomin ban bodongin dakosa. Kayo Faul
ayo Timoti kal bomin ban bodawino, Yu kayak im
aket kidelyam badanalo, kale kanodawsa. 4 Kale
Faul so alam nikil so ika abiwe yak yak ka bom
nadiwe ika Yedusalem kal weng dew kdmin kinim
so imi gebom gebom so imi weng sawa dauyam,
beta kanamino, yakeisidiw sung uyo bakayamuw
ikil abodino, kale bakayam bidiwe, 5 Got wanang
kinim gu imi afan kalin uyo im Kkitid modiw
dukuma tam tam ei budune, wanang kinim seng
seng iyo ulum kano maek imi wol fewansiw ko.

Faul wisin tem kal Maseddoniya kinim atamsa
sung uta ko.

6 Kale Faul so alam nikil so ika yak Fedgia bakan
so Galesia bakan so abe nadiwe yak Eisa bakan
so unumo kalesiw, kata Sinik Abem ayo bakoyam,
“bayo.” Yakano, kayo yak Eisa bakan bo unongin
banim dakosiw. 7 Ika uniw ki yak Misia bakan
mewso nadiwe yak Bitinia bakan unumo, kalesiw.

Kata Yesus Sinik ayo bayo yakano, kayo ika yak
unongin dako nadiwe 8 Misia bo akamam tow Ta-

doéas abiw uta unsiw. ? Kale kawdakal midiliw akal
bom nadiwo Faul ayo wisin tem kalomo Mased-

doniya kinim mak tod bom gana bom nadane
bako, “kaba wabising tad Maseddoniya nadawo
dakoyamalo!” Kalba ka. Kale utam nadanade
10 matam nikil bakoyam, “nulum kal Got aka gan
dayam sung kidel uyo kudew yak Maseddoniya
bakan kal bakayamino! Kalba.” Kalane, nuka
wabising ufek ufek uyo saksaku kudew unsuw ko.

Wanang win Liddiya umi kano maek Got mit
tem tasu umi sung uta ko.

11 Kale nuka Tadods kuda siw tem leiw tudon
unuw ki yak Samatadas bakan kal sin matam déna
ka bi yak Nidbolis abiw 12 abe naduwe kalo yak
Filibai abiw tasuw. Kale Filibai be Maseddoniya
bakan umi abiw dukumo, Udom gawman ita kin
moyabiwo nuka tad kalalom naduwe 13 Finuyamin
am mak dadna nuka abiw dam fakosiw uyo kuda
awsom leiw tam abe dak wokeng unuwe, nu-
lum aket kaok uyo bako kalu ko. Wok mewso
be tada tada bom Got suksukin ban sone mak,
kale naduwade wakas dak ban uyo utam dak
tein naduwe wanang tein fakada bidiw iso weng
bakan buduwe, 14wanang ika weng be kidi bidiw.
Kale wanang imi iw tem be wanang mak um
win Liddiya, uka abiw dukum Tayataida kal bom
ilim kas kal wansiki dusikin wanang ade uka
Got win kufadawin wanang, kale Kamokim tabe
aket kidelumama umi kilung tem b4, Faul ami
weng bakanba uyo kidilawune, 15 beta wanang

uyo ulum am makuw alin so adikum makuw wok
ban bo nadiwe uka weng dauyam, “kiba kim aket
natamiw, naka afan Got aket kudawin wanang
keidi namti, kiba ken tad nam am kal teinino!”
Yakei aket dakfoyam unu nade beta nuka um am
unsuw ko.

Faul so Sailas so imadew yak kalabus am
imtisiw sung uta ko.

16 Kale am dédndmin mak nuka Got suksukin ban

unumo, kale leiw abemuwe, wok fakudin wanang

mat mak uka tad itamu ko. Uka sinik mafak kiwa
ku bada bom yanol katow uyo kanam tadokabuno

kalin weng uyo bakan bom naduno kayo moni
seng kuw budu bom ulum mo kudew tasiw kinim
kukdyamdabuno. 17 Kale wanang mat uyo Faul so
nuso yan tem tada bom nadune weng dukum kuw
bako, “kinim bidi kala, Got adikum ufek ufek win
tabamin akayamsa amiwok fakudawin kinim ade

ika Got ami kano kano au nada kim ban keimin
kail ba takeikuyamokaba sung uyo bakayabiwo.”

Kal bom 18 am ddndmin seng seng uyo sun kuw
kalan buduno, Faul ayo si kakan keidawu falmek
dusiki nadane sinik mafak bakodaw, “kaba Yesus
win finin dim wanang bo kuda maek abe unalo!”
Akbadane, kawdkal sinik mafak ayo wanang kuda
maek abe unane, 19 ulum mo kudew tasiw kinim
iyo utamomo um sinik mafak ayo banima um lum
boyami kai kal bom kana budu moni kukayamin

leiw kai banimu ka. Kale nadiwe kinim alew Faul
so Sailas so iyo imadew faku gidi gidi imadew tad

abiw mat 20 Udom gebom kinim weng taktakin
kinim so kal d4 nadiwade im weng Udom kot tak-
takin kinim bakoyam, “mew kinim bidi Yu kayako

ika tad num abiw dukum uyo kuw mafak ddkan
bom bidiw ko. 21 Im kukuw makik uyo kudew
tad kukuyabiw, kata Udom abiw kayak nuso faku-
doluw banim.” Yakiwe, 22 wanang kinim seng
seng iyo iliso taken bom kinim alew Faul so Sailas
so kanayamiwe, kot taktakin kinim iyo kinim
madik bakoyam, “im ilim uyo fingel kuyam nadi-
wade soklafeng tuw yan faumino!” Yakiwe, kinim
alew iyo 23 dukum kuw fau bi imu nadiwade ei
fakayam imadew tam kalabus am imti nadiwe
kalabus am kin modin kinim ayo weng bakodaw,
“kaba kidasu kin modalo!” Akiwe, 24 kalabus
am kin modin kinim ayo im weng kitid uyo kidi
nadane Faul so Sailas so iyo ei fakayam imadew
tow kalabus am kidin temo kal imti nadanade
as kom idum mak tada mak tada tem kal alew
im yan uyo kuti ayen sok gine imtidano. 25 Ika
midiliw bi am iw fakodawane, Got suksuk bom
fuw we bom kei bidiwo, sok gei imusiw kinim
madik ika kidilomo, ika kana bom tein bidiw ka.
Kal bom keimiwe, 26 Jum lumin tem bim dukum
mak tabano kalomo kalabus am uyo atin am kun
so kuw kalak sanbano kalomo am fal uyo wabad-
ing adikum bisuk kale suduno, kinim alew im
ayen sok geiimubiw uyo bimit bamas kei budune,
27kalabus am kin moyamin kinim ayo kinok dakel
kidd matam utamomo adikum am fal uyo bisubu
ka. Kale nadanade am aket bo sok gei imusiw
kinim iyo sakun da unbiwo kale nadano kayo
nes alam woksek uyo asiki kudew yak alami da
fikalono kanamane, 28 Faul ayo weng dukum kuw
gan da bakodaw, “kaba kalam kal uyo kuw mafak
dakamin ba, nuka adikum kalakal tein buduw ka.”

Aka nade 29 kalabus am kin moydmin kinim ayo
bako, “kinim mak yakom yakodino!” Kalanom
nadanade biyaku tad Faul so Sailas so ilim mit tem
kal kutin dak abe banbin kuw kilaw kilaw keim si
nadane 30 beta imadew matam abiw da bakoda,
“kinim kiba, naka yakno yakno audino nalam
ban keimin uyo kail ba takeikunamokabane?”
Kalane, 31 ika bakodaw, “kaba Kamok Yesus aket
kudawokabaw, beta kalawso kalam muduw so
kimi ban keimin uyo kail ba takeikuyamokaba
ka.” Akei nadiwade 32 beta Kamokim sung uyo
kinim aso alam am makuw alin kinim wanang so
iyo weng bakoyamiwade, 33 alam bemi midiliw
kabaddkal kinim alew iyo imadew tam am da im
iwit uyo wok ging auyamane, wabising Faul ayo
kalabus am kin modin kinim so alam muduw
so alimal iyo imadew yak wok ban boyamane,

34 asiki Faul so Sailas so imadew tad alam am kal
imin kuyam, “wanino!” Yakei kuyam nadanade

alaso alam am makuw biydmin so iyo Got aket
kudawiw, kayo ilim aket tem uyo kalfalin dukum
kudusiw.

35 Kale kutim matam weng taktakin kinim iyo
un tabudin kinim bakoyam, “dak kalabus am
kin modin kinim bakodawiwo, ‘kinim bidi iyo
imadala unino!” ” Yakei, bakoyam imadaliw tad
kalabus am kin modin kinim bakodaw, “kinim

bidi tald imadalaw unino!” Akiw. 36 Kale kalabus
am kin modin kinim ayo Faul bakodaw, “weng

taktakin kinim iyo bako nadiw, ‘kawso Sailas so

tala imadalalo!” ” Kaliw. “Kale kamane alew ken
kuw dakbu unino!” Yaka. 37 Kata Faul aka
un tabudin kinim bakoyam, “nuka Udom bakan

kayak, kata ika taktaku imudongin banim kano

bidiw ki imadew tam kinim wanang kin dim yan-
faum sinadiwade imadew tam sok geiimu sidiwo,
ayo iwal leiw imadaluw unino! Kaliwe? Be atin

ba be! Imadaliw Udom kot taktakin kinim ikil
ilita tad nadiwo, imadaliw tam abumo!” Faul

weng kale bakoyamane, 38 un tabudin kinim iyo
kidi nadiwade fasiki weng uyo kudew tad kot tak-
takin kinim bakayamiwade, kidilomo afan alew
ika Udom bakan kadak kayak ka. Kale fingdn da

nadiwo 39 ika tad alew im aket kinkino. Yakei
nadiwade imadew matam da bakoyam, “num

abiw dukum bula kuda unino!” Yakiwo, 40 Faul so
Sailas soiyo yak wanang Liddiya um am kal Yesus
afan kalin kinim madik abumo nadiwo weng aket
daw Kkitid ddkanyam si nadiwade beta yanol kawak
unsiw ko.

17

Tesalonaikka kayak Faul so Sailas so ydnbidumo
kalin sung uta ko.

1 Kale Faul so Sailas so iyo tad Amfibolis abiw
so Aboloniya abiw so iyo fako nadiwade yak Tesa-
lonaikka abiw Yu kayak kawed am so bu kal uniw
ko. 2 Faul aka kawdkal bom nadano Finuydmin
am dandmin alewbino uyo tam kawed am une

bom nadano alam kanamamala kukuw be ki abo
Got buk tem weng um mit uyo kalesano, kal bom

nadanade 3bakoyam “Got weng buk tem uyo bako

nadunade ‘Got Walusa Kinim Kadais aka kal funin
kudu nadano alo fom lung kuda ta matam aboka-

bano.” Kalesu kai, be Kadais am sung utano naka
bakayabi ka.” Kala nade 4 Yu kayak madik iyo
Faul am weng kidi, afano kale nadiw maek Faul

so Sailas so im wol fewiwade, alo Gadik kayak
Got win kufadawin wanang kinim seng ikil keidiw,
abiw dukum wanang win tabin dukum dukum
seng iliso maek tasiw.

> Kata Yu kayak Got afan kalongin banim ika
titiyam nadiwe yak kukuw mafak fakudin kinim
seng seng wanin sdnin bdn tein bidiw iyo fabudu
mo imudiwe, ika mit kei sak kukuw mafak kanam
ka bom nadiwe ika wakadu wakade yak Yeisan

am kal Faul so Sailas so fensiw. Be watawo ka-
leyo b4, im aket Faul so Sailas so imadew yak

wanang kinim dayamumo kale nadiwo ko, alew
iyo tein bidiwe kale imadew matam abe yak
wanang kinim ddyamumo kale kanabiw. ¢ Kata
ika fen ka bidomo, kinim alew iyo itamongin

banim keiduw ka. Kale nadiwe tad Yeisan so
Yesus afan kalin madik soita imadew faku nadiwe
gidi gidi imadew tad abiw dukum gebom gebom

im kin dim kal nadiwe didin bom bakodiw ko.
“Mew kinim bidi bakan adikum uyo ita idum

kukayam tad num abiw dukum kalak so tadiwo,
7 Yeisan ata ken tadino, kale imadew tam alam
am dasa. Kale ika Kamok Sisa am sawa uyo
lukel bom bako nadiw, ‘Kamok makso beno, am
win be Yesus,” kalanbiw ko.” Yakiwade, 8 abiw
dukum gebom gebom so wanang kinim madik so
ika weng be kidi nadiwe im aket mafakyamano,
9kayo gebom gebom ita Yeisan so Yesus afan kalin
so iyo bakoyam, “tumon kot modino!” Yakiwo,
tumon kuyam kot modiwo, imaddliw matam abe
unsiw ko.

Faul so Sailas so Bediya abiw unsiw sung uta ko.

10 Bemi midiliw kawdkal Yesus afan kalin nikal
fikal iyo wabising Faul so Sailas so imadaliw sak-

abe yak Bediya abiw unsiw. Kale ika tad Bediya
abiw kal abe nadiwade alew tam Yu kayak kawed
am kal nadiwo 11 Bediya kinim wanang im kukuw
uyo utamomo im kukuw kidel be Tesalonaikka
kayak im kukuw kidel akayam tam so keisiw ka.
Kalesiw. Kale ika Faul so Sailas so imi weng
bakanbiw bo makso kidimumo, kal bom nadiwe
sun kuw ika Got godin weng uyo ki bom nadiwe
mit afet bom Faul so Sailas so imi weng bakanbiw
bo afan bakabiwe, baye kal bom afetsiw. 12 Yu
kayak wanang kinim seng iyo Yesus aket kudawi-
wade, Gadik wanang win tabin so Gadik kinim
so ikil kanom Yesus aket kudawiw audiwo, 13 Yu
kayak Tesalonaikka biyamin ika kidilomo, Faul be
Bediya abiw kal kanom Got weng bakan bom tein
beno, kale kal kei nadiwe ika tad Bediya abiw
nadiwe wanang kinim aket dakfoyamiw abiw
kawak kinim wanang iliso makuw kei nadiw Faul
so Sailas so iyo kanaya bidiwo, 14 Yesus afan kalin
nikil fikal madik iyo wabising Faul ayo dabadaliw
woksim katow unane, Sailas so Timoti so itane
kano Bediya abiw kawdak imadaliw ita kawak tein-

bisiw. 15 Kale kinim Faul dew unsiw ika dew uniw
ki yak Aten abiw kal da dabada fasiki ilim yan

tem Bediya tadumo, kaliwo Faul weng bakoyam,
“Sailas so Timoti so iyo wabising tad natamino!”
Yakei weng kuyama unsiw ko.

Faul Aten abiw weng bakayamsa sung uta ko.
16 Kale Faul ayo Aten abiw dukum kal tein bom

Sailas so Timoti so im leiw fen bom nadano abiw
dukum buwdak bo utamomane, ibakanin got uta

kuw seng seng keisu ka. Kale nadanade am aket
mifidawu, 17 tam Yu kayak kawed am kal Yu
Kayak so Mifiw kinim Got win kufadawin so iyo
weng bakaya bom nadane am danamin sun kuw
tam kinim wanang wanin sanin ban kal kinim, kan
ita tad ban tadebiw so iyo weng bakayam badano,
18 Ewikudiyan kinim so Sitowik kinim so weng mit
utamsiw kinim iyo tad Faul so wengal fukan bom

nadiwe madik ika dakadaliw. “Mew kinim alam
weng bakanba mit be am kal banim,” kal bidi-

wade, kinim madik ita bako, “aka abiw mak mak
kinim im got sung uta kudew tad kadak bakamin
taw keiba.” Kalsiw. Be watawo kaleyo ba, Faul
aka Yesus ami sungkidel so alam fikale tala tabese
sung so uta bakanyam badano, kayo kanam si
nadiwe 19 beta Faul ayo dew tam Adeyobakas kot
keimin am kal tada tada au nadiwe weng bako-
daw, “nuka ken kam alokso weng kukum kabaw
uyo ken bakoyamaw kal keidoluwe? 20 Nuka
kam weng bakan kabaw bo kidilomo weng madik
bo ukal kukum mak bakanyabaw ka. Kaleyo
kaba ken umi mit uyo bakoyamaw kal keidumo!

Kalbuw ko.”  Akeisiw. 21 Kale adikum Aten
biyamin wanang kinim keidiwade, abiw mako

tademin kinim wanang so abiw tein bidiw kadak
iyo am atan atan uyo wok mak fakudongin banim
ulum kano sun kuw alokso kukuw umi sung uta

ki bakan bom nadiwade kidi bom keimumo kana
bidiwo kayo,

22 kale beta Faul ayo Adeyobakas am kinim
gei dubiw kadakal fada matam tod nadane weng
bakoyam, “Aten abiw kayak kiba, nam tad ka bom
nadi utamanubi be kiba atin suksuk kamin kinim,

23 kale naka abiw abiw uyo k4 bom nadine kim
ufek ufek suksuk aliw uyo utamansi. Kale naka
alo kim suksukin ban mak utamasi, kaok umi
godusiw uyo bako, ‘Be Got Num Kal Banim Ami

ko Kalesu ka. Kalesi. Kale naka be Got ami mit
ayo bakoyamongin keimi.

24 Kale Got belata bakan kidel ku nadane mew
ufek ufek adikum bo kidel ku bakan dim kutisa,
kayo bakan so abid so uyo ata kin mo be, kata
kinim teng tuw Yol am ginamin be am boma

ba. 25 Ade aka sinik so mam fumin so adikum
ufek ufek so uyo kinim kukayamadba, kayo aka

ufek ufek uyo mak iwoma banim ade kinim ita

dakodawodiw_banim. 26 Kale Got nulum_abdl
mit kinim makuw kidel dausa ami dim kal aka
kinim mit low takadu imuda matam abe adikum
bakan kuw tabodu uyo kudu teinino, kale kanosa

kai, bakan adik kildsu ade alata atan mangam so
bakan abdak so bo kidel kudino, akal alam teina
teina keimino, kale kanoyamsa. 27 Got am kanose
uyo watawo kaleyo b4, bakan dim kinim ika alam

fenom nadiwo atamokabiw. Kata Got aka sikam
be ba, mew kinim makuw makuw nuluso tein be.

28 Kale suwayo kilim buk goduyamin kinim mak
ata bako, ‘nuka alam dim buduw ade alam dim

kukmalbuw ade nuka alam dim kinim kei buduw
ka. Kalesa. Ade alo mak ayo bako, ‘nukul nuluso

alam muduwo.” Kalesa.

29 Kaleyo nuka Got am muduw kayo, nuka aket
tet bom tum mang so tong so tum gol so tuw Got
ami kit uyo kidel kudumo kalin ba. 30 Suwayo
kinim ika Got kukuw mak kal keidongin banim,
kawak ayo Got aka im ban keimin mak abodongin
banim keiydmsa. Kata kamano adikum bakan

kayak iyo bakoyam, ‘kukuw mafak uyo ibik du-

mam kuddlino.” Yakba. 31 Kale Gotaka am ddndmin
mak kutisa kayo kinim mak walusa alam dim kal

bakan kayak iyo kidel kuw taktakokaba. Kale
Got aka adikum wanang kinim ilim kin wala afan
kanamokaba be. Kalino, kale fom lung kuda
dafose ka.” Faul weng yakeisa.

32 Kinim ika Faul fikale tald tabamin weng
bakanba uyo kidi nadiwe aban fakanla bidiwade
kinim madik ita bakodaw, “nuka bumi sung uyo

asawil makso kidilumo kalbuw ko.” Akaniwade
33kawadkal Faul ayo kansol imada matam abe una

nade 34kinim makuw makuw mak ika maek Faul
mit tem nadiwe Yesus aket kudawsiw. Kale kinim
madik afan kalesiw bidi ika Adeyobakas kansol

kinim. Kale mak am win be Daionisiyas ade
wanang mak um win be Damedis ade alo kinim
madik keidiw ita ko.

18

Faul Kodin abiw wok fakusa sung uta ko.

1 Kale weng banima nade Faul ayo Aten abiw
buwdk kuda yak Kodin abiw una. 2 Kale Kodin
abiw kawakal Yu Kayak kinim mak tein be am

win be Akuila aka Bantas bakan kinim Udom abiw
kamok Kaladdias ata Yuddia kinim fotaba une
bidiwo kayo Akuila so alam kadel Badasila so ikil

Itali bakan kalo tasiw. Kale Faul ayo tad itamdamsa.
3 Be watawo kaleyo b4, aka ilitaw sel kal kidelin
kinim, kayo aka iso makuw kal tein bom wok
fakandmsa. 4 Kale aka sun kuw Finuydmin am uyo
tam Yu kayak kawed am une bom nadano weng

bakaya bom Yu kayak so Gadik so aket takdyam
bom, “Yesus aket kudawino!” Yakansa.

> Kale Sailas so Timoti so ikil Maseddoniya
kalo tadulomane, Faul ayo Finuydmin am uyo sun
kuw tam kawed am une bom Yu kayak kukuya
bom nadane bakoyam, “Yesus be Walusa Kinimo,”
yakan bom tein be ka. Akeisiw. 6 Kata Yu kayak
iyo am weng mak kidilawongin dako nadiwe
weng mafak uta baka bidiwo, kayo aka yak alam
lim uyo kuw kamoda ifiw alol kadi yak moyamsa

umi mit be aka kuku naka kim kanabiw be atin
nam bayo kalesa. Kale aka bako, “kiba kibilim be

kal kanamom kanodum kaloliw, be kibilim san,
be nam san ba. Kale kamano naka sung kidel
uyo kudew yak Mifiw kinim ita bakayam unono
kanami ka.” Kale nadane 7 kawed am uyo kuda
madak abe yak kawed am mewso am mak be kal

unsa. Kale be kinim Got win kufadawm kinim
ami win Taitas Yastas ami am unsa. 8 Kale be
kinim mak am win Kadisbas aka kawed am kin
moyamin kinim keidane, adikum alaso am makuw

biyamin keidiw, ika Yesus aket kudawiwe, Kodin
kayak seng Kadishas weng kidibiw, ika Yesus aket
kudabiw so iyo wok ban boyamsa.

9 Kale kawdkal alanom nadanade midiliw mak
kal Kamok Yesus ayo wisin tem tad Faul bakodaw,
“kaba finganin ba ade weng sading kaleyamin
b4, ulum kanom weng uyo bakan kamal kala.
10 Watawo kaleyo bd, naka kalawso bi ade kan

ata mak kanaka bom nadane kam mafak dddoma
banim, watawo kaleyo b4, nam kinim wanang

seng abiw dukum kadak teinbidiw iyo maek nam
mit tem tadokabiw.” Akano, 11 Faul ayo abiw
dukum kawdkal tein bom wanang kinim Got weng

kukuya bi itol mak ade anung mak dakan Kkeisa.
12Kinim mak am win Galiyo aka gawman dukum
Akeisia bakan kin mo beno Yu kayak ika tada tada
aket makuw kei, Faul wasi taw keidaw kus atam
dew tad kot keidawumo, kale dew tad bakodiw ko.
13 “Kinim bela num sawa mak bakodongin banim
sak alam kukuw leiw wanang kinim kukuya bom
beta kana bom Got suksukino, yakan kaba.” Kali-
wade, 14 Faul aka weng fakadu bakodono kana-
malano, Galiyo asik Yu Kayak bakoyam, “kiba
kinim bela kukuw mafak seng so sawa so uyo
lukel bom ban keiba namti, naka ken kim weng
uta mak kidilono kali. 15 Kata kiba tad wengal

fukan bom kibilim win so kibilim sawa so kibilim
weng so keimubiw keimin, kibil kiliwta kidelino,

naka kanodin weng bo naka taktakomi banim.”

Yakei nadanade 16 fotaba kot keimin ban kawak
uyo kuda maddk abe nadiwade 17 falmek kawed

am Kkin modin kinim am win Sostinis ata dew
faku kot keimin ban wanang kinim ilim kin dim

kaddakal faumsiw. Kata Galiyo aka im kanabiw bo
aket so mak kuyam itamon kalesa ba.

Faul alam yan tem Antidk abiw Sidiya unsa sung
uta ko.

18 Kale Faul ayo Kodin abiw kal sinan si nadane
beta Yesus afan kalin nikil fikal iyo imada dak siw
tem leiw Sidiya bakan unono kalanom nadane
Kodin abiw mewso Senkadiya abiw kal Got weng
abem mak bakodaw nadane alam gebom kon
dakit bitodano, beta Badasila so Akuila so akam
ika aso 19 wok dang dim leiw uniw ki tad Efe-
sis abiw kal nadiwade Badasila so Akuila so iyo
kawdkal imadd Faul alafin tam kawed am kal

Yu Kayak weng mit afet bom bakaya badano,
20 jka bakodaw weng makso bakaya bom, “sinsin
si nadawo unalo!” Akei dakalaliw ade Faul ayo
bakoyam, “bdyo.” Yakeisa. 21 Kata aka unom
nadanade weng takaddyam, “naka Got ata afan
nakokaba, beta naka asiki tad itamokabi.” Yakei
nadale, beta Efesis kuda dak siw tem wok dang
dim leiw unsa. 22 Aka tada ki tad bi tad Sesadiya
kal siw uyo sok buki kuti kuda tam Got wanang
kinim gu “kiba ken teinbidiwako?” Kalan ka bom
keimsi nadane matow Antidk abiw tasa.

23 Kale Faul aka Antidk abiw kal sinsin au
nadanade beta kalo yak Galesia bakan so Fedgia
bakan so abiw yak abe maek abe ka bom adikum
afan kalin kinim im aket kuw Kkitid dakanyam
kamsa. 24 Kale kana badane, kinim mak am win
Abolas, aka Yu Kayak ade am abiw be Aleksanda
kalo tad Efesis kal tein be. Ade aka sung kidel
kuw bakamin kinim ade Got weng buk bo adikum

alam kal keisa kinim ade 2> aka Kamok leiw ki abo
alam kal keisa ade aka kalfalin dukum dim Yesus
sung uyo wanang kinim kikiw kilas bakayamaba,

kata aka Sinik Abem tademin kukuw bo am kal
banim. Aka Yon ami wok ban bomin kuw alam
kal keisa, 26 kayo aka tad kawed am kal weng kitid

weng kuw bakaya badano, Badasila so Akuila
so iyo am weng kidi nadiwade weng bakodaw,
“tadalo!” Akei dew yak ilim am kal Got leiw uyo
kiddsu dakafi kuku bakodawsiw. 27 Abolas aka yak
Akeisia bakan kal unono, kanamane, Efesis afan
kalin nikil fikal iyo dakodaw sauk kon goda ku
Akeisia bakan Yesus afan kalin bakoyam, “kinim
bela tad abiw tada kai, ken tadalo! Akino!” Kale
kudaliw Akeisia bakan unsu. Kale Abolas aka tad

Akeisia bakan tada nadanade Yesus afan kalin
wanang kinim Got min geleyamin dim aket ku-

dawsiw iyo dukum kuw dakdyamsa. 28 Kale Abolas
aka wanang kinim kin dim kal weng kitid weng Yu
Kayak so wengal fukan bom Got buk tem kal weng
dam uyo kukuya bom nadane bako, “Yesus be Got
Walusa Kinimo.” Yakansa.

19

Faul Efesis abiw bom weng kukuyamsa sung uta

0.

1 Kale Abolas aka Kodin abiw kal tein bada,
Faul atane yan leiw falala un bi yak Efesis abiw
una. Kale aka yak audomo, Yesus afan kalin
wanang kinim madik teinbidiw ka. 2 Kale nadane
dakadayam, “kiba Got aket kudawsiw uyo Sinik
Abem so dabudusiwe?” Yaka nade isik weng
atung fakadu bakodaw, “ba, nuka mak bakoyam,
Got Sinik Abem so beno kale bakoyamiw kal kei-
dongin banim.” Kaliwe, 3beta ayo Faul ddkaddyam
bako, “kiba yaknodin wok ban bomin uta bo-
sidiw?” Yaka nade isik bakodaw, “nuka Yon
wok ban bomin uta bosuduw.” Akiwade, 4 beta
Faul ayo bakoyam, “Yon aka ban keimin ibik
dukdmamin umi wok ban bomin uta boyamsa.
Kale aka bakoyam, ‘kiba kinim mak nam yan tem

tadokaba ami aket kudaw keim sidiwano! Kinim
am tadokaba win be Yesus ka.” Yakeisa ko.” Yaka
nade S5 ika bemi sung be kidi nadiwade Yesus

Kamok win tudow dim wok ban bosiw. 6 Kale
kinim ika wok ban bodiwade, Faul am teng dew

yak im dim tei sadano, Sinik Abem ayo madak
kiwa imuda nade ika weng kukum baka bom
nadiwade lum senin weng baka bom keimsiw.

7 Kale kinim bidi bako tade tam kilung kal ita
kanamsiw. 8 Kale Faul aka kayow alewbinon
uyo kawdkal tein bom nadano sun kuw tam Yu
Kayak kawed am une bom nadane weng kitid
weng kuw ilelya bom nadane Got ami kasak gu
sung be afano, kal bom aket dakfdyamsa. 9 Kata
kinim madik ika am weng uyo mak afan kale
kidilongin dako yon bom nadiwe kalam gu kadakal
Kamok ami kukuw uyo weng mafak bakamam
kamiw ka. Kale ika imada nadanade yak Yesus

aket kudawsiw kinim ita kuw imadew sun kuw
yak kukumin am umi win Taidanas kal une bom

weng afet bom bakansiw. 10 Kale bo kana bom
bidiw bi itol alew keidiw adikum Yu kayak so
Gadik kayak so Eisa bakan bidiw so iyo Kamok
weng sung uyo adik kidisiw ko.

11 Got kukuw makik makik dukum uyo Faul am
dim kanadaw badano, 12 kinim iyo iwak kiddmin
ilim but so wok fakudin lim so uyo kudew tad
Faul am kal malelaw kudew yak kinim asanusiw
iyo maleyamiw im asanin uyo banima nade im
sinik mafak kiwa imusiw iyo imada maek abe
unemsiw. 13 Kale Yu Kayak madik ikil kano ka
bom nadiw sinik mafak iyo fotabiw maek abe
unemaliw. Kayo kamane ikil iliso Kamok Yesus
win tudow dim be kanamumo, kalsiw. Kale ika
sinik mafak bakodaw, “Faul ami Yesus sung bakan
kaba, win tudow dim naka bakokam maek abalo
kaki ko.” Kalansiw. 14 Kale Yu kayak kanamsiw
bidi Sakiwa muduw fet kal ita kanamsiw. Kale
Sakiwa be bokal kayak as fakiw dakadawin kinim.

15 Kale am mak ddna ika be kanam aliwo sinik
mafak ayo weng atung fakudu bakoyam, “Yesus

be nalam kal ade Faul akal nalam kal, kata kiba
kan kiwta?” Yak badane, 16 beta kinim sinik dew
fakusa ayo yod matam im dim abe nadanade ata
tabano kalomo kinim bidi yanfau bom nadane im
lim kal uyo badal badal kutiyama am uyo kuda
kaim sau sau mayow misun biyaku sakabesiw.

17 Yu Kayak so Gadik so Efesis abiw bidiw
kawdak iyo kanodu weng bu kal kei nadiwe im
aket finganin so kei bom Kamok win uyo dukum
kuw tam so kufadawa, 18 bom nadiwo kinim seng
Yesus aket kudawiw iyo tad ilim kukuw mafak
ban keimin uyo kuw musun tei bidiwo, 19 kimon
akamin seng ikil iliso ilim buk uyo kinim wanang

kin dim faku kudew tad as abudsiw umi kun
uyo kuek kuek ding bako kal keidomo, deng seng
60,000 kina keida ka. Kalesiw. 20 Bemi leiw ki
Kamok weng uyo kitid kuw yak abe maek abe
matam dukumasu ka.

21 Adikum bo kanodune, yanol Faul ayo
Yedusalem kal unono kalanom nadane bako,
“naka Maseddoniya bakan so Akeisia bakan so
uyo fako yak Yedusalem kal tein si audokabi yanol

kawak tam Udom abiw unokabi.” Kale nadanade
22 Alam dakéadawin kinim alew Timoti so Idastas
so itaimaddala Maseddoniya uniwe, alami ata Eisa

bakan kawakal makso tein si ausa.
23 Kale bemi atan kawakal, kinim madik iyo
Kamok am kukuw kus utam wengal fukan bidiwo,

24 kinim mak am win Damitadias so alam wok
fakudin kinim so ika tum tong tuw ufek ufek

kidelin, kale ika tong tuw ibakamin Atemis so
umi Yol am so umi kit katiw katiw uyo kidel
bom kisol san aliw. 25 Kale beta Damitadias ayo
kinim bidi so kinim madik alam wok dew yak imi

wok dida dida bom dakodawa dakodawin so iyo
adikum gan dayama tadiwade bakoyam, “kinima,

kilim kal nuka nulum wansiki dusikin dim kal
moni seng uyo tademabu ka. 26 Kiba utamin, Faul

aka wanang kinim seng aket takoyam imadew
yak alam mit tem una Efesis abiw kayak seng
keidiw adikum bakan Eisa kayak so ika Faul mit
tem uniw. Kale Faul aka weng bako nada, ‘kim
got kinim teng tuw Kkidelbiw be atin got bayo.
Yakba. 27 Bewok be kail so ko, be nulum wan-
siki dusikin win kidel uta kuw kutinokabu ba,
kata alo got Atemis um Yol am win dukum uluso
kutinokabu. Ade uka Eisa bakan wanang kinim
so anang bakan adikum kuw tabodu so imi win
kufdmamin uyo win kutamomama win banim taw
keimamokabiw.” Yakane, 28 kinim wanang seng
seng ika be kidi nadiwade aket keng keiyama
weng dukum baka bom nadiwe bako, “Atemis
uka Efesis abiw kayak num dukumo!” Yul kalan
bom 29 wabising abiw dukum uyo adikum yak

aba maek aba au nadawade wakadu wakade tad
Maseddoniya abiw kal kinim alew Gayas so Adis-

takas so Faul so kamin kinim iyo imadew faku gidi
gidi imadew yak weng takenin am uniwe, 30 Faul
akal yak wanang kinim kin dim kadakal weng

bakamono kanamsa. Kata Yesus aket kukddawin
wanang kinim ita bayo kale dawtamansiw. 31 Ade

Faul alam awkinum kasal madik bakan kawak
umigawman gebom gebom ikil iliso weng kudaliw

tad bakodaw, “kaba yak wanang kinim kin dim
unemin bayo.” Akansiw. 32 Kale wanang kinim
yak weng takenin am unbiw, ika im kal banim,
kayo ikil weng kukum bakan bom yul kal bidiw



Sinik Abem 19:33 XC Sinik Abem 19:39

waw madik ikil weng kukum bakan bom yul kal
bidiw, kei bidiwe atinim kinim ikil aket fukan

bom watawo kale nuka tad kalak tadbuwe tad-
buwe? Kal bom amonsiw. 33 Yu Kayak im aket

Aleksanda ata weng mit kayak kai, kale nadiwe
ei fakodawiw net kin gubuyo kal tod teng kufoda
weng uyo sading kaliwo, ilim kin dim kal tod alam
kal ged sanin weng bakayamono, kale kanaba.
34 Kata kinim wanang ika Aleksanda atamomo,
aka Yu Kayak ka. Kale nadiwe ilim ban ban
adikum makuw yul abem kal bom bako, “Atemis
be Efesis kinim wanang nulum dukumo,” kale
kale bidiw bi atan mangam uyo alew banimsa.

35Kale beta abiw dukum kawak weng mit godin
kinim mak matam tod kinim wanang weng sading
kalin yakei nadane bakayam, “Efesis kinim kiba,
kidilin, adikum bakan kayak ika ilim kal keidomo,
Efesis abiw kayak ika got Atemis dukum ulum

Yol am so umi kit tum abid tikino kal kutina
madak tasu so bo Efesis kayak ita kin mo bidiwo,

kalanabiw. 36 Kayo kinim mak bako be ibakanin
wengo kaloma banim, be alam kanom sading
kalin, kiba aket fakan dadongin banim, wabising

kukuw mafak kanamin ba. 37 Kiba kinim alew
imadew tadiw, kata ika matam num Yol am yakot

mak wanongin banim ade weng mafak weng
mak num got Atemis umi bakamamongin banim,
kata imadew tad kalakal tadbiw kala. 38 Kaleyo
Damitadias so tum kidelin kinim so ika kinim weng
kanodawokabiw, beta kot uyo am danamin sun
kuw bisuyabu ade abiw taktakin kinim gebom
gebom so sun kuw teinabiw. Gebom gebom im
kin dim ika ken taktakyamin kala. 39 Kata kiba

ayo weng makso kai, kudew tad ukul ulum miso
taktakin ban kal kidel kuyo kudew tam kot keimin

ban unemin ko. 40 Kale num kanabuw be Kkail so
ta4, watawo kaleyo bd, nuka kamano ilik alokin

so weng takenin mafak kanabuw bo weng mit
banim, kayo be masi un tabudin kinim ika tad
imadew kot keidumo kalokabiw, kata nuka num
weng so mak nulum luk dudu bakanokabuw ba.”
41Yakei imaddla unsiw.

20

Faul Maseddoniya abe Gadik abe kamsa sung uta

ko.
1Kale Efesis abiw kawdk kinim wengal fukanin
uyo banimu nade Faul ayo Yesus aket kukadawin
kinim kalan dada tadiw weng bakaya bom aket
kuw Kkitid ddkanyam si nadanade kawakal Mased-
doniya unono, kale tein bidiwano, yakei imada
unsa. 2Kale aka abiw abiw seng tam tam abe bom
nadano kinim wanang iyo im Kkitid dakanin weng
seng kuw bakayam tada ki tad bi adik adik tad
Gadik 3 kal tein bi kayow alewbino kei nadanade
mewso dak siw am tem leiw Sidiya unono kalan
bomo Yu kayak iyo iwal weng gudulu nanbidumo
kalaniw ka. Kale nadano kayo aka kuda alam yan
tem fasiki Maseddoniya leiwo kal unsa. 4 Kale
be Faul alafin unsa b4, aka alaso kamin kinim
im win uyo Bediya abiw kinim mak Baidas am
man Sobata keida, Tesalonaikka abiw kinim alew
im win Adistakas so Sekundas so keidiw, Dedbi
abiw kinim mak am win Gayas keida, Eisa bakan

kinim alewbino im win Timoti so Taikkikas so
Tadofimas so keidiw, ita aso unsiw. > Kinim bidi

isik gebom tow Tadodas abiw kal tein bom num
leiw fen bom bidiwo, 6 nuka Budet Is banim wanin
umi ban uyo banima nade Filibai abiw uyo kuda

siw tem leiw tad bi am auok kal kei naduwade tad
Tadoas abiw kal kinim madik iyo itamuw kal bi

am fet kal keisuw.

Faul Tadoas abiw kinim Yutikkas tald dafosa
sung uta ko.

7 Kale wik mit kei kamakikiw am dandmin
kawdkal Got wanang kinim nuka num kanamin

kei tada tada ban imin wanin fakel bom wanumo
kanamom naduwo Faul ayo amsino imada unok-

abi. Kale nadano kayo weng kimis kuw kinim
wanang ulum kanom bakaya bada bi midiliw

am iw fakodawsa. 8 Kale num teinbuduw be
el am abin lu gine tam gine tam unsiw am kal

tein buduw ade be kaw tam yakom seng kaifo
kutidiw yakobuno, 9 kale kinim man kasa mak
am win Yutikkas, aka wati tem kadosiw kal tein
bom akal bada, Faul akal ulum kanom weng dok
di bakaya badane kinim ayo lukadim bikat akal

unom nadanade bilat dew tad bi maddk bakan
dada nade kinim iyo ddk dew matam dadomane,

kinim ayo fikala ka. Akiw. 10 Kata Faul aka
wabising madak abe nadane kutin dak kinim alam
dim abe nadane alam teng uyo kinim falal daw tad
miki nadane bako, “aket luklakin b4, aka kaunsin

be!” Kale nadanade 11 beta tam el am kal budet
uyo fakela ku wane nadiwo Faul kanom weng

bakan sada ddna matam imadd una nade 12kinim
wanang iyo kinim sinik tad yakuba ayo dew kalfal

kalfal ilim abiw unsiw ko.

Faul Tadoas abiw kuda Miletas abiw unsa sung
uta ko.

13 Kale nuka ddk siw tem leiw yak Asos abiw

kal Faulleiw fen suduwo, tadano, makuw unumo!

Kale nusik siw tem leiw unsuw. Kata Faul aka
am aket kiwsik yak Asos abiw uniwo, naka yanol

yan leiw tadokabi, yakeise, kayo 14 afan aka tad
Asos abiw kal itamane, nuka dew dak siw tem
leiw yak Mitilin abiw kal am makuw kei suduwo,
15 matam kawdk kalo siw tem leiw yak Siyos abiw
suduwo, beta kutim matam kalo yak Samos abiw
suduwo, kutim matam be tad bi tad Miletas abiw
kal tad naduwe 16 Faul aka aket tetu, siw tem leiw
wabising Efesis abiw fako nadine yak Eisa bakan

unomi banim kano bi ki Yedusalem unokabino.
Kalesa. Watawo kaleyo ba, Yu Kayak imi God

Kamin ban bomin uyo nalaso ban bodono, kale
nadano 17 kayo aka Miletas abiw kawdkal weng
kudala tam Efesis abiw Yesus afan kalin im gebom
gebom itamiw tadino, kale weng kudala tam unu
kidi tadiw.

18 Kale ika tadiwe, Faul weng bakoyam, “naka
kamakikiw nam tad Eisa bakan kaddak tasi atan
uyo kibiliwso ki tein bidi nam kukuw teinanubi
uyo kibilim kal keisidiw. 19 Kale naka Yu Kayak
iyo iwal weng gudulu nanbidumo, kana bom
idum seng kunamabiw. Kata kamano be atin kilim
kal, naka sun kuw Kamok ami wok uta kuw faku
bom nadine naka nalami aket so fukan dayabi
b4 ade nam amanin seng keiyabi. 20 Kibilim kal
naka weng atung bo kuda atung kuw bakoyam
dakoyamon kalesi b, kata naka am make yak yak
ka bom nadine kinim wanang kin dim kadakal
kukuyamsi. 21 Naka Yu Kayak so Gadik kayak so

kinim gu alew, kiba sung kidel uyo bakayamino,
‘kim ban keimin uyo ibik dumam nadiwo nulum
Kamok Yesus aket kudawino!’ Yakeisi.

22 Ade kamane Sinik Abem ata tudo namadewa
Yedusalem unokabi, kata nam kal banim naka
yak uni yaknonamokabiw. 23 Naka nalam kal
keidomo Sinik Abem aka bakonam, ‘kaba uta
bom nadawo yak abe maek abe abiw dukum
dukum kawak unemokabaw uyo kaba idum so

kinim kamadew tam kalabus am kamtimin so
uyo utamanokabawo.” Nakeisa. 24 Kata naka

nalam teindmin umi luk so kalbi ba, kata nam aket
dukum ayo ki nalam wok kunam yak kanamalo
nakeisa, ki atin adik wakadalono, kalbi. Kale
naka Kamok Yesus wok kunam yak wanang kinim
sung kidel Got ami min gelemin sung bakayamalo
nakeisa, ki adik wakada banima kudono kalbi.

25 Kale naka kiliwso bom nadi Natim Got kasak
gu sung uyo bakayamusi. Kata kamane nalam kal
kiba atin asawil nam kibi uyo makso atamodiw
banim. 26 Kala kaleyo kano naka weng kitid
bakoyamon, kanamom kiba mak kalo makalo kei-
diw namti, be nam san ba. 27 Kale be watawo
kaleyo ba, naka Got ami aket tet bom kiba be
kanamino yakba uyo adikum kukuyamsi. Kale

naka be madik mak kutamo kudasi ba. 28 Kiba
ulum kanom kilimi uyo kin mo nadiwade Got

wanang kinim gu adikum iyo kidela kin modin
kala. Watawo kaleyo b4, Sinik Abem alata kiba
walu imu, kiba Got wanang kinim iyo siwsiw gu
taw kale kidela im kin modino, yakeise. Kale kiba

ilim ifemin kinim taw kei nadiwe kidela dakbu
im kidelin kala. Watawo kaleyo b4, Got aka alam

kaim tuw mo imuse. 29 Nalam kal, naka imada

unokabi ibakanin kukumin kinim ika sew mayan
atud taw ika tad kim wol fewa nadiwe Got wanang
kinim gu iyo taltalyamokabiw. 30 Kanamamokabu
kawdkal kilim kinim gu makuw teinbidiw ilita
matam nadiwe ibakanin kukuyamin uyo kuku
bom nadiw Yesus aket kukadawin kinim iyo aket
tako imadew yak uniw ilim weng kidiyamokabiw.

31Kale kidasu fasko bom aket fukan bom nadiwo
naka itol alewbino dakan keisi uyo ulum kano

midiliw so tdw so naka kim aket budun bom na-
dine im Kitid sdnin weng sawa uyo bakayamsi.

32 Kale kamane naka imaddli yak Got sikal
ban dim so alam min gelemin weng dim so umi
dim abiw, kale kamane min gelemin weng ukal
aket kuw kitid moyam nadune yanol Got wanang
kinim abem ufek ufek kudokabiw umi mimin dok
diyamin uyo kuyamokabu. 33 Naka aket wanana
bom kinim mak ami kisol so lim so ufek ufek so bo
faku kudew maek nalami kuw keiduko kanamsi
ba. 34 Kibil kibilim kal, naka nalam teng tuw

wok fakan bom kisol kud hom nadino naka nalam
ufek ufek iwabi so nalaso kdmin imi ufek ufek iwa
bidiw so uyo nalata kin moyamsi. 35 Kale nam
kukuw adikum kanamsi uyo kitid tabe nadiw yak
kinim baluta bidiw imi dakdyamin uta kukuyamsi.
Kale kiba be kitid kuw tabe fakudin kala. Kale
bela Kamok Yesus alam weng kale bakose uyo
aket fukan dadin kala. ‘Kinim mak aka awkinum
ufek ufek mak kukddawa namti, alam kanaba ta
bom dew yak atin ban kidel teibu, kata kinim
ufek ufek kudamin kuw keiba aka atin kidela dew
yak ban kidel dawtibu ba.’ Kalese.” Yakei nade

36 aka adikum iliso katun katun luko dék tein Got
ganlaw si nadiwe 37 beta ika amanin seng kei bom

yak daw tad miki bidiwo, 38 aka bako, “atin kiba
makso asiki natamokabiw bayo.” Yakano beta
atin amanin seng keimsiw. Kale ika alaso dak siw
ban todamin kal unsiw ko.

21

Faul siw tem leiw Yedusalem unsa umi sung uta
ko.
1 Kale beta nuka nulum nikil fikal iyo takada

imada naduwe siw tem tudun leiw tad bi tad
Kos abiw tad kal suduwo matam kutim unuw ki
yak Udos abiw fako naduwade yak Batada abiw

naduwe 2kawdkal siw mak utamomo Fonisia abiw
unono kanabu ka. Kale naduwe nuka yak siw

umi tem kal abe wok dang dim leiw 3 unom
naduwade kanet fen wok iwyak bakan Saibadas

bakan utam utam naduwade akamam tade wok
kakamo kal unom tad Sidiya bakan kal beta siw

uyo Taya abiw kal ulum ufek ufek uyo kal fakada
buduno, kawdakal nuka Taya kayak Yesus aket

kukdadawin kinim madik mak 4 itam naduwe iso
kal tein bi am fet kal keisuw. Kawadkal Yesus
aket kukddawin kinim iyo Sinik Abem kitid dim

Faul ayo weng bakaya badano, ika bako, “kaba
Yedusalem so unemin bdyo.” Akansiw. > Kata
nuka si nulum unemin am ddnamin uyo tadu
unumo kaluwe, adikum Yesus aket kukadawin
kinim so ilim muduw so alimal iyo abiw dukum
kuda imadew madak wok badang dadiwade, wok
ningning dim kal katun katun luko dudék di Got
weng bakanlaw si naduwe 6 “sidiwano.” aka aka
au naduwe yanol kawdak yak siw am tem unuwe,
ikil fasiki ilim abiw uniw ausuw.

7 Kale nukul Taya abiw kalo ulum kano tad
bi tad Tolemes abiw taduwe, Yesus afan kalin
nikil fikal ika tad imsek mikima audiwe, kal iso

tein si am makuw Kkei suduwo 8 matam imada
yak Sesadiya abiw naduwe yak Filiw am kal tein-
bisuw. Kale Filiw aka sung kidel weng bakayamin
kinim ade aka kinim fet kal walu imudiw Got
wanang kinim gu imi gong dakdyamin kinim mak
ade kinim kabe ko.

9 Kale am muduw wanang sei ki alalew ika
lum senin weng Got sung kinim wanang bakaya-
maliw. 10 Kale kawdkal bi am seng keiduwe,
Ium senin kinim, Akabas aka Yuddia bakan kalo

matow tadba. 1! Kale aka tad itam nadanade
yak Faul am wol kil uyo bamada kudew maek

alam teng so yan so uyo gei ku nadane bako,
“Sinik Abem weng kaleba, belami leiw taw be
ki Yedusalem Yu Kayak ika kinim wol kil kayak
be sok falala gei dau dew yak kinim mit kukum
dauyamokabiwo.” Kaleba. 12 Kala kidi naduwe
nuso wanang kinim so nuyo Faul dawtamanin
weng bakodaw, “kaba Yedusalem unemin ba.”
Akanuwe, 13 beta Faul weng atung fakadu num
bakoyam, “kiba, watawo kale aman bom aket
budunin kukdnabiwe? Naka ken kano sok gei
tabono kale faskobi ade ken naka Kamok Yesus
alam win dim Yedusalem kal fikalono kalbi.”
Kalesa. 14 Kale nuka atamomo num weng uyo
wakbak am aket takodawu kudaloma banim keida
ka. Kale nuka dabadd naduwe bakodaw, “be
Kamok alam aket bu kanoduk kaloma be ken
kanoduko.” Kale dabaddluwe, 15 beta yanol kawak
ufek ufek saksaku tabe naduwe tam Yedusalem
unumo, kale unsuw. 16 Kale tam unuwe, Sesadiya

abiw Yesus afan kalin kinim madik ita tad nuka
imadew Neson ami am kal aso teinino, kale
imadew unsiw. Kale Neson be wok iwyak bakan
Saibadas kayak ade aka kamakikiw alaso Yesus
ibik tein kdmamsa kinim ko.

Faul tad Yedusalem tademin sung uta ko.
17Nuka tad Yedusalem taduwe, Yesus afan kalin
nikil fikal iyo bako, “kiba ken kuw tadiwako?”
Yak bom weng umkayamsiw. 18 Kale suduwo

matam Faul akal keida madik nukul keiduw nikil
adikum nuka Yemis atamumo, kale yak audomo

Got wanang kinim gu gebom gebom iyo alaso
tein bidiw ka. Kale itam naduwe 19 Faul ayo
bakoyam, “ken teinbidiwako?” Yakei nadane aka
alam wok faku kdmin dim Mifiw kinim im iwyak
tem kawakal Got kukuw kanodawase umi sung
uyo adikum bakayamsa.

20 Tka Faul ami sung bakaba bo kidi nadiwe
Got win kufada bom nadiwe ika Faul bakodaw,
“nulum takon kaba, bo utamalo. Yu Kayak
kinim deng seng seng ika Yesus aket kukadawin
kinim Kkeisidiw, kata adikum ika ilimi sawa uyo

atin_kitid kuw tabe abodumo kalbiw. 21 Kata
ika kidilomo, kaba adikum Yu Kayak yak Mifiw

kinim im iwyak tem teinbidiw iyo kam weng
uyo bakoyam, ‘kiba awadik Mosus weng sawa

kalesu bo kuda nadiwo kilim man kal fut ban
boyamin uyo kuddlin kala. Kiba num dil kukuw

uyo makso fakuyamin ba.’ Yakei sadaw, kayo
22 nuka nulum kal ika kam tademin sung uyo
kidilokabiw, be nuka yaknamokabuwe? 23 Kaba
num weng bakokamokabuw uta kuw abodalo!
Watawo kaleyo b4, kinim alalew mak nuso bidiw

ika Got weng takadalawsiw. 24 Kale kaba kinim
bidi kalawso imadew nadawe iso wol fewaw yong
mamon kidamin ban uyo bo nadiwe kawta kisol
kudu moyamawo im gebom kon uyo adik fadet
bitoyamiwo, beta kinim wanang iyo kal keidomo
imi kam sung kudew yak Yu kayak bakayabiw
bo ibakabiw ka. Kale nadiwe ika katamomo,
kaba awadik Mosus sawa uyo adik abo badaw ka.

Kakin kala. 25 Kale be nusik kanom Mifiw kinim
Yesus aket kukadawin kinim bidi num aket tet dau
suduw umi weng sawa uyo sauk kon goduyam

bako, ‘kiba wanin ibakanin got wane ilkadabiw
uyo wanin b4, kaim uyo wanin b4, iniman fukun
bim ki angkukabiw uyo wanin ba ade sakadin
kamin ba.’ Yakeisuduw.” Kalesiw.

26 Kale sidiwo kutim matam Faul ayo kinim iso
yak yong mamon kidamin ban uyo bo nadiwe
beta tam Yol am nadiw bokal kayak as fakiw
dakddawin kinim kal keimin weng bakoyam,
“nuka yong mamon kidamin ban bobuw umi atan
uyo banimuno makuw makuw nuka Got wane
ilkddawin ufek ufek uyo kudew tademokabuwo.”
Yakeisiw ko.

Yol am kal Faul dew fakusiw sung uta ko.

27Kale yong mamon kidamin ban uyo bo bidiw
bi am fet kal mewso keida yong mamon kidalumo
kanamiwe, Eisa bakan Yu Kayak kinim madik tein
bidiw iyo Faul atam nadiwade ika wanang kinim
aket dakfoyamiwe, wanang kinim iyo Faul dew
faku kanada bom 28 bakodiw. “Isadael kinim kiba,
dakoyamino! Kinim belata tabe bom nadano yak
abe maek abe kinim wanang iyo kukuyam ka bom
nadane num sawa mit so num kinim so ade num

Yol am bulaso uyo kuw mafak dakanyam tabesa.
Kale kamane aka Gadik kinim iyo imadew tad
Yol am katam uyo kuw gulak dakanba.” Kalsiw.
29 Be watawo kaleyo b4, ika dil kal atamomo, Faul
aka Tadofimas Efesis abiw kinim, kata aso alew

Yedusalem kabiw ka. Kale im aket Faul aka dew
tam Yol am so kaba manon, kale ilim aket kuw kale
dabadasidiw kayo ko.

30 Kale adikum abiw dukum kinim iyo aket
keng keiyama biyaku kalo tada kalo tada bom
nadiwade Faul dew faku gidili dew Yol am fako
dabadaliw matam abiw aba nade wabising Yol
am awsom yal uyo kuek mo kudad nadiwade
31 Faul alumo kanamsiw. Kale umi sung uyo

tad Udom abiw un tabudin kinim im un tabudin
kamok dakung akei nadiwe bako, “Yedusalem

abiw be wanang so kinim so iyo aket keng
keiyama yuleng kal bom weng dudu una tada yu-
biwo.” Akiwe, 32 aka wabising un tabudin kinim
so imi gebom gebom so iyo wabading bakadu
imadew tad wanang kinim kanamubiw imi tem
tadiwe, wanang kinim iyo un tabudin kamok
atam nadiwe ika Faul faumin uyo kudasiw.

33 Kale un tabudin kamok ayo matam mewso
nadanade yak Faul dew faku nadane weng
bakoyam, “ayen sok alew tuw falfala gei
daudino.” Yakei nadane beta aka kinim wanang
dakaddyam, “kim aket aka kan ata ade aka
yakndmin ban uta keiyaba?” Yakane, 3¢ kinim
madik ika ngadak ngaddk bom weng mit kukum
bakan bidiwe, alo kinim madik ikil weng mit
kukum bakan bidiw kei bidiwe, un tabudin
kamok aka im weng dam mak kudongin dakosa.

Be watawo kaleyo b4, ika weng so yuleng so kei
bidiwo kayo, aka alam kinim bakoyam, “Faul ayo

dew un tabudin kinim ilim am unino.” Yaka
nade 35 Faul ayo dew tam d4balim mewso un

sidiwo wanang kinim iyo atud seng kei nadiw
ankabidumo. Kal bidiwo, un tabudin kinim iyo
Faul dafo gada dew abe bidiwe, 36 wanang kinim
seng iyo iliso dang tein ei bom yul abem kal bom
“ankabidino! Ankabidino!” Yakansiw ko.

Faul kinim wanang weng bakayamsa sung uta
ko.

37 Kale un tabudin kinim iyo Faul dew wakas
tam ilim am unumo kanamiwe, Faul ayo un
tabudin kamok dakadalaw, “naka ken weng mak
bakokamomine?” Akane, kinim asik weng atung
fakadu Faul bakodaw, “kaba Gadik weng bakanin
kinim bade ba?”  Akei nadanade bakodaw,
38 “nam aket kaba sin kinim mak Isiw kayak imi
gawman so ginan bom nada un tabudin kinim
seng (4,000) iyo imadew anang iwan sed gisa
bakan unsa, be kawta memako? Kakbi.” Akane,
39 Faul weng atung fakadu kinim bakodaw, “b4,
naka Yu Kayak ade naka Tasas abiw Silisiya bakan
kal namusiw ade naka Tasas abiw abem kayak.
Kale ken namadalaw wanang kinim iyo weng
bakayamono.” Akane, 40 un tabudin kamok ayo
Faul au, akei dabaddla matam abalim tod teng
yauyau kala, wanang kinim iyo sading kaliwe,
Faul ayo ilim weng Adameik weng tuw bakoyam,

1 “Aul fikal kiba, nam ban mak keidongin
banim umi sung uta bakoyamono kali uyo kid-

inamin!” 2 Yakane, ika kidilomo, Faul aka nu-
lum weng bakoda ka. Kale nadiw atin sading
kaliwe, aka bakoyam, 3 “naka Yu kayako Silisiya
bakan Téasas abiw kal namusiw, kata naka tad
abiw dukum kaddakal matam fasu nadi, kukumin

kinim Gameliel am akfak tem kal adikum num
awadik kasal sawa weng mit uyo kukunama nade

nayo kitid kuw tabe, Got kukuw uyo fakusi ulutaw

kamano kibil kitid kuw tabe faku bidiw ka. 4Naka
dil bo wanang kinim kan ata Yesus ami kukuw

abo_bidiw ika kus itamansi. Kale naka kinim
madik kata anudi fikalansiw ade naka wanang so

kinim so iyo imadew faku imadew tad kalabus
am imtimsi. 5 Kale bokal kayak so kansol seng so
ika ken natamiw, aka afan bakaba nakodiw ka.
Naka im sauk kon kunam yak Damaskas Yu Kayak
Yesus afan kalin iyo faku imadew tadalo! Nakiw
ka. Kale naka yak faku imadew tad Yedusalem
kal sok gei imudono, kale abe bidi 6 atan tad gu-
bidim bikida Damaskas mewso ta sidino, kin bing
bing dadin taw abid tikin kaw tam kalo yakom
lukluk uyo tad lat yako falala namuduno, 7 naka
bilat dak bakan abe sidino, weng mak bakonam,
‘Saul! Saul! Kaba watawo kale nam mafak
ddkanbdawe?” Kalane, naka dédkaddlaw, 8 ‘Kamok
kaba kan kawta?” Akine, kaw tam bako, ‘naka
Yesus Nasadet kayak kalam nam mafak dakabaw
nata ko.” Nakane, 9 Kinim nalaso tadbiw ika lat
kalin bude utam nadiwe ika nam weng bakanaba
be kidi ausiw, kata um mit mak kal keidongin
banim keidiwe, 10 beta naka dakadalaw, ‘Kamok,
naka yakanokabine? Akine, beta Kamok ayo
bakonam, ‘matam tod nadawade Damaskas abiw
unalo! Bemi abiw kawakal kinim mak ata Got ami

kanamalo kakin umi sung uyo bakokamokaba.’
Kalane, 11 nalam kinim naso tadbiw iyo nam kin
uyo lukluk ta bom kin kuwdanamano kayo teng
namadew fakudiw Damaskas abiw unsuw ko.

12 Kale Damaskas abiw kal kinim mak weng
sawa mit utamsa kinim am win Ananayas aka
adikum Yu Kayak kawak bidiw ika bako, ‘aka
kinim kidelo.” Akandliwo, 13 kale aka tad natam
mew nalaso tod nadane bako, ‘nalam ning Saul
kam kin uyo asiki badalo” Naka nade ‘mew ale
taw nam kin uyo bamas kalune, ken kin badi ka.’
Kali nade 14 aka bako, ‘nulum awadik kasal imi

Got ata walukamudino alam aket fukanin kana-
malo, kakba uyo kal keibaw kuw, Got alam kinim

kidelok ayo atam nadawe alam bon tem weng
uyo kidilalo. Kakei nadano ko. 15 Kale kawta

am_kin walamin kei nadawe kalam ufek ufek
utabaw so kidibaw so uyo wanang kinim adikum

bakayamokabaw. 16 Kale kamane kaba sun ale au
nadino kalin b4, kata kan tod nadawe Yesus alam
win gan da wok ban uyo bodawo, kam ban keimin
uyo lukuw kudakamako.” Nakeisa.

17Kale naka asiki tad Yedusalem kal tam Yol am
Got ganlaw bom nadino wisin tem kal 18 Kamok

atamomo weng bakanaba ka. Akine, bakonam,
‘nam kanokabi sung uyo mak kidikamokabiw ba.
Kala kaleyo wabising Yedusalem kuda nadawo
unalo!’ Nakane, naka weng atung fakadu
bakodaw, 19 ‘Kamok kaba, wanang kinim bidi
naka ilim kal, naka wanang kinim kalam aket

kukakabiw bidi kawed ame tam tam ka bom nadi
wanang kinim iyo sok gei imkan bom nadine

yanfau bom keimusi 20 ade suwayo kam weng

bakanin kinim Sitiwen angkabisiw ayo nalaso

mew tod bom nadi nam aket kidelo kal bom nadi
im ilim kal uyo nata kin mo bidino, anbisiw ka.’

AKi nade 21 beta Kamok bakonam, ‘unalo! Naka
kamadali sikam un bi Mifiw kinim itamokabaw.’
Nakeisa ko.”

22 Kale wanang kinim iyo Faul weng kidi
bidiw bi weng adik adik baka badane, beta ika
weng dafo yul kal bom nadiwe bako, “anbiduw
fikalako!” Kal bom nadiwe bako, “kanamin kinim
be bakan dim kadak sun boma bayo.”

23 Kale yul kal bom nadiwe, ilim ilim uyo
guleladiw sakabu dak gisa kikidu kudaliw abid
une budune, tal kutada bidiwo, 24 un tabudin
kinim kamok ayo alam kinim bakoyama, “tad
Faul dew tam kilim am kal fau bom nadiwe weng
mit dakada bom ‘watawo kale wanang kinim ika
kam akikam bom yul kalanubiwako?’ Akanino!”
Yaka nade 25 ika dew tam am kal da sok gei dau
faumumo kanamiwe, Faul asik mew un tabudin
kinim im gebom mak tod be am bakodaw, “naka
Udom kayak tatun, kale nam ban keimin uyo
kiba utamongin danim kale be kiba afan gawman
abem uyo au kaluno nanfaumokabiw bade ba?”
Yaka nade 26 un tabudin kinim gebom ayo Faul
weng bo kidi nadanade imada tad un tabudin
kinim kamok weng bo kudaw nadane bakodaw,
“kinim be Udom kayak tatun, kale be yakanamok-
abawe?” Akane, 27 un tabudin kinim kamok ayo
yak Faul atam dakadalaw, “bakonam, afan kaba
Udom kayake?” Akane, Faul aka bako, “au, naka
Udom kayak tatun ka.” Akane, 28 beta un tabudin
kinim kamok ayo Faul bakodaw, “naka kisol

dukum kuw Udom kayak keimin umi kun kuyam
mosi.” Akane, Faul asik bakodaw, “Kata naka
Udom kayak tatun namusiw.” Akane, 29 kinim
mewso todbiw Faul ddkadalawumo kalebiw iyo
wabising dabada uniwade, un tabudin kinim
kamok aka aket finganin so kei kidilomo, “Faul aka
Udom kayako naka ayen sok tuw gei daubi ka.”
Kalesa.

Faul Kansol dim weng bakansa sung uta ko.

30 Kale am mak dé&na un tabudin kinim kamok
ayo mit fen bom watawo kale Yu Kayak ika Faul

be kukuw mafak kanabano akanubiwe, kalono
kalsa. Kale aka Faul ayo sok ba dabada nadane
adikum bokal kayak as fakiw dakadawin kinim so
gebom gebom so iyo gan ddyama tad kansol am
tadiwe, Faul ayo dew madak ilim kin dim tasa ko.

23

1Kale Faul ayo kin atud kin ba tudun kaek fen
kansol itam nadane bakoyam, “nalam nikil fikal
kiba, naka Got ami kin dim kal kanam kamubi ade
kamane akal nam aket kidel keinam buduyo nam
fatom banim keibi ka.” Yakane, 2 bokal kayak
Ananayas ayo kidi nadane kinim Faul mewso tod
bidiw im bakoyam, “bon dakel daudino!” Yaka
nade 3 Faul asik bakodaw, “mas mas as taw kal
kuw kaba, Got akal kano kokaba! Kaba sawa abo
bom nam kukuw taktakbaw, kata alo kaba sawa
lukel bom bakoyam ‘alino,” kalbaw ka.” Akane,
4 kinim Faul mewso todbiw iyo bakodaw, “Ae,
kaba Got ami bokal kayak be watawo kale weng
mafak weng bakanlawawe?” Akiwe, 5 Faul asik
weng atung fakadu bakoyam, “nikil fikal kiba,

naka kal kei aka Got ami bokal kayak be akon-
gin banim! Kale Got ami buk tem weng uyo
bako, ‘kiba kilim kin modin ayo weng mafak weng
bakadawin bayo.” Kalesu.”

6 Kale Faul aka itam alam kal keidomo kinim gu

madik bidi Saddusi kinim ade madik bidi Fedasi
kinim ka. Kale nadane kansol dim weng dukum

kuw bako, “nalam nikil fikal kiba, naka Fedasi

kinim ade natim akal Fedasi ka. Naka mimin dok
di bom kinim wanang fikalesiw, ika tala tabok-

abiw, kal bidino, kayo ika kadakal kot keinamumo
kanabiw.” Kale sadano, 7 Saddusi kinim so Fedasi
kinim so iyo wengal wengal bom nadiwe kinim
ilita todbiw iyo takas tako dau wengal fukansiw.
8 Kale Saddusi iyo bako nadiwe, kinim fikalesiw

ika afan tala tabodiw banim ade kadak be ensel so
ba ade sawkal so ba! Kalanabiw, kata Fedasi itane

bidi afan kano bidiwo. Kaleyabiw, kayo ko.

9 Kale ika weng dukum kuw ngaddk aka aka

bom nadiwe Fedasi sawa kukumin kinim madik
isik matam tod weng kitid kuw bakodiw. “Nuka

kinim be fen dadomo am ban keimin banim ka.
Kaluw, kale kiba aka sawkale, ensele ita kanamin
weng bakodabiw manon namti, nuka yaknamok-
abuw?” Kaliwe, 10 atin kal wengal dukum kanam
tabiwe, un tabudin kinim kamok aka itam fingan
bom aket kuw bako, kamano ika Faul be kung dew

kal una kal una keimom iw tei wakel wakel but
kuw keidokaba. Kale nadane alam kinim iyo kitid

weng bakoyam, “wabising dak kinim tem Faul ayo
fit dew tam kilim am unino!” Yaka, ika madak
walu dew tam ilim am unsiw.

11 Kale beta sin matam kawdk ami midiliw kal
Kamok Yesus ayo tad Faul mewso tod nadane

bakodaw, “aket kitid fakadd toddmin kuw ka!
Kaba nam sung Yedusalem bakansaw taw Udom
abiw ukal ulutaw kanom bakanal kala.” Akeisa.

Yu Kayak iwal weng gudul dau Faul alumo kale-
siw sung uta ko.

12 Kale kutim matam Yu Kayak iyo tada tada
gei dau weng gudulu aket makuw keimin weng
mak bako, “imin so wok so ufek ufek so mak
wanokabuw b4, alam kano si Faul ayo anbiyo

kuw wanokabuw.” Kalsiw. 13 Kale kinim im
kanamsiw bidi kinim deng make alo mak bako

tam kin kal ade tamso ita kanamsiw. 14 Kale
ika yak bokal kayak as fakiw dakadawin kinim so

gebom gebom so itam nadiwe bakoyam, “nuka
aket makuw keimin weng mak bako naduw imin

so wok so ufek ufek so mak wanoduw banim
kano si Faul ayo anbi naduwo kuw, 15 kale ka-

mane kawso kansol so kiba weng mak kudaliw
tam Udom un tabudin kinim kamok atamuno,
Faul ayo dabaddyama madak abano, kiwta kasen
kei, am weng mit kal keibuw, kale tadano nuka
atin kidasu makso weng mit dakafimumo, kale dew
tadiwe, nuka leiw isko suduw tad bi tad mewso
kadak tadano anbidumo.” Yakansiw.

16 Kata Faul alam wanang man aka im weng
gudulu Faul alumo kalin weng be kidi nadane wu
yak ilim am wakas tam Faul bakodawane, 17 Faul
ayo un tabudin kinim im gebom mak gan da bako-
daw, “man kinim mat bela dew tam un tabudin
kinim kamok dadawo, aka weng mak bakoda-
wono kanaba ko.” Akane, 18 un tabudin kinim
gebom ayo dew tam kamok dadaw nadane bako-
daw, “man kinim mat bela weng mak bakoka-

mono kalba. Kale aka Faul sok gei tabe be ata
bakonam, ‘man kinim mat bela kamok weng mak
bakodawono,” kalbano, nakano dew kam tadi.”
Akane, maek 19 teng faku dew yak nadane bako-
daw, “wataw weng uta bakonamono kanabawe?”
Akane, 20 man ayo bakodaw, “Yu kayak ika weng
gudul dau, au kale amsino kal tad ddkaddakamiw
Faul ayo dabadayamaw dak kansol dim una kasen
kei am sung uyo kidasu makso kidilum kai, kale
tadokabiw ko.

21 Kata kaba im weng so mak kidiyamin b4,
kinim deng make alo mak bako tam kin kal ade

tamso ita kanabiw. Kale ika wana bom wow biki
Faul am leiw fenokabiw. Ika aket makuw keimin
weng mak bako, ‘nuka imin so wok so ade ufek

ufek mak so wanin ba ulum kanom si Faul ayo
anbiyo kuwo.” Kalebiw. Ika kam weng ki, au
kalalo kal bom teinbidiw ko.” Akane, 22 kamok
ayo man bakodaw, “kaba kinim so mak bakodaw,
naka am weng bakadaw unbino, kalin ba.” Akei
nadanade dabadala matam abe unsa ko.

23Kale un tabudin kinim kamok ayo alam kinim
gebom alew mak gan dayama, tadiwe bakoyam
“kiba yak un tabudin kinim deng bati kal ade
bako bokuw kal (200) mak, iniman auos kudew
kamin kinim deng alew mak bako tade yak kilung

kal (70) mak ade wanuk so un so fakudin kinim
deng mak ade bako bokuw kal (200) mak iyo kidel

imti sidiwo, midiliw atan sinik bati dim abuno
kal Sesadiya abiw unokabiw. 24 Kale Faul aka
yak gawman kamok Filik atamokaba. Kale kiba

iniman auos mak bidita am fabudu kudew tam
tam unokaba, kale kidel kutidawin kala.” Kale

nadanade 25 sauk kon mak god bom kalana ko.

26 Kaladdias Laisias nata sauk kon bela gawman
dukum Filik kam godukami.

27Kale kaba ken tein badawe? Naka kinim bela Yu
Kayak ita dew faku alumo, kalebiw. Kata
naka weng kidilomo aka atin Udom kayak,
kala kaleyo kayo naka un tabudin kinim
fotabi yak kinim teng ban dim kaikel kail
ba takeikudawsino, 28 naka imkandadabiw
mit buta watawo kale kanadabiwe, kale kal

keidono kale nadi dew madak ilim kansol
dayamasi. 29 Kale naka fen dddomo im Faul

kanadawin weng be ilim Sawa lukelyam

badano kanadabiw ka. Kalesi. Kata ika kot
keidaw au kanodin weng tudow dim uta

ken anbiduw fikalako kale sidiw ba ade ika
sok gei daudoliw banim ka. Kale dabadasi,

30 kata naka weng mak kidilomo Yu kayak
ika iwal weng dokan bom alumo, kalaniw
ka. Kale naka wabising dabadali kam fi-
nang tada. Ade alo naka am kanadabiw
kinim bidi bakoyam imadali tad kalam dim
kal nadiwo im kanadabiw weng mit uyo

bakokamin kala.
Kalesa.

31Kale un tabudin kinim iyo gebom weng kidi-
law nadiwade Faul dew midiliw tad bi tad An-
tibatidis abiw kal sidiwo, 32 kutim matam iniman
auos kudew kamin kinim ita Faul dew Sesadiya
uniwade, adikum un tabudin kinim itane ilim
yan tem ilim am tasiw. 33 Kale iniman auos
kudew kamin kinim ikil tad Sesadiya nadiwade
sauk kon uyo gawman dukum kudabiw kuw Faul
dabaddliw yak alam teng ban dim abane, 34 beta
gawman kamok ayo sauk kon ki nadane Faul

dakadalaw, “kaba yaknamin bakan kinim?” Akei
nadane kal keidomo, “Faul be Silisiya kinim ka.”
Kale nadane 35 bakodaw, “naka kam weng mit
be kalam kanakabiw kinim iyo tadiw ka. Kaleyo
beta kidilokabi.” Akei nadane alam gebom kinim
bakoyam, “dew yak Edot ami am dukum kal dawti
kin mo tein sidiwano.” Yakeisa.

24

Filik am dim kot keimsiw sung uta ko.
1Kale Faul ayo dawtidiw bi am auok kal keida
nade bokal kayak Ananayas ayo gebom gebom

madik so sawa mit utamsa kinim am win Tedtulas
soiyo tad Sesadiya abiw kal nadiwe Faul ayo gaw-

man dukum kinim Filik alam dim kot taktakiw
ka. 2 Faul ayo gan dddawiw tam unane, sawa

mit utamsa kinim Tedtulas ayo Faul kanadabiw
weng uyo Filik bakodaw, “Au nam kamok kidel
nuka kam kin modaw kalam akfak tem ken abino,
kale kimis tein bom kalfal bom tein buduwade,
kam aket kidel fukanin uta ta bom kinim wanang
iyo imadew maek abin kidel dadaw tein bidiw
ka. 3 Kaleyo anang bakan adikum nuka kam

kukuw kanabaw bo atin keno kal bom sun kuw
kalfalin dukum kukakabuw. ¢ Kata naka weng

kimis bakodono kanabi b4, naka weng bo katiw
bakodono kanabi. Kale kaba kidilawano!” Kale
nadane bako, 5 “nuka kinim bela atamomo aka
atin ban kelmm kinim ka. Akeibuw. Kale aka
anang bakan adikum Yu Kayak wanang kinim iyo

aket keng wakayamdaba. Kale aka Nasadin kinim
gu makuw imi gebom kinim. ¢ Kata aka Yol am
uyo kuw gulak dadono kal badano kayo nuka dew
fakubuw, 7 kata num un tabudin kinim kamok

am win Laisiyas, aka kitid dukum kuw tabe tad
num teng dim kail ba takeikudawse. 8 Kale kaba
kalawta am weng abo atam kal keidomo num

kanadabuw bo adikum afan ka. Kalal kala.”
Akeisa. 9 Yu Kayak ika iliso Tedtulas wol fewiw

Faul weng kanada bom bako, “am weng adikum
bo afano.” Akansiw.

10 Gawman Filik aka Faul bakodaw, “kawsik
weng bakanalo!” Akane, Faul ayo bako, “nalam
kal, kaba itol seng bakan kadak imi kinim wanang

taktak ausaw. Kale naka kalfalin so tad kam mit
tem tod nalam kal ged sanin weng bakodono kali.

11 Kale kaba kabalawta utam kal keidalo! Naka
am ddnamin kilung kal keidongin banim dako

aluno, naka tam Yedusalem kal Got suksukono,
kale unsi. 12 Yu Kayak kananabiw kinim ika mak
natamiw, naka kinim so mak Yol am kal wengal
fukodongin banim. Yu Kayak kawed am kal kinim
so mak aket keng wakdyamongin banim ade abiw
dukum kal yak abe maek abe ka bom wanang
kinim aket keng mak wakdyamongin banim. 13 Ade
ika im kot keinabiw umi weng mit uyo mak kufi
taw tei bo afano kakodiw banim ka. 14 Kata naka
bakokamon, naka Yesus leiw abo bom nulum
awadik kasal Got win uta taken bidino, ika bako,
‘Yesusleiw bo afan bayo.” Kalanbiw. Naka adikum
ufek ufek Mosus Sawa so lum senin kinim weng
so buk tem godusidiw be au be atin afan.” Kalesi.

15 “Ade mew Kkinim imi Got am_dim mimin dok
diydmin taw naka mimin dok di kinim kidel kidel

ika tala tabokabiw ade kinim mafak mafak so ikil
iliso tala tabokabiw. Kalbi ka.

16 Kaleyo naka sun kuw nam aket bo mak Got
tada kinim tadiw uyo ban mak keidomino kale

dufoydbi. 17 Kale naka kalo abiw mak mak ka bi
itol seng banima nade asiki tad Yedusalem tasi
uyo nalam kinim kisol banim imi min Kkisol ge-
leyamin kudew nadine Got fet dawkadawin ufek
ufek kudew, au tasi. 18 Naka yong mamon Kki-

damin ban bo nadine Yol am kasadam tem kal
tein alino, ika natamsidiw, kata wanang kinim

seng iyo naso mak teinongin banim ade naso
mak im mafak dddongin banim. 19 Kata Yu Kayak

madik Eisa bakan bidiw ita afan tadin nam bude
ita nam namakanin weng so namti, ita ken tad

kalam kibi dim kal nam kananamin weng uyo

bakokamodiwo ka. 20 A bede mew kinim kadak
tod bidiw ilita nami tam kansol dim kot keimsi kal
nam ban keimin so mak utamsidiw namti, be ikil

bakokamin. 21 Naka weng makuw be ki ilim kin
dim kal matam tod gan dayam, ‘nam aket afan Got
ayo kinim fikalesiw iyo ifodokabano.” Kalesi be
kuw atamiw mafak ba namti, be ki bakokamino.”
Akane, 22 beta Filik aka Yesus ami kukuw leiw
uyo atin alam kal keisa, kale aka adik adik kot
atimin weng bakoyam, “un tabudin kinim kamok
Laisiyas ayo tadano naka kim kot bo afetokabino.”
Yakei nadane 23 un tabudin kinim imi gebom
weng daudaw, “kaba, Faul be dew tam kalabus am
dawti kin modokabaw, kata aka ken gulbal katiw
so dabadaliw tein badano, alam duw ifin ikil ufek
ufek mak waktuwa be uyo dakodaw kudewlaw
tadum kaliw namti, ken kudew tad dakadawino.”
Akeisa.

24 Si am seng banima nade gawman Filik aka
alam kadel Dudusila uka Yu kayak wanang, kale

uso tad Faul kalan dadiw tada am Yesus Kadais
aket kudawsa weng uyo bakadaw bada kidilaw

bisu. 25 Kata Faul ayo kukuw kidel faku biyadmin
weng so alam tatun kudkeiku biyamin weng so ade
taktakin am dandmin tadokabu umi weng so uyo
kuek di bom bakadaw badano, Filik ayo fingénin
so kei nadane bakodaw, “kuin kaba, kanodaw ki,
kuda ken unalo. Naka alo yanol katow kal weng
makso kidilono, kalokabi, beta ayo weng kudali,
kam finang tadokabu ko.” Akana nade 26 Filik

aka kanadawino Faul ata kisol mak kunamano
min tald dabadalono, kale nadano kayo sun kuw

ganla badano weng bakanlawsa. 27 Kale bi itol
alew banima nade gawman Bodsias Festas ayo
tam Filik abin kudula nade Filik am aket kanodi,
Yu Kayak im aket kidelyamako. Kale nadano kayo
Faul ayo kalabus am kal dabadasa ko.

25

Gawman Festas Faul kot weng kidelsa umi sung
uta ko.
1Kale kamok Festas aka tam gawman abin uyo

kudu nadane si am alewbinon kuw kei nadane
beta Sesadiya abiw kuda tam Yedusalem unsa.

2 Kale aka tam unane, bokal kayak as fakiw
dakadawin kinim so Yu kayak gebom gebom so iyo
tad alam dim nadiwade Faul dok didawin weng
uyo kamok Festas bakodawsiw. 3 Kale ika mamsal
weng bakodaw, “kaba ken aket dauyam, au kalaw
kam kinimiyo Faul dew tad Yedusalem tadoliwe?”
Akeisiw. Be watawo kaleyo bd, im aket kasen
kei kanodaw leiw wow bikidom Faul anbidumo,
kale nadiwo kayo ko. 4 Gawman Festas ayo weng
atung fakadu bakoyam, “Faul aka Sesadiya abiw

kal kalabus am tein beno, mewso naka kal un-
ongin keimi. 5 Kale bede kilim gebom gebom iyo
mak imadaliw tadiwo, naso tow abiw kal naduwo
kinim ayo fen da am ban so keisene, kale naduwo
kiba weng dok didaw kanadawino.” Yaka ko.

6 Kale gawman Festas ayo iso si am luwan
kalo, nangal kal memak banimano tow Sesadiya
abiw una nade sin kutim matam yak kot tak-
takin ban dim tein Faul am weng kidilono kale
nadane kinim bakoyam Faul dew tadino, yakane,
7heta Faul ayo tadane, Yu Kayak Yedusalem kalo
tasidiw iyo tad falal dau tod nadiwade kinim
dam mafak ddkamin weng imuk uyo bakada bom
dok didawiw, kata im weng bakanbiw uyo atin
weng dam mak baka bom afan kalongin banim.
8 Kata Faul aka alam kal ged sdnin weng bako,
“naka Yu Kayak im sawa so ilim Yol am so mak
mafaka kuyamongin banim ade Udom gawman
gebom dukum Sisa alaso mak daw mafak daddongin
banim.” Akane, 9 beta gawman Festas ayo Yu
Kayak im aket kidelyamako, kale Faul dakadalaw,
“kaba, ken Yedusalem unono, kalbawe? Yak
nadawo kal im kanakamin weng uyo nalam dim

bakodaw taktakukamomine?” Aka nade 10 Faul
weng yan kidaw “Sisa ami kot taktakin ban todbi

kalakal kot keidongino ka. Kaba atin kalam kal
keisaw, naka Yu Kayak im ban mak keiyamongin
danim. 11 Kata naka ban keidino afan sawa uta
bakonam fikalalo naku, bu ken fikalomi. Kata ka-
mane naka Yu Kayak im kanandabiw bo afan weng
dam ba kai, kinim so mak namadala yak im sikal

dim abomi banim. Kale naka kamane Sisa ami
dim kal nam kot uyo keimono kali ka.” Kalane,

12 gawman Festas ayo kansol so weng bako, au.
Kale nadiwe Faul bakodaw, “kaba Sisa am kin dim
kal unono kalaw, kale afan kaba unokabawo.”
Akeisa ko.

Gawman Festas kamok Akidiwa Faul sung mit
ddkaddlawsa sung uta ko.

13 Kale am sin sin au nadiwe Kamok Akidiwa
so Bednis so mikim iyo tad Sesadiya abiw gaw-

man Festas tein badawako? Akanumo, kale
tadiwo, 14 kawdkal am seng sin sin bom nadiwo
gawman Festas ayo Faul ami sung uyo Akidiwa
bakadaw bom nadane bako, “kalakal kinim mak
gawman Filik ata kalabus am kal dawtida teinsa.
15 Kale naka yak Yedusalem kal unino, Yu Kayak
imi bokal kayak as fakiw dakadawin kinim so
gebom gebom so iyo tad Faul kanada bom nadiwo
tad nam dakadanam, ‘kawta, daw mafak dayo,
nak bhidiwo, 16 naka bakoyam, Udom kinim num
kukuw be kinim mak kanadabiw kai, dew tad

kanadabiw kinim ilim kin dim kadakal alam
kanadabiw weng uyo akal alam kal ged sanin

weng uyo bakoda taktak ku utamo kuw yanol dam
mafak dakamin. Yakei nadi 17 ika tad Sesadiya
kalak nadiwe sun ale audongin banim kutim
matam tam kot taktakin ban dim tein nadine
kinim bakoyam, ‘kinim be dew tadino!” Yaki
dew tadiwo, kot keimsuw. 18 Kale kinim imi Faul
kot keidawumo kalebiw iyo matam todiwe, nam
aket bude Faul aka ban dukum mak keisano, tad
bakonamokabiwo kalesi, kata ika sk weng kukus
kukus uta bakansiw. 19 Ika ilim awadik kasal
sawa weng so kinim mak win Yesus aka fikalesa,

kata Faul ata baka bom aka kaunsin beno kal
badano umi kalan be ki kanada bidiwo, 20 naka

weng umimit bo mak kidela kal keidongin banim,
kayo naka Faul dadkadalaw, ‘kaba aket afan kale

tam Yedusalem abiw kalam kanakabiw kinim ilim
kin dim unawo, naka kal kam weng mit uyo tak-

takono?’ Aki nade 21 Faul am weng, ‘bayo, naka

Udom kamok dukum Sisa am dim kal alata nam
kot weng uyo kidelokabano.” Kalano kayo naka

dabadali yak kalabus am kal badano, yanol naka
am leiw uyo kidela daudawino yak Sisa atamako,
aki tein be.” Kala nade 22 beta Akidiwa ayo
gawman Festas bakodaw, “nam aket naka nalaso
kinim am weng uyo kidilawono, kalbi.” Aka nade
gawman Festas weng yan bakodaw, “kaba amsino
kal am weng uyo kaba kalawta kidilawo.” Akeisa
ko.

Faul Akidiwa weng bakadawsa umi sung uta ko.
23 Kale matam kutim Akidiwa so Bednis so
iyo kamok ilim kal abem abem ki miki dabada
tade tam taktakin am un tabudin gebom gebom
so abiw dukum gebom gebom so tein bidiw kal
tadiwe, gawman Festas ayo alam kinim mak bako-
daw, “Faul dew tadalo!” Aka dew matam tadane
beta 24 gawman Festas ayo bako, “kamok Akidiwa
so kinim nuluso tein bidiw so kiba, kinim bela
atamino, adikum Yu Kayak kinim mit Yedusalem
tein bidiw so tad Sesadiya tein bidiw so ika am
sung uyo kudew tad nam dim ngadak ngadék
bom, ‘mew kinim be dabaddalaw sun boma banim.’

Nakan31w 25 Kata naka am ban mak atam nadino
masi, umi laban uta talulawo fikalako kalongin

banim kayo aka bako, ‘nam kot uyo Sisa dim
kal keidokabino.” Kalano, naka dabadali Sisa
dim unokabano, kalesi. 26 Kata naka am ban

keimin fenusi uyo mak kidela utam nadino masi,
sauk kon mak nulum Kamok Dukum Sisa godu-
lawongin banim. Kala kaleyo naka kinim bela
dew tad kinim tein fakadaliw kibil keidiwe, atin
kanam kanam kamok Akadiwa kawta kidela, am
weng uyo kidela ddkadalawiwo, weng dam uyo mak
kuyamano, naka ken sauk kon uyo mak godu
kudali, kamok Sisa atamuk kala. 27 Watawo kaleyo
b4, sok gei tabamin kinim ami kanadawin weng
fine banim dabadalaw, kamok dukum atamanin
be atin kidel ba.” Akeisa ko.

26

Faul Kamok Akidiwa weng bakadawsa umi
sung uta ko.

1 Kale Akidiwa ayo Faul bakodaw, “naka ka-
madali kalam sung bakanalo! Kaki.” Aka nade
Faul ayo alam kal ged sanin weng bakanono, kale
sikal kufo bako, 2 “Kamok Akidiwa kaba, naka ken

kei tad kam kin dim kal todi ka. Kale kamane
Yu Kayak weng kananamsiw iyo naka nalam kal

ged mo weng bakodokabi. 3 Be watawo kaleyo b4,
kaba Yu Kayak numi kukuw so makuw makuw im

ilelin kukuw so bo atin kalam kal keisaw. Kala
kaleyo kaba akol dakbu tein nadawo nam weng

uyo kidinamal kala. Kale mun dakami.

4 Kale adikum Yu Kayak ika nalam bakan
teindmin so Yedusalem teindmin so bo adikum
kamakikiw nam man katiw kalo tad bi kadak didi
bo atin ilim kal. 5 Kale ika suwayo kal adikum ika
naka kal keisiw. Kale ilim aket, ika ken nam sung
bakanum, kaloliw. Be ken bakanodiw ka. Ilim
kal naka Fedasi kukuw fakusi. Kale Fedasi ita atin
Yu kayak imi sawa kidela abo nadiwe Yu kayak

gu madik iyo akayamsiw. ¢ Kale kamano nam kot
keimi, be watawo kaleyo ba, nalam awadik kasal
imi Got weng takaddyamin weng umi mimin dok
dibi kayo. 7 Kale weng takaddyamsa ade belata
nulum kinim mit kilung kal iyo kudulumo kale
mimin dok diyamsiw. Kale nalam Kamok kaba,
naka nalaso kano mimin beta dok di bidino, ika

akinam bom kananamusiw. 8 Bo watawo ka-
leyo Yu Kayak kim aket Got aka kinim fikalesiw

iyo ken kano tald imuda matam abodiw banimo.
Kalbiwe?

9 Naka nalaso dil bo kano kukuw seng seng bo
kanamom nadino Yesus Nasadet kayak am win
uyo kuw mafak dadono kalsi. 10 Kale naka afan

Yedusalem abiw kal be kanosi. Kale bude bokal
kayak as fakiw dakddawin kinim iyo Kkitid dau-

namiw, Got wanang kinim seng iyo imadew tad
kalabus am kal imtisi ade wanang kinim seng iyo
anudiw fikalan bidiwe, naka be keno, kalsi. 11 Ade
atan seng naka tam kawed am weng daw kayam
yak yak ka bom nadino bakoyam, Got ami wanang
kinim bidi sok gei imkanino, yakansi. Kale nam
aket kanoyamino ika Got ayo ididlawino, kale
kanayamsi. Naka keng keinama yak abiw dukum
sikam sikam Got am wanang kinim iliso im mafak
dakamono kale unemsi.

12 Kale am mak dana bokal kayak as fakiw
dakadawin kinim ita kitid daunam, Damaskas un-
alo. Nakiwo, leiw abe bidi 13 atan sinik gu-
bidim biki bada bom leiw ei bom keimalino, abid
kal yakom atan eidin fako akamam tamso, mak
bining kudew maddak naso kinim nalaso tadbiw
so nuyo falala imudu 14 adikum nuka bila dak

bakan abe naduwe naka kidilomo weng mak uyo
Adameik weng bakonam, ‘Saul, Saul, watawo
kale nam mafak dakabawe? Kaba nam nangfau
bom nadawe kalami uyo mafakanbaw ka.” Naka
nade 15 beta naka ddkada, ‘Kamok kaba kan ata?’
Kali nade Kamok weng bako, ‘naka Yesus, kalam
nam mafak ddakanabaw, nata ka. 16 Kale kaba kan
todalo! Kamano naka tad kalam dim misuna
nadi walukamudi nalam wok fakudin kinim kei-
dalo, kaki. Kale kaba kamano kanodi atamaw
sung so ufek ufek yanol kukamokabi sung so uyo
kudew yak Mifiw wanang kinim iyo bakayamalo!
17 Kabalam kinim so Mifiw kinim so im teng dim
ken kail ba takeikukamokabi. Kale naka kamadali
imidim unokabaw. 18Kale kaba yak nadaw im kin
bdmadayamaw, ika midilin uyo kuda dusiki maek
lanin tem tadokabiw ade Mafakim am Kkitid akfak
tem biyamin uyo kudd maek Got ami mit tem
kal tad nadiwo ika ban keimin lukuwa kudamin
uyo kudubiw kuw, ika iliso yak wanang kinim
aket kunamiw im abem dasi, imi wol fewokabiw.’
Nakeisa.

19 Kale nalam Kamok Akidiwa kaba, naka abid
tikino wisin tem kal weng bakanamin Kkidisi uyo
atin afan naka abobi ka. 20 Naka kamakikiw
tam Damaskas abiw abe nadinade beta Yedusalem
abiw abe adikum Yuddia bakan abe Mifiw kinim
iliso weng bakaya bom, ban keimin uyo kuda du-
made Got atam nadiw am wok uta kuw fakudiwo,
kaek teinbu kaek teinbu iyo itamomo, ika ban
keimin kuda dumadebiw ka. ‘Yakanino!” Yakansi.
21Kale weng bemi mit beta Yol am kal tein &lino, Yu
kayak ika namadew faku nanbidumo kanamsiw.
22 Kata Got dakonama tadanusi ki tad bi tad kalak
so todbi. Kale kamano naka kinim wanang win

banim so win so kilim kin dim kadakal tod nalam
kin walamin weng bakayabi. Kata nam weng bela

alokso weng ba, be suwayo nulum awadik kasal

Mosus so nulum lum senin kinim so kanodok-

abuno kalin umi weng bakosiw uta bakayabi ka.
23 Tka weng belata kalesiw, ‘Yesus Kadais aka

kal funin kudu fikale nadanade alasik mit kei tala
tabe nadano alam kinim mit Yu kayak so Mifiw

kinim so ika Got ami kail ba takeikuyamamin
sung bakayamin uyo yakom eidin kuwdyamin taw
keimokabano.” Kalesiw.”

24 Faul alam k&l ged sdnin weng bakan abe-
malano, gawman Festas ayo gan da bakodaw,
“Faul, kamiyalin weng bakanbaw badeya, kalam

kal keimin dukum kudusaw uta ta bom aket wak-
wabune?” Akane, beta aka weng yan kidaw,

25 “gawman Festas kaba, naka namyalin weng
bakanbi b4, nam weng bakanbi, be atin afan ade

be mit so ka. 26 Kamok Akidiwa aka adikum bo
alam kal keisa. Kayo naka finganin banim ken

luk bala weng bakadabi ade naka atin nalam kal
nam kanam kamusi bo adikum alam kal keisa,
watawo kaleyo ba, bo iwal kanamusi ba, afan
kaim kalam gu kanamusi.” Akei nadanade beta
Kamok Akidiwa bakodaw, 27 “kamok Akidiwa,
naka nalam kal kaba lum senin kinim weng
bakansiw be afano kalbaw bade ba?” Akane,
28 peta kamok Akidiwa Faul bakodaw, “kam aket
atan mewtanong be aket takanamaw yak Kadais
kinim keidokabine?” Aka nade 29 Faul weng
yan kidaw, “au, atan mew keidomuno sikam kei-
domu, kata naka Got gan dadawi kamano kawso
adikum nam weng kidibidiw iso adikum kanom
nalataw keidoliw, kata yak nam ayen sok Kki-

tid geinamusiw be kiwso kudoliw ba.” Yaka
nade 30 kamok Akidiwa so am wanang Bednis so
Udom gawman Festas so kinim iliso teinbiw so

adikum makuw kan tod nadiwe 31 am kuda abiw
abe weng bakodawa bakodawa keimon nadiwade

bako, “mew kinim be yaknamin mafak uta mak
kanodongin banim, be aka ken fikaloma banim
ade sok gei taboma banim ka.” Kalaniwade,
32 kamok Akidiwa ayo gawman Festas bakodaw,
“kinim bela Udom gawman umi kamok dukum
Sisa dim kal kot keidono kalongin banim nam, kot
be dabadaliw min keidongino ko.” Akeisa.

27

Faul siw tem leiw Udom unsa umi sung uta ko.

1 Kale gawman ika aket tet dau nuka imadéaliw

siw am tem leiw Itali bakan unino. Yakei nadiwo
Faul so kinim madik sok gei imusiw so iyo

imadaliw yak un tabudin kinim gebom am win
Yulias am dim abesiw. Kale Yulias aka Udom gaw-
man Sisa ami un tabudin kinim deng alewbino
ade alo bako tadelak bati madik kal im gebomo.

2Kale nuka siw mak Addamitiam kalo Eisa bakan
solwok badang badang kal leiw unono kanabu ka.

Kale naduwe yak siw am abe unuwade, Adistakas
Maseddoniya bakan Tesalonaikka abiw kinim ayo
alaso nuso keida unsuw ko.

3 Unuw ki ebi iw sin matam abe tad Saiddon
abiw kal abe naduwade Yulias aka Faul weng

kidel weng uta bakodaw, “yak kalam kakanum
kasal iyo itamawo, ufek ufek iwa badaw uyo
kukdkamino.” Akane, Faul ayo yak itamsa. 4 Kale
Saiddon abiw kawakalo dak sol wok dang dim

abe buduwo, gedul uyo nulum abebuwo kal tad
badano, kayo wok fikmin fakmon budu siw tem
fitoduwo, kale naduwo leiw kukum leiw maek
wok iwyak bakan Saibadas bakan tada Eisa bakan
tada iw kal leiw unsuw. > Kale nuka Silisiya bakan
so Bamfiliya bakan so wok bad bad unuw ki yak
atin sol wok bamadasu, kal abe luko ka bi tad
Laisiya bakan Maida abiw naduwade 6 kawdkal
un tabudin kinim gebom ayo siw mak utamomo

uka Aleksanda abiw im siwo tade Itali bakan
unono kanabu ka. Kale nadane nuka imadew
yak siw tem kal ddsa. 7 Kale am sinamin seng

nuka akol kuw abe bom naduwo fitin seng kuw

keim taduw ki tad bi tad Niddas abiw mewso
tad naduwe kal utamomo gedul seng kuw tabe

eiya buduno kayo nuka wabading unongin banim
keiduw ka. Kale yak Kadit wok iwyak bakan
bakan mewso gedul katiw so keibu kal Salmone

abiw ibiko kal leiw tad naduwade 8 akol kuw wok
badang badang fitin kitid kuw tabe taduw ki tad

Lasia abiw dukum mewso siw todamin ban um
win Todamin Ban Kidel kalesiw, kal tasuw.

9 Kal bi am ddndmin seng banima, num sol
wok dang dim unemin uyo unoduw banim keidu
ko. Watawo kaleyo b4, mewso itol banimono kal

budu taufed dukum taba wok fikmin fakmonin
ulum kayow keiduno, kayo kale Faul ayo aket kuw

kitid dakdyamin weng uyo siw muk fakudin gebom
gebom bakoyam, 10 “kinimd, nulum unokabuw
uyo fit unokabuw ko. Naka utamomo siw uyo

mafaku am men madik kudalokabuw ade kinim
nuka fikalokabuw ka kali ko.” Yaka, 11 kata un
tabudin kinim gebom aka Faul am weng bakoda

bu kidilongin kudd nadane siw muk fakudin

kinim so siw kayak so im weng uta kidiyamsa.
12 Kale kinim seng iyo bako nadiwe, “siw toddmin
ban uyo kidel keiduno, masi nulum siw uyo kal

kano tein suduw si taufed banimomu ba. Kale
nuka kuda yak Finik abiw siw toddmin ban kal

kuti teinaluwo, taufed uyo banimuk.” Kale Finik
abiw be Kadit wok iwyak bakan umi abiw dukum.

Kale kawdk umi siw toddmin ban be bakan ata falal
kalom siw ulum yak sanin ban kuw sol wok mik

uyo kudew tad bi maek disu kayo siw uyo ken yak
todune, taufed uyo kudew tad siw dakamumo b4,
kayo ika yak kal unumo kaliwo unsuw ko.

Inim gedul faksiki bisa sung uta ko.
13 Kale wok kakamo kal gedul katiw tademane,

im_aket ken unokabuwo. Kale nadiwe siw ku-
taduyamin ayen idum uyo kung kudaliw matam

siw dim abune, Kadit bakan mewso wok badang
badangleiw kama eibom keim &liwo, 14inim gedul
dukum um win Not Ista kalbiw uyo wok iwyak
bakan bakan kalo taba. 15 Kale inim gedul uyo tad
siw kutamo unu ko. Siw uka ken inim gedul tem
uyo unomu banim kayo nuka kudaluwe, gedul uta
siw kudewu imadew wok dang dim unsuw.

16 Kale un bi yak wok iwyak bakan, bakan um
win Kaudda kalbiw um mewso taduw inim gedul
faksikimin dak so keibu uyo fako yak naduwade
nuka dak kunu siw dim bukiduw wok dang dim
gidgid kudew tadabu uyo nulum gadel kuw tabe
sok faku kung kung bi kudew matam siw am dim
kuti sok gine kuduwe, 17 beta kinim iyo siw am
dakel tabomuno, kale sok kudew dak siw ulum

akfak wolo kal abe falala matam tiw abe audom
nadiwo sok gina bi kudiwe, fingdn bom masi siw

aso yak Sidtus wok badang mewso nadune wok
ning ning dim tamodomuno, kale siw ulum kutad
kamin ayen dukum idum uyo kuddliw dak wok
dang abune, gedul tabe siw kudew biyaku kdmin
uyo mew madak taw so keiduno, unsuw ko.

18 Kale abe buduwo, gedul dukum uyo ulum
kano kuek tade bom siw am uyo dakang kumade
kumade kei buduno, sin kutim matam kal siw am
tem bung men uyo didaluw, wok une bisu ko. 19Bi
am alewbino dim kal siw am ulum kun kiding
ufek ufek uta adik adik ilim teng tuw diw binodiw
dak wok kumun abamsu. 20 Kata am sinanin seng
uyo atan so milum so mak num kin utamoduw
banim alam kanom inim gedul dukum ki ulum

kano kuek di faksiki buduno nuka ken luk bala
bokabuwo kalin umi mimin uyo banimsu.

21 Kale am sinamin seng uyo imin mak wanon-
gin banim tew ki ei bom nadiwo Faul ayo matam
kinim ilim kin dim tod bakoyam, “kinimad, kiba
nam weng bako, ‘Kadit kadakal teinumo.” Kalesi
uyo kidinamasidiw nam, bo kanam ka bom siw
uyo mafaku bung men uyo didiw wok une budu
keimongino b4 ka. 22 Kata naka bakoyamon,
alam kanom finganin banim kei bidiw ki, kadak
kiba makuw mak fikalokabiw b4, siw am ulufin

dakela tabokabu ko. 23 Naka Got alam kinim ade
am win kufamin nata kamane midiliw kal Got
alam ensel dabadala madak tad mewso kal tod
nadanade 24¢bako, ‘Faul, finganin bd, kaba ken yak

gawman Sisa dim kot keidokabaw ade Got aket
budunin dim kinim siw tem teinbidiw adikum iyo

fikalokabiw bano.” Nakeiba. 25 Kale kinim kiba
ulum kanom fingénin banim kei bidiw ki, nam Got

weng bakonama afan kali kale alam bakonama

taw ki kanodokabu. 26 Kata nuka unom wok
iwyak bakan mak umi wok ning ning dim kal

dinokabuwo.” Yakeisa.

27 Kale bi am sinanin tade tam mit kal ami
midiliw kal am iw fakodawa gedul tabe siw

am uyo im tam mo yak sol wok Eidiyatik uyo
luko unom naduw am iw fakodawane, siw
am kudewdmin kinim iyo aket fukanin weng
bako, “bakan mewso tadbuwo.” Kale nadiwade
28 ayen sok idumso mak uyo kuddliw dak wok
mik kawak abe unu kudew matam dadomo, wok
umi galungam uyo deng alalew ade mak bako,
tade tam Kkilung kal (40 mita) kimis galungam
keidu ka. Kale nadiwe mew tein si nadiwade ayo
sawil kiksidomo bo madak deng alewbino ade
bako bati kal (30 mita) kimis galungam keidu ka.
29Kale nadiwe ika fingdn bom masi unom naduwe
yak tumal aso falala falala bom teinoduwo. Kale
nadiw ayen idum siw kutaduyamin alalew mak
iyo siw ulum ibiko kal bu ki kudaliw dak sol wok
mik abune, am bo lanuko, kale Got ganlawsiw.
30 Kale siw am tem wok fakudin kinim iyo siw
am kuda kin kon faltiw keiyam sakabumo. Kale

nadiwade kunu katiw siw ulum abebuno kal
sok baki kutisiw uyo sok baku kudaliw dak sol

wok dang dim abu nade kasen kei siw kuw kitid
sanu kai, kale ayen idum uyo ba kudaliw dak
wok kumun unu kutamanuw kai, kale kanabiw.
31 Kata Faul aka un tabudin kinim so ilim gebom
so im bakoyam, “siw wok fakudin kinim ika siw
am tem teinongin banim dakodokabiw kai, kiba
ken yak bakan uyo unokabiw b4a.” Yaka ka. 32Kale

nadiwade un tabudin kinim iyo yak kunu katiw
sok uyo wakadu kudaliw un bi dak wok abesu.

33 Am ulum mewso ddnono kanamune, Faul ayo
adikum kinim iyo imin wanino. Yakei bakoyam,
“kiba inim gedul umi kanam tabu yakodume kal
bom fitin dukum fit bom nadiwe yako yako wanin

wanodiw banim Kkeisiw. 34 Kale kamane naka
bakoyam, imin mak wanino, yaki. Kale kiba
imin wanokabiw be mak fikalodiw banim, ken
teinokabiw ade kinim makuw so mak tuw tinoma
banim keidokabiw.” Yakei nadane 35 dak budet
madik mak kudu adikum ilim kin dim kal Got ken
keiyo. Akei nadane budet uyo faku ku wanana

nade 36 adikum kinim makuw makuw ikal atud
fakada am weng abo iliso imin wanesiw. 37 Kale

kinim nuka deng bati kal ade bako bokuw kal
(276) nuta siw am tem uyo tad buduwo, 38 kale ika
wanin uyo atin seng kuw wane kenuw ka. Kale
nadiwade siw am kuw fong daduwo, unuko kale
wanin ufek ufek atung atung uyo fako kudaliw dak
sol wok kumun unemsu ko.

Siw am dakelin umi sung uta ko.

39 Kale am ddana tadane, ika kin kuwno bakan
mak bude utamiw, kata bakan bo im kal banim.
Ika wok teng mak utamomo wok teng um kumun
dukum bo wok dul kidel kala kale ken yak wok

dul unumo. Kale nadiwade 40 siw kutad kdmin
ayen dukum sok uyo wakela kudaliw dak wok

abune, alo wok dang lukelin as kom umi sok uyo
bamada kuda nes gebomo kal sel kal uyo kudew
matam kutidiwe, gedul tabe siw am uyo kudew
yak wok dul abumo. Kale unom nadiwe 41 siw
uyo wok ning ning dim di diki tam mo nadunade

gebomo uta unongin banim keidu nade kakamo
uta wok dang gadel tabe dakela but kuw kei kusa.
42 Kale un tabudin kinim iyo weng kidel dau
nadiwe sok geidin kinim iyo adikum yanbidumo
masi kanamom wok wako sakabodiwo, kalaniw.
43 Kata un tabudin kinim gebom aka Faul ami luk
dudu nadano kayo bako “kanamin bano!” Kale
bakoyam, “kinim madik wok wdkanin ilim kal ika
isik badgong dak wok kumun abe wako yak wok
badang unin, 44 madik ikil akol kuw siw am dake-
lin but but umi dim kal yak unin!” Yakano, afan
adikum nuka ken yak wok badang abesuw.

28

Faul ami wok iwyak Malta bakan bisa umi sung
uta ko.
1 Nuka ken kuw yak wok badang abe naduwe

wok iwyak bakan be kal keidomo Malta bakan ka.
Kalesuw. 2 Kale am weiw so gid so kei buduyo
kayo Malta kayak ika aket budunin dukum
keiyama, ken tadiwako, kale weng imuyam
nadiwe as kuekdyam, tad as tudumino, yaksiw.
3 Kale Faul aka as teng gitikanin kueng kueng
mak faku kudew yak as kuek tei bom keimalano,
faimkun mak as mamin tikid aka as kueng tem
kaokalo maek Faul sikal falfal gine teina nade
4 abiw kayak ika Faul atamomo faimkun be
alam sikal dim Kkail tamo sow sowba ka. Kale
bakodawa bakodawa bom kaliw ko. “Kinim
be kinim amin kinim be, aka sol wok dang
kal fikalongino, aka kuda sakabe tadba, kata,
num got kukuw mafak yan kimin kinim akal
ambidokaba bute.” Kalanbiw. > Kata Faul aka

kuw kalak moda faimkun uyo daktin dak as
kain tabune, am kal uyo tamodawongin banim
keiduno, 8wanang kinim im aket bude aka am kal
bo fasin bi kuwdadawokabune, bade fikale bila dak
bakan abokabane, kale daw kin mo bidomo aka

ken kuw luk bala tein be ka. Kale nadiwade aket
kukum mak fukan dd nadiwe bako, “aka goto!”

Akansiw. 7 Kale wok iwyak bakan kin modin imi
gebom am win be Fubiliyas. Kale alam am so alam
bakan so uyo mewso kal, kale ata ken tadino. Kale
imadew yak alam am da nadane ken kin moda
bi am alewbino keiduwe, 8 gebom Fubiliyas am
alaw be asan bom nadane wolok dek tadelaw
bom kal mamin dafu bada abin ki akal beno, Faul
ayo tam am atam Got gan dddaw nadane teng dew
yak dawtida matam kasdsa. 9 Kale aka kanodin
kukuw bo kanodane, wok iwyak bakan kinim
wanang madik asanusiw iyo adikum tad tad kei
bidiwo asanin banima kukaya badano, 10ika num
win kufoyam nadiwe ufek ufek seng kuw min
kukaya bidiwo kawakal bi kayow alewbino dakan
kei naduwe mewso unumo, kaluwo, ika num
dakoyam adikum num leiw unemin ufek ufek
uyo fakan bi kudew tad siw am tem kutiyamsiw.

FaulMalta kalo tad Udom abiw tasa sung uta ko.

11 Kale num dak siw tem abe unsuw, umi siw
be Aleksanda abiw umino. Kale ulum d1m kaok
be got awang imusiwo, kale kit kuek dasiw. Kale

im win be Kasta so Bolak so ko. 12 Kale nuka
yak Sidakus abiw dukum kal am alewbino kei

naduwe 13 kalo siw kutamo yak Udesiyam abiw
suduwo matam kutim am utamomane, gedul uyo
wok kakamo kal tademu ka. Kale siw am kudew

leiw ei bi suduwo tad Buteyoli abiw tasuw. 14 Kale

kawakal afan kalin nikil fikal madik mak itamuwo
ika bako, “tad nuso kal tein bi am fet kal kei-
dokabiwo.” Kaliwo afan iso sin naduwe Udom
abiw unumo, kale unsuw. 15 Kale tad buduwe,

Udom abiw kawak Yesus afan kalin nikil fikal ika
kidilomo nuka leiw tadbiwo, kale nadiwade leiw
eiyamumo, kale madik ita tad Fodum Abiyas abiw

tadiw madik ita tad Tadi Tawen abiw tasiw. Kale
ika tad bidiwe, Faul aka kaek fenitam nadane aket

daw kitid modawiwo, Got ken keiyo, aksa. 16 Nuka
yak Udom abiw unuwe, gawman gebom ayo Faul

aka ken alam am tudun mak wakudaw nadane un
tabudin kinim mak walula ata am kin mo bisa.

Faul wasi ginanin kinim kin moda Udom abiw
weng bakayamsa sung uta ko.

17 Kale am alewbino banima nade Faul ayo
Yu Kayak gebom gebom gan ddyama tada tada
fabudumo todiwade, aka bakoyam, “nalam nikil
fikal, naka nulum kinim mak ban keiyamsi ba
ade nulum awadik kasal im kukuw mak bu bayo
kalongin banim, kata ika Yedusalem kal kalabus
am namti nadiwe namadaliw yak Udom kayak im

sikal dim abesi. 18 Ika ddkaddna bom taktaku fen
da utamomo, naka nambiydmin umi ban so mak

keidongin banim ka. Kale min tald namadalumo,
kalesiw. 19 Kata Yu kayak ika bako, bayo, kaliwade
naka nalata gadel kuw tabe bako, ‘naka Sisa dim
kal kot keimokabino.” Kalesi, be nalam wanang
kinim taktak bom kanayamono kale nadino ba.
20 Bemi weng mit uta naka kim gan ddyami tadiwo,
kiwso weng bakodumo, kalebi. Kale be Isadael
Kayak imi mimin dok diyamin umi luk uta naka

ayen sok geinamusiw ka.” Yaka nade 21 isik weng
bakodaw, “nuka Yuddia Kayak ika kam sung
sauk kon mak kudaliw tadu kudongin banim ade
Yuddia kayak nikil fikal tasidiw, kata ika weng
mak bakoyamongin banim ade kam sung mafak
weng mak bakanongin banim. 22 Kale kamane

nuka kam aket fukanin uta mak kidilumo kalbuw.
Kale nulum kal mew anang bakan adikum teiniw

wanang kinim ika mew alokso suksukin kukuw
bo atin bayo kalbiw.” Akei nadiwe 23 ika Faul
so weng bako, “am dandmin mak tadokabuwo.”
Kale sidiwo wanang kinim seng seng iyo tad
Faul alam tein be tadiwade, kutim kalo kano
bi am kuinsa uyo Faul aka Got ami kasdk gu
sung kukuya bom, Mosus ami sawa weng so lum
senin kinim imi weng godusiw so tuw Yesus ami
sung uyo aket dakfayam badano, 24 madik ita
afano, kale Yesus aket kudawsiw, madik itane
aket afano, kaloliw banim kei nadiwade 25 ika im
aket bo bayo kal bom nadiw, unumo kanamiwe,
Faul adik adik weng mak bakoyam, “kiba Sinik
Abem weng tatun mak lum senin kinim Aiseya
am dim kilim kawadik kasal bakoyamsa. Kale
Sinik Abem ayo Aiseya bakodaw, 26 ‘yak nalam
kinim iyo bakoyam, kalalo! “Kiba alo kidi alo
kidi keimokabiw, kata atin kal keidoliw ata ba.
Kiba alo atam alo atam keimokabiw, kata atin
atamodiw ata banim. 27 Watawo kaleyo b4, kinim
wanang ika galsasonin aket ki wakakusiw, kayo

ika ken mew bo adikum kidiloliw banim ade ika
kin atiyamsa. Alo ika bo kanamongin banim nam,

ika ken ataman bom, ilimi kilung tem uyo ken kidi
bom nadiwe aket tem uyo kal kei nadiwe dusiki

natamiwe, naka ta imkanongino ka.” Akeisa’
28 Kala kaleyo nam aket kiba kal keidin kala!
Got ami kail ba takeikuyamin sung uyo kudala

tad Mifiw kinim abesu ade ita tabe kidilokabiw.”
Yaka nade 29 Yu Kayak itane, wengal so kei nadiw

bakodawa bakodawa unsiw. ) )
30Ttol adik alew Faul aka alam am tein bom kisol
sanba kal kinim wanang atamumo, kale tadiw, ken

tadino, yak bom nadanade 31 kitid kuw fakada
Got ami kasdak gu sung uyo bakaya bom nadanade
Yesus Kadais sung uyo kukuya bom keibisa ko.

